
 � MÜHARİBƏNİN İLK GÜNÜ:  
“BİZ HAQQ YOLUNDAYIQ!”   

Vətən müharibəsinin həlledici 
məqamlarına, rəşadətli ordumu­
zun qəhrəmanlıq nümunələrinə, 
böyük qələbəni təmin edən amil­
lərə nəzər salaq.

Müaribənin birinci günü Azər­
baycan Prezidenti, Silahlı Qüvvələ­
rin Ali Baş Komandanı İlham Əliyev 
televiziya ilə xalqa müraciət edə­
rək Ermənistan silahlı qüvvələri­
nin bir neçə istiqamətdən yaşayış 
məntəqələrimizi, hərbi mövqelə­
rimizi atəşə tutduğunu, nəticədə 

Müzəff ər Ali Baş Komandan 
İlham Əliyevin rəhbərliyi ilə 
xalqımızın çoxəsrlik tarixinin 
ən şanlı səhifəsi yazıldı

2020-ci il sentyabrın 27-də Ermənistan 
silahlı qüvvələrinin cəbhəboyu 

genişmiqyaslı təxribat törətməsinə cavab 
olaraq Azərbaycan Ordusu sonradan 

“Dəmir yumruq” adlandırılan əks-hücum 
əməliyyatına başladı. 44 gün davam edən 

Vətən müharibəsi təxminən otuz illik işğala 
son qoyulması və ərazi bütövlüyümüzün 

bərpası ilə nəticələndi. Müzəffər Ali Baş 
Komandan İlham Əliyevin rəhbərliyi ilə 

qazanılmış möhtəşəm Zəfər tariximizə qızıl 
hərflərlə yazıldı.

mülki əhali və hərbçilərimiz ara­
sında itkilərin, yaralananların ol­
duğunu bəyan etdi. Dövlətimizin 
başçısı müraciətində Azərbaycan 
Ordusunun düşmənin hərbi möv­
qelərinə atəşlər, zərbələr endirdi­
yini və Ermənistan silahlı qüvvələ­
rinin xeyli sayda hərbi texnikasının 
və canlı qüvvəsinin məhv edildiyini 
bildirdi.

Həmin gün dövlətimizin başçı­
sının sədrliyi ilə Təhlükəsizlik Şu­
rasının iclası keçirildi və Prezident 
İlham Əliyev aidiyyəti qurumlara 
verdiyi göstərişlər əsasında Azər­
baycan Ordusunun genişmiqyaslı 
əks-hücum əməliyyatına başladı­
ğını bəyan etdi.

“Ermənistan işğalçı dövlətdir, 
bu işğala son qoyulmalıdır və son 
qoyulacaqdır. Biz haqq yolundayıq. 
Bizim işimiz haqq işidir. Biz zəfər 
çalacağıq! Qarabağ bizimdir, Qara­
bağ Azərbaycandır!”, - dövlətimizin 
başçısının xalqa müraciətində de­
diyi bu sözlər hər bir azərbaycanlı­
nı Şanlı Zəfərə kökləyən əsas şüara 
çevrildi.

 � “DƏMİR YUMRUQ”  
ƏMƏLİYYATI: 44 GÜNDƏ  
QAZANILAN ŞANLI ZƏFƏR 

Uğurlu əks-həmlə əməliyya­
tının ilk saatlarından düşmənin 
xüsusilə möhkəmləndirilmiş ön 
müdafiə xəttini yaran Azərbaycan 
Ordusu günortadan sonra Qara­
xanbəyli, Nüzgar, Yuxarı Əbdür­
rəhmanlı, Böyük Mərcanlı, Kənd 
Horadiz və Qərvənd kəndlərini, 
Ağdərə rayonunda və Murovdağ 
silsiləsində mühüm strateji yük­
səklikləri azad etdi.

Azərbaycan Prezidentinin sədr­
liyi ilə keçirilən Təhlükəsizlik Şura­
sının iclasında dövlətimizin başçısı 
qətiyyətlə bəyan etdi: “Bizim mü­
barizəmiz haqq mübarizəsidir və 
bu gün Azərbaycan vətəndaşları 
dövlətə tam dəstək göstərirlər, bu 
dəstəyi biz daim hiss edirik. Azər­
baycan vətəndaşı Azərbaycan Or­
dusunun yanındadır. Otuz ilə yaxın 
öz doğma torpaqlarına qayıda bil­
məyən soydaşlarımıza da üz tutub 
deyirəm, biz əlimizdən gələni edə­
cəyik ki, sizi öz doğma torpaqlarını­
za qaytaraq”.

“Dəmir yumruq” əməliyyatını 
uğurla davam etdirən Azərbaycan 
Ordusu oktyabrın 3-də şimal cəb­
həsində mühüm strateji əhəmiy­
yətə malik Madagizi işğaldan azad 
etdi. Bu xoş müjdəni tvitter hesa­
bından xalqımıza çatdıran dövlə­
timizin başçısı kəndin tarixi adını 
da bərpa edərək onu Suqovuşan 
adlandırdı.

Ordumuz oktyabrın 4-də Cəb­
rayıl şəhərini, oktyabrın 9-da isə 
Ağoğlan qəsəbəsini düşməndən 
təmizlədi. Ermənistan silahlı qüv­
vələrinin “məğlubedilməzlik” mifi­
ni əməliyyatların ilk günlərindəcə 
darmadağın edən rəşadətli ordu­
muz oktyabrın 17-də Füzuli şəhə­
rində Azərbaycan bayrağını ucaltdı. 
Oktyabrın 18-də - Müstəqillik Gü­
nündə Azərbaycanın üçrəngli bay­
rağı qədim Xudafərin körpüsünün 
üzərində dalğalanmağa başladı. 
Bundan iki gün sonra – oktyabrın 
20-də isə Zəngilan şəhəri işğaldan 

azad olundu. Oktyabrın 22-də Zən­
gilan rayonunun Ağbənd qəsəbəsi­
nin azad edilməsi ilə Azərbaycanın 
İran ilə dövlət sərhədi tam nəzarətə 
götürüldü.

Azərbaycan Prezidenti İlham 
Əliyev tvitterdəki səhifəsində bu 
barədə belə qeyd etmişdi: “Ağbənd 
qəsəbəsinin azad edilməsi ilə Azər­
baycan və İran İslam Respublikası 
dövlət sərhədinin tam nəzarətə gö­
türülməsi təmin olundu. Bu müna­
sibətlə Azərbaycan və İran xalqını 
təbrik edirəm. Eşq olsun müzəffər 
Azərbaycan Ordusuna!”.

Ordumuz oktyabrın 25-26-da 
Zəngilan, Cəbrayıl və Qubadlı ra­
yonlarının 17 kəndini və Qubadlı 
şəhərini azad etdi. Bu əməliyyatın 
ən böyük əhəmiyyətindən biri də 
Dağlıq Qarabağdakı separatçı ün­
sürlərlə Ermənistanı birləşdirən 
əsas magistral yolun nəzarətə gö­
türülməsi idi.

Oktyabrın 28-dən noyabrın 
7-dək olan müddətdə 53 kəndi və 
bir neçə strateji yüksəkliyi azad 
edən Azərbaycan Ordusunun növ­
bəti hədəfi qədim Şuşa şəhəri idi.

Qəhrəman ordumuz Azərbay­
canın və dünya hərb tarixinin şan­
lı səhifələrindən birini təşkil edən 
çətin Şuşa əməliyyatını uğurla ba­
şa çatdıraraq bu şəhəri işğaldan 
azad etdi. Belə ki, ərazinin və seçi­
lən marşrutun nəqliyyat vasitələ­
ri üçün uyğun olmaması, eləcə də 

“Ermənistan işğalçı 
dövlətdir, bu işğala son 
qoyulmalıdır və son 
qoyulacaqdır. Biz haqq 
yolundayıq. Bizim işimiz 
haqq işidir. Biz zəfər 
çalacağıq! Qarabağ 
bizimdir, Qarabağ 
Azərbaycandır!”,

ZƏFƏR TARİXİ

düşmənin gözləmədiyi istiqamət­
dən zərbə endirilməsi üçün Azər­
baycan Ordusunun komandanlığı 
cəsarətli qərar qəbul etdi. Qəhrə­
man əsgər və zabitlərimiz Şuşaya 
Qarabağın sıx meşələrində onlarla 
kilometr uzunluğunda yeni yol açdı. 
Sonradan Müzəffər Ali Baş Koman­
danımız tərəfindən Zəfər yolu ad­
landırılacaq bu yolla hərəkət edən 
Azərbaycan Xüsusi Təyinatlı Qüv­
vələri Şuşanın sıldırım qayalarına 
dırmaşaraq, yaralı döyüş yoldaşla­
rını çiyinlərində daşıyaraq bir neçə 
istiqamətdən şəhərə daxil oldular. 
İşğaldan azad edilmiş Daşaltı kən­
dindəki hərbi bölmələrin atəş dəs­
təyi ilə Azərbaycan Ordusunun dağ 
piyadaları qəfil pusquya salınmış 
erməni əsgərlərinin sonuncu mü­
qavimətini də qırdı.

Azərbaycan Respublikasının 
Prezidenti, Müzəffər Ali Baş Ko­
mandan İlham Əliyev xalqımızın 
otuz ilə yaxın həsrətlə gözlədiyi bu 
şad xəbəri Azərbaycan vətəndaşla­
rına noyabrın 8-də sübh tezdən Şə­
hidlər xiyabanından çatdırdı: 

“Böyük fəxarət və qürur his­
si ilə bəyan edirəm ki, Şuşa şəhəri 
işğaldan azad edildi! Şuşa bizimdir! 
Qarabağ bizimdir! Bu münasibətlə 
bütün Azərbaycan xalqını ürək­
dən təbrik edirəm. Bütün şuşalıları 
ürəkdən təbrik edirəm. İyirmi sək­
kiz il yarım işğal altında olan Şuşa 
azad edildi! Şuşa indi azaddır! Biz 
Şuşaya qayıtmışıq! Biz bu tarixi Qə­
ləbəni döyüş meydanında qazandıq. 
2020-ci il noyabrın 8-i Azərbaycan 
tarixində əbədi qalacaqdır. Bu ta­
rix əbədi yaşayacaq. Bu, bizim şanlı 
Qələbəmizin, Zəfərimizin günüdür! 
Bu qələbəni biz döyüş meydanın­
da qazandıq... Bu tarixi bir gündə 
Azərbaycan xalqına bu müjdəni 
vermək mənim həyatımda bəlkə 
də ən xoşbəxt günlərimdən biridir. 
Əziz Şuşa, sən azadsan! Əziz Şuşa, 
biz qayıtmışıq! Əziz Şuşa, biz səni 
dirçəldəcəyik! Şuşa bizimdir! Qa­
rabağ bizimdir! Qarabağ Azərbay­
candır!”.

Şuşanın azad edilməsi Ermə­
nistan ordusunun müqavimət gü­

cünü tamamilə sarsıtdı. Nəticədə 
bu əməliyyatdan bir gün sonra – 
noyabrın 9-da Azərbaycan Ordu­
su daha 71 kəndi, bir qəsəbəni və 8 
strateji yüksəkliyi düşməndən tə­
mizlədi.

 � ERMƏNİSTAN ORDUSU  
MƏHV EDİLDİ

Azərbaycan Ordusunun sent­
yabrın 27-də Qarabağda başladığı 
uğurlu əks-hücum əməliyyatı nə­
ticəsində noyabrın 9-dək ümumi­
likdə 5 şəhər, 4 qəsəbə və 286 kənd 
işğaldan azad edildi. Bu, dünyanın 
müasir hərb tarixində misli görün­
məmiş uğurlu hərbi əməliyyat idi. 
Ermənistan ordusu demək olar ki, 
məhv edildi, düşmənin 3,8 milyard 
dollarlıq silah-sursatı sıradan çıxa­
rıldı.

Müharibədəki ağır məğlubiyyət 
Paşinyan hakimiyyətini kapitul­
yasiya aktını imzalamağa məcbur 
etdi. Noyabrın 9-dan 10-na keçən 
gecə Azərbaycan Prezidenti İlham 
Əliyev, Rusiya Prezidenti Vladimir 
Putin və Ermənistanın baş naziri 
Nikol Paşinyan tərəfindən Üçtərəf­

li Bəyanatın imzalanması ilə hərbi 
əməliyyatlar dayandırıldı. Həmin 
Bəyanata uyğun olaraq, Ermənis­
tan noyabrın 20-də Ağdam, 25-də 
Kəlbəcər, dekabrın 1-də isə Laçın 
rayonlarını Azərbaycan Silahlı Qüv­

Son dərəcə çətin relyef 
şəraitində cəmi 44 
gün ərzində ən müasir 
döyüş silahlarının 
tətbiqi ilə şanlı qələbə 
qazanan Azərbaycan 
Ordusu yüksək 
peşəkarlıq nümayiş 
etdirdi. Ordumuz ilk 
gündən düşmənin 
müdafiə xəttini yararaq 
sonrakı 44 gündə yalnız 
irəli getdi.

vələrinə təhvil verdi. Bununla da 
Azərbaycan Respublikasının ərazi 
bütövlüyü bərpa edildi.

Azərbaycan əsgərinin rəşadəti 
və müasir hərb tarixində iz qoyan 
döyüş əməliyyatları XXI əsrin mü­
haribəsini aparan Azərbaycanın 
döyüş təcrübəsi və taktikası bu gün 
dünyanın inkişaf etmiş ölkələrinin 
hərbi məktəblərində öyrənilir. Son 
dərəcə çətin relyef şəraitində cə­
mi 44 gün ərzində ən müasir döyüş 
silahlarının tətbiqi ilə şanlı qələbə 
qazanan Azərbaycan Ordusu yük­
sək peşəkarlıq nümayiş etdirdi. 
Ordumuz ilk gündən düşmənin 
müdafiə xəttini yararaq sonrakı 44 
gündə yalnız irəli getdi.

Azərbaycan müasir döyüş stra­
tegiyasında pilotsuz uçuş aparatla­
rından (PUA) yüksək peşəkarlıqla 
istifadə edərək dünya hərb tari­
xində mühüm yeniliklər etdi. İkinci 
Qarabağ müharibəsinə qədər PUA-
lardan bu miqyasda, bu cür səmə­
rəli şəkildə istifadə olunmamışdı.

 � BU QƏLƏBƏNİ QAZANAN  
BİZİM TEXNİKİ VASİTƏLƏR 
YOX, ƏSGƏR  
VƏ ZABİTLƏRİMİZDİR

Şuşanın azad olunması əməliy­
yatından danışan Prezident İlham 
Əliyev qeyd edib ki, bu əməliyyat 
dünya hərb tarixində xüsusi yer 
tutacaq. Çünki bu əməliyyatı yalnız 
yüngül silahlarla silahlanmış qəh­
rəman hərbçilərimiz dağlardan, 
meşələrdən, cığırlardan keçərək 
icra ediblər.

Ordumuzun İkinci Qarabağ mü­
haribəsində qazandığı şanlı qələbə­
nin əsasında əsgər və zabitlərimi­
zin qəhrəmanlığı və vətənpərvərliyi 
dayanır. Dövlətimizin başçısı bunu 
dəfələrlə vurğulayıb və çıxışlarının 
birində belə deyib: “Bu, yeni nəsil 
müharibə üsuludur, hansı ki, plan­
laşdırma, texniki təchizat, texno­
logiyaların tətbiqi, əməliyyatların 
düzgün planlaşdırılması və həyata 
keçirilməsi, hərbçilərimizin döyüş 
qabiliyyəti və mənəvi ruh birləşir, 
vəhdət təşkil edir. Ancaq mən bu­

nu artıq bir neçə dəfə demişəm, 
bu qələbəni qazanan bizim texniki 
vasitələr yox, əsgər və zabitlərimiz­
dir. Onlar torpağımızı düşməndən 
qarış-qarış azad edə-edə bu Qələ­
bəni, bu Zəfəri xalqımıza nəsib et­
dilər. Ona görə bu qələbənin birinci 
qəhrəmanı Azərbaycan əsgəridir, 
Azərbaycan zabitidir və hər kəs bu­
nu bilməlidir”.

Vətən müharibəsində şanlı qə­
ləbə xalqımızın igid övladlarının 
qanı-canı bahasına qazanılıb. Mü­
haribədə Silahlı Qüvvələrimizin 
hərbi qulluqçularından 2907 nəfər 
şəhid olub. Şəhidlərimizin və qa­

zilərimizin qəhrəmanlığı dövləti­
miz və xalqımız tərəfindən yüksək 
qiymətləndirilir. Sentyabrın 27-si 
Prezidentin Sərəncamı ilə şəhidlə­
rimizin xatirəsinə Anım Günü elan 
olunub. Xalqımız və bütün dünya 
azərbaycanlıları şəhidlərin əziz xa­
tirəsini ehtiramla yad edir.

Döyüşlərdə iştirak etmiş on 
minlərlə hərbçi Prezident İlham 
Əliyevin imzaladığı sərəncamlarla 
orden, medal və fəxri adlarla təl­
tif olunub. Habelə 83 nəfər “Vətən 
Müharibəsi Qəhrəmanı” adına, 33 
nəfər isə “Zəfər” ordeninə layiq 
görülüb.

Dekabrın 10-da Azərbaycanın 
Vətən müharibəsində möhtəşəm 
Qələbəsinə həsr olunmuş Zəfər 
Paradı keçirildi. Paradda Türkiyə 
Prezidenti Rəcəb Tayyib Ərdoğan 
və ölkələrimiz arasındakı qardaş­

lığın bariz nümunəsi kimi Vətən 
müharibəsində şəhid olan azərbay­
canlıların sayı qədər türk əsgərlər 
iştirak etdilər. Zəfər Paradında mü­
zəffər Azərbaycan Ordusunun şəxsi 
heyətinin və hərbi texnikasının, ha­
belə ələ keçirilən hərbi qənimətlə­
rin bir qismi və Şuşaya sancılmış 
Qələbə Bayrağı nümayiş etdirildi.

Azərbaycan xalqının Vətən mü­
haribəsində göstərdiyi misilsiz qəh­
rəmanlığın və qazandığı möhtəşəm 
tarixi zəfərin təbliği, şəhidlərimizin 
əziz xatirəsinin əbədiləşdirilməsi 
məqsədilə Bakıda Vətən müharibə­
si memorial kompleksinin və Zəfər 
muzeyinin yaradılması istiqamə­
tində işlər davam etdirilir. Düşmən 
üzərində qələbənin təbliği məqsə­
dilə Bakıda açılan Hərbi Qənimətlər 
Parkı hər bir azərbaycanlıda sonsuz 
iftixar və qürur hissi yaradır.

 � ŞANLI QƏLƏBƏNİN TƏMƏLİ:  
XALQ-DÖVLƏT-ORDU BİRLİYİ

Müharibələrdə böyük qələbələ­
rin əsasında duran ən başlıca amil 
xalq-dövlət-ordu birliyinin sarsıl­
maz vəhdətinin təmin olunmasıdır. 
İkinci Qarabağ müharibəsi dünya 
azərbaycanlılarının birliyinin sar­
sılmazlığını, xalqımızın Vətən tor­
paqlarının azad edilməsi naminə 
“Dəmir yumruq” kimi birləşdiyini 
nümayiş etdirdi. Dünyanın müx­
təlif ölkələrində yaşayan azərbay­
canlılar, habelə Azərbaycanın haqq 
işinə dəstək verən digər xalqların 
nümayəndələri erməni lobbisi­
nin apardığı çirkin kampaniyalara 
qarşı fədakarlıqla fəaliyyət göstə­
rirdilər. Müharibənin gedişində 
xalq-dövlət-ordu birliyi daha da 
möhkəmləndi. Azərbaycanın bü­
tün vətəndaşları etnik, sosial, dini 
baxımdan bütövlük nümayiş etdir­
di, ön və arxa cəbhədə mükəmməl 
birlik yarandı.

Dövlətimizin başçısının yüksək 
siyasi məharəti sayəsində diplo­
matik cəbhədə də böyük uğurlar 
qazanıldı. Prezident İlham Əliyev 
müharibə dövründə dünyanın ən 
böyük media qurumlarına 30-dan 

Ordumuzun İkinci 
Qarabağ müharibəsində 
qazandığı şanlı 
qələbənin əsasında 
əsgər və zabitlərimizin 
qəhrəmanlığı və 
vətənpərvərliyi 
dayanır. 

çox müsahibə verdi, münaqişə ilə 
bağlı əsl həqiqətləri beynəlxalq ic­
timaiyyətə çatdırdı. Bir sıra beynəl­
xalq təşkilatlar və Azərbaycana dost 
ölkələr ədalətli mübarizəmizdə öl­
kəmizə böyük dəstək verdilər. Bu 
sırada Qoşulmama Hərəkatı, İslam 
Əməkdaşlıq Təşkilatı, qardaş Tür­
kiyə, eləcə də Pakistan, İsrail, Uk­
rayna və digər ölkələrin adını çək­
mək olar. Qoşulmama Hərəkatına 
üzv ölkələrin nümayiş etdirdikləri 
prinsipial mövqe sayəsində Vətən 
müharibəsi zamanı BMT Təhlükə­
sizlik Şurasında ölkəmizin mənafe­
yinə zidd olan qətnamə layihəsinin 
qəbul edilməsinin qarşısı alındı.

 � ZƏFƏR ARDINCA ZƏFƏR:  
“BÖYÜK QAYIDIŞ”A DOĞRU  
İNAMLI ADDIMLARLA 

Vətən müharibəsində qazanıl­
mış Zəfərdən dərhal sonra azad 
olunmuş ərazilərin bərpasına baş­
lanılıb. Qələbədən sonra Prezident 

İlham Əliyevin və birinci xanım 
Mehriban Əliyevanın həmin ərazi­
lərə çoxsaylı səfərləri zamanı yeni 
infrastruktur obyektlərinin təməli 
qoyulur, yeni layihələrə start ve­
rilir. Böyük qələbənin rəmzi olan 
və Şuşaya çəkilən Zəfər yolu artıq 
başa çatmaq üzrədir. Şuşada, Cıdır 
düzündə 27 ildən sonra ilk Novruz 
tonqalının alovlandırılması, Hey­
dər Əliyev Fondunun təşkilatçılığı 
ilə “Xarıbülbül” musiqi festivalının 
və Vaqif Poeziya Günlərinin təşkili, 
Prezident İlham Əliyevin Qaraba­

ğın hava qapısı adlandırdığı Füzuli 
Beynəlxalq Aeroportunun istifa­
dəyə verilməsi, Zəngilanda “ağıllı 
kənd”in inşasına başlanması keç­
miş məcburi köçkünlərin doğma 
yurdlarına qayıdacaqları günün 
uzaqda olmadığını göstərir.

Prezident İlham Əliyev çıxışla­
rının birində bu barədə deyib: “Biz 
sübut etdik ki, biz böyük xalqıq. Biz 
sübut etdik ki, biz həmrəylik gös­
təririk, birlik göstəririk və bu birlik 
onsuz da cəmiyyətdə var idi. Ancaq 
bu zəfərdən sonra bu, daha da yük­
sək səviyyəyə qalxdı. Bu birlik bi­
zə imkan verəcək ki, işğaldan azad 
edilmiş torpaqlara yenidən həyat 
qaytaraq, məcburi köçkünlərimizi 
o yerlərə maksimum qısa müddət 
ərzində qaytaraq. Qarabağ bölgəsi, 
gözəl tarixi diyarımız sanki yenidən 
doğulacaq, yenidən canlanacaq, 
dirçələcək. Azərbaycanın ayrılmaz 
hissəsi və ən gözəl güşələrindən bi­
ri olan Qarabağ əsl cənnət məkanı­
na çevriləcəkdir”.

Vətən müharibəsində 
qazanılmış Zəfərdən 
dərhal sonra azad 
olunmuş ərazilərin 
bərpasına başlanılıb. 

“Qarabağ 
Azərbaycandır!”
bəyanatını 
reallığa 
çevirən Lider 

Bu gün nəinki 
milyonlarla 

azərbaycanlının, 
eləcə də bütün 
türk dünyasının 

görkəmli siyasi xadimi 
olan İlham Əliyev ötən 

200 illik tariximizdə 
Azərbaycan torpaqlarını 

işğaldan azad edən ilk 
fateh dövlət başçısıdır. 

Bir il öncə “Qarabağ 
Azərbaycandır və nida 

işarəsi”, bəyan edən 
Ali Baş Komandanın 

taktiki strategiyası, 
müdrik qərarları, 

Müzəffər Ordusu 
quruculuğu sayəsində 

hazırda “Qarabağ 
Azərbaycandır”, 

bəyanatı gerçək və 
real bir həqiqətdir. 

ZƏFƏR TARİXİ

Aydındır ki, Azərbay­
canın böyük Qarabağ 
zəfərinə nail olma­
sında üç əsas kom­

ponentin böyük əhəmiyyəti var. 
Birincisi, Azərbaycan iqtisadiyyatı­
nın inkişafıdır ki, bu konsepsiyanın 
əsasını ümummilli lider Heydər 
Əliyev qoymuşdur. “İqtisadiyyatı 
güclü olan ölkə hər şeyə qadirdir”, 
- deyən Azərbaycanın dahi rəhbə­
ri güclü ölkənin bünövrəsini qoya­
caq iqtisadi islahatlara başlamış və 
böyük dövlətlərin Azərbaycanda 
iqtisadi maraqlarını balanslaşdı­
ran “Əsrin Müqaviləsinin” imza­
lanmasına nail olmuşdur. Beləlik­
lə, Azərbaycan Avropanın, Qərbin 
enerji təhlükəsizliyində söz sahi­
binə çevrilmiş və iqtisadi inkişafın, 
dövlət müstəqilliyinin möhkəm tə­
minatının  bünövrəsi qoyulmuşdur. 
Azərbaycanın bu uğurlarını davam 
etdirən İlham Əliyev peşəkar si­
yasətçi, diplomat kimi atası - ulu 
öndər Heydər Əliyevin Qarabağı 
işğaldan azad etmək vəsiyyətini 
gerçəkləşdirmək üçün böyük daxili 
islahatlar apardı, ölkəmizin strate­
ji müttəfiqi olan Türkiyə ilə bütün 
sahələrdə əlaqələri daha yüksəklə­
rə daşıdı.  

Unutmayaq ki, Qarabağdan, 
eləcə də İrəvandakı öz doğma tor­
paqlarından qovulan 1 milyondan 
çox qaçqın və məcburi köçkünün 
olmasının yaratdığı əlavə iqtisa­
di çətinliklərə baxmayaraq, İlham 
Əliyevin uğurla davam etdirdiyi iq­
tisadi siyasət, institusional və kadr 
dəyişiklikləri nəticəsində ciddi in­
kişaf əldə olundu, ölkənin büdcəsi 
artdı və valyuta rezervləri forma­
laşdı. Əhalinin gəlirlərinin ilbəil 
yüksəlməsi onların maddi vəziy­
yətinin yaxşılaşmasına, məşğulluq 
problemlərinin həllinə kömək etdi. 

Azərbaycanın iqtisadi qüdrəti­
nin analoji davamı olaraq, ölkənin 
hərbi büdcəsi də artdı və burada 
ikinci komponent kimi məhz or­
du quruculuğunu, Dəmir Yum­
ruğumuzun formalaşmasını qeyd 
etməliyik. Azərbaycanın hərb ar­
senalının müasir silahlarla təchiz 

olunması, Azərbaycan ordusunun 
şəxsi heyətinin sosial vəziyyətinin 
yaxşılaşdırılması, onların təhsil al­
masına xüsusi diqqət yetirilməsi, 
xaricdə təhsil alan zabit heyətinin 
formalaşdırılması, birgə təlimlərin 
keçirilməsi Azərbaycanın Şanlı Or­
dusunun əsasını gücləndirildi. Nə­
ticədə Azərbaycan ordu quruculu­
ğunda böyük uğurlara nail oldu və 
beşinci nəsil döyüşəbilən, müasir 
silah arsenalına malik bir Milli Or­
dumuz formalaşdı. 

Üçüncüsü uğurlu xarici siyasət 
amilidir ki, güclü iqtisadiyyat və 
qüdrətli ordunun formalaşmasın­
dan sonra qarşıya qoyulan ali məq­
sədlərə çatmaq üçün çox mühüm 
əhəmiyyət daşıyırdı. Burada biz 
təməli ulu öndər tərəfindən qoyu­
lan balanslaşdırılmış xarici siyasə­
tin uğurla davam etdirilməsini qeyd 
edə bilərik. Biz yaxın qonşularımız 
Rusiya, İran ilə münasibətləri qo­
ruyub saxlayaraq, Türkiyə ilə mü­
nasibətlərlərimizi artıq strateji 
müttəfiqlik, qardaşlıq səviyyəsinə 
qaldırmışıq. Təsadüfi deyildir ki, 
“Can Azərbaycan” kəlməsi ilə Azər­
baycan xalqına müraciət edən Tür­
kiyənin dövlət başçısı Rəcəp Tayyip 
Ərdoğan Azərbaycan prezidentinə 
“Dostum, qardaşım, şəxsinə böyük 
hörmətim olan İlham Əliyev”, - de­
yə xitab edir. Bu əlbəttə, Türkiyə-
Azərbaycan münasibətlərində ən 
yüksək mərhələdir. Eyni zamanda, 
İlham Əliyev Avropa Birliyi ilə güclü 
ticari əlaqələrimizin qurulmasında, 
xüsusilə də Avropanın şərq ölkələri 
ilə münasibətlərin  daha möhkəm 
olmasına böyük töhfələr verib, nə­
ticədə onların enerji təhlükəsizli­
yində Azərbaycan müstəsna yer tu­
tur. Xatırladaq ki, həmin dövlətlərin 
bir çoxu Avropa Birliyinin, NATO-
nun üzvüdür və bu qurumlarda 
tərəfdaşların olması Azərbaycana 
əlavə siyasi monevr imkanları yara­
dır. Diqqət yetirsəniz, Azərbaycan 
“Qoşulmama hərəkatı”ndan başqa, 
heç bir regional, hərbi birliklərə üzv 
olmur və öz baxışlarında daha çox 
ikitərəfli münasibətlərin qurulma­
sına tərəfdardır. 

  44 gün davam edən Vətən mü­
haribəsi dövründə dünyanın böyük 
gücləri, həmçinin türkdilli dövlət­
lər, eyni zamanda Ukrayna, İsrail, 
Pakistan kimi müttəfiqlər, eləcə də 
digər Şərqi Avropa ölkələri məhz 
uğurlu iqtisadi-siyasi münasibət­
lər nəticəsində bizə Qarabağın azad 
olunmasında siyasi və mənəvi dəs­
tək verdilər. BMT-nin Təhlükəsizlik 
Şurasında Minsk qrupu ölkələrinin 
nümayəndələrinin Azərbaycanın 
haqq savaşına təzyiq vasitəsi kimi 
hazırladıqları bəyanat məhz “Qo­
şulmama hərəkatı”na daxil olan öl­
kələr, həmçinin Böyük Britaniyanın 
etirazı ilə rədd olundu.     

Yuxarıda sadaladığımız amillər 
sözsüz ki, bizim qələbəmizi şərt­
ləndirən əsas faktorlardır, ancaq 
bir nömrəli amil İqtidar-Xalq, İl­
ham Əliyev- Xalq, Xalq-Ordu Bir­
liyidir. Azərbaycan xalqı öz lideri­
nin ətrafında bir yumruq kimi sıx 
birləşərək, Qarabağımızın azad 
olunması uğrunda bütün səylərini 
ortaya qoydu və öz qəhrəmanlığı 
ilə dünyanı yaxşı mənada təəccüb­
ləndirdi. Nəticədə Qarabağ məsə­
ləsində Azərbaycan xalqı siyasi, 
həlledici, qərarverici bir səviyyəyə 
yüksəldi. Cənab prezidentin özü­
nündə dəfələrlə qeyd etdiyi kimi,  
Azərbaycan xalqının bu birliyinin 
təcəssümü olan “Dəmir Yumruq” 
düşmənin başına endirildi, 30 ilə 
yaxın müddətdə torpaqlarımızın 
20 faizini işğalda saxlayan Ermə­
nistan ordusunu darmadağın oldu. 
Vətənpərvər, rəşadətli Azərbaycan 
Silahlı Qüvvələri bir-birinin ardın­
ca rayon və kəndlərimizi, eyni za­
manda, noyabrın 8-də Qarabağın 
ürəyi olan Şuşa şəhərini düşmən 
tapdağından qurtardı. Noyabrın 
10-da düşmənin imzaladığı kapi­
tulyasiya bəyanatına əsasən ölkə­
mizin ərazi bütövlüyü, sərhədlərin 
toxunulmazlığı təmin edildi, bu­
nunla da doğma torpaqlarımızdan 
didərgin düşən məcburi köçkünlə­
rimizin, ümumiyyətlə, bütövlükdə 
Azərbaycan xalqının Qarabağ həs­
rətinə son qoyuldu. Prezident İl­
ham Əliyevin müdrik rəhbərliyi, 

mükəmməl siyasi bacarıqları sa­
yəsində əldə edilən bu möhtəşəm 
qələbə tariximizə qızıl hərflərlə 
yazıldı. 

2020-ci ilin dekabrın 18-də 
Azərbaycan Respublikasının Prezi­
denti İlham Əliyev Müstəqil Dövlət­
lər Birliyinin Dövlət Başçıları Şura­
sının iclasındakı tarixi nitqi yenə də 
bütün həqiqətlərin, qalib Azərbay­
canın mesajlarının aidiyyatı kür­
sülərə çatdırılmasına xidmət etdi. 
Şanlı Ordumuzun qəhrəmanlığı ilə 
Ermənistan ordusunun 80 faizinin 
məhv olduğunu diqqətə çatdıran 
Prezident, bu münaqişənin artıq 
keçmişdə qaldığını vurğuladı. “Bu, 
artıq tarixdir” – dedi, həqiqətən də 
azərbaycanlıların “Dəmir yumru­
ğu” ilə yazılan zəfər tarixidir. Və bu 
tarixin döyüş meydanındakı qəh­
rəmanları bizim unudulmaz şəhid 
və qazilərimiz, siyasət meydanın­
dakı qəhrəmanı isə cənab prezi­
dent İlham Əliyevdir. 

Qətiyyətlə demək olar ki, İlham 
Əliyev islahatçı praqmatik rəhbər 
və idarəçilik səriştəsi olan, infor­
mativ hazırcavablığı ilə də terror­
çu qonşu düşmənin istər dünənki, 
istərsə də hazırkı rəhbərlikləri ilə 
müqayisədə də öz məharətli, dol­
ğun və diplomatik məntiqi ilə qalib 
liderdir. Onun Ali Baş Komandanı 
olduğu müzəffər Azərbaycan Or­
dusu “böyük Ermənistan” mifini 
darmadağın etdi. İlham Əliyev XIX 
əsrin əvvəli Kürəkçay, Gülüstan 

və Türkmənçay müqavilələrindən 
başlayaraq Qarabağda köç salan, 
tarixi-əzəli Azərbaycan torpaqla­
rının toponomiyasını dəyişən, er­
məniçilik-daşnakçılığın “dənizdən 
dənizə” xülyası ilə beynləri yuyulan 
ermənilərə Azərbaycan torpaqla­
rında yaşadıqlarını və tarixi tor­
paqlarımız olan İrəvan xanlığında 
dövlət qurduqlarını bəyan edən 
böyük liderdir. 

“Qarabağ tarixi Azərbaycandır” 
aksiomasını büynəlxalq kürsülər­
dən qürurla səsləndirən, qurucu, 
yaradıcı, torpağına azadlıq gətirən,       
Azərbaycan Ordusuna və xalqına 
arxalanan İlham Əliyev Azərbayca­
nın dövlət sərhədlərini bərpa edən, 
30 illik işğal siyasətini pozan, Qara­
bağa azadlıq-sülh-rifah gətirən Ali 
Baş Komandandır. Bu yolda onun 
həm ön cəbhədə yoldaşı, həm də 
mənəvi sirdaşı olan Azərbaycanın 
birinci xanımı Mehriban Əliyevanın 
da əməyi böyükdür. Azərbaycanın 
Birinci vitse-prezidenti Mehriban 
xanım Əliyeva ulu öndərin ali ide­
yalarına əsaslanan, dövlət başçı­
sı İlham Əliyevin həyata keçirdiyi 
çoxşaxəli siyasətə layiqli töhfələri­
ni verən bir dövlət xadimi olmaqla 
yanaşı, milli dəyərlərə böyük sev­
gisi, humanizmi, nəcib xanımlığı ilə 
xalqımızın qəlbində dərin ehtiram 
qazanıb. 

   Məlumdur ki, hazırda bütün 
dünyada iqtisadi inkişaf zəifləyib 
və bəzi böyük dövlətlərdə resessi­

yaların şahidi oluruq. Buna baxma­
yaraq, Azərbaycan 2021-ci ilə iqti­
sadi inkişaf hədəflərini açıqlayıb və 
qarşıda ölkə iqtisadiyyatını yenidən 
qaldırmaq, inkişaf etdirmək, 30 il 
ərzində məhv edilmiş Qarabağ tor­
paqlarını yenidən dirçəltmək kimi 
şanlı missiya dayanır. Bu məqsədlə 
prezident İlham Əliyevin rəhbərli­
yilə Azərbaycan dövləti artıq mü­
vafiq infrastruktur işlərinə baş­
layıb. Bütün müharibə dövründə 
ölkə başçısının ətrafında sıx birlə­
şərək “Dəmir Yumruğ”un bir par­
çası olmağı bacarmış Azərbaycan 
sahibkarları Qarabağın yenidən 
firavanlığına qovuşması, işğaldan 
azad olunmuş torpaqların iqtisadi 
cəhətdən dirçəlməsi naminə səy­
lərini daha da gücləndirəcək. Bu 
məqsədlə Azərbaycan Sahibkarlar 
(İşəgötürənlər) Təşkilatları Milli 
Konfederasiyası da öz növbəsində 
üzv olduğu beynəlxalq təşkilatlar, 
xaricdə yaşayan azərbaycanlı iş 
adamları, eləcə də milli sahibkarla­
rımızın potensialından imkanların­
dan istifadə etmək məqsədilə geniş 
tədbirlər görür. Bu gün Qarabağa 
sökülüb viran qoyulan, iqtisadi inf­
rastrukturu dağılan bütün obyekt­
ləri, BÜTÜN ARZULARIMIZI birlik­
də tikəcəyik. Dövlətimizin qüdrəti, 
müdrik rəhbərimiz İlham Əliyevin 
rəhbərliyi altında bu missiyanı da­
şımağa hazırıq. 

Sizinlə fəxr edirik, Cənab Pre­
zident!

İNSAN RESURSLARI

Azərbaycanda sənaye­
ləşmə proqramı çər­
çivəsində əlliyə yaxın 
kənd təsərrüfatı par­

kı, ondan çox texnopark və sənaye 
məhəlləsi, eləcə də Ələt Azad İq­
tisadi Zonasının yaradılması iqti­
sadi inkişafın stimullaşdırılmasına 
xidmət edir. Bu özünü doğrultmuş 
üsul Qarabağ bölgəsində sənaye 
qruplarının formalaşması prose­
sində də tətbiq edilir. Xüsusilə, ilin 
ortasından etibarən burada “Ağ­
dam Sənaye Parkı”nın infrastruk­
turunun inkişafı üçün işlər görü­
lür, bu yaxınlarda isə “Araz Vadisi 
İqtisadi Zonası” sənaye parkının 
təməli qoyulur.

  YENİ BAŞLANĞIC 

44 günlük müharibə bitdikdən 
dərhal sonra Azərbaycanın işğal­
dan azad edilmiş ərazilərində bər­
pa işlərinə başlanıldı. Bir ildən az 
bir müddət ərzində burada geniş 
infrastruktur layihələri həyata keçi­
rildi - yol şəbəkəsi, enerji təchizatı 
və rabitə sistemi sıfırdan qurulur, 
hidro sistemlər və kiçik su elektrik 
stansiyaları modernləşdirilir. Fü­
zulidə beynəlxalq hava limanı isti­
fadəyə verildi və gələcəkdə daha iki 
rayonda hava limanı layihələri hə­
yata keçiriləcək, bölgədə beynəlxalq 
əhəmiyyətli dəmir yolu xətlərinin 
çəkilişinə hazırlıq işləri başlayıb və s.

DİRÇƏLİŞ VADİSİ:
 “Araz Vadisi İqtisadi Zonası”nın 

gələcək perspektivləri
Ağdam və 

Cəbrayıl 
rayonlarında 

sənaye zonaları 
işğaldan 

azad edilmiş 
ərazilərin 
bərpasını 

sürətləndirəcək.

Üstəlik, bu layihələrin əhəmiy­
yətli bir hissəsi xarici podratçıların, 
avadanlıq təchizatçılarının, layihə 
tərtibatçılarının və konsaltinq şir­
kətlərinin cəlb edilməsi ilə həyata 
keçirilir. Bu gün onlarla iş - əsasən 
Türkiyə, İtaliya, İsrail, Macarıstan, 
Böyük Britaniya, Qazaxıstan, Pakis­
tan, Çin, Polşa, Rusiya və dünyanın 
bir sıra digər ölkələri tərəfindən 
icra edilir.

Ümumiyyətlə,  Azərbaycan işğal­
dan azad edilmiş ərazilərdə xarici 
kapitalın mümkün qədər geniş işti­
rakını və sənayenin, yüksək texno­
logiyalı kənd təsərrüfatı sektorunun 
formalaşmasında müasir texnologi­
yaların tətbiqini həyata keçirmək 
niyyətindədir. Bərpa olunan enerji 
mənbələrinin inkişafı, enerji sə­
mərəliliyi həlləri, tullantı və suyun 
idarəçiliyi, kənd təsərrüfatında, sə­
naye istehsalı və şəhərsalma, filiz və 
digər mineral xammalın çıxarılması 
və emalı sahəsində “ağıllı texnologi­
yalar”dan istifadə ilə bağlı xarici və 
yerli şirkətlərin iş birliyi mövcuddur.

  EFFEKTİV HƏLL 

Bu gün sənaye müəssisələri­
nin ixtisaslaşmış klasterlərdə lo­
kalizasiyası Azərbaycanın 2030-cu 
ilə qədər sənayeləşmə strategi­
yasının əsas istiqamətlərindən 
biridir. Prezident İlham Əliyev 
inzibati mexanizmlərin təkmil­
ləşdirilməsi və bu cür struktur­
ların istehsal səmərəliliyinin 
artırılması üçün “Sənaye parkla­
rının, sənaye məhəllələrinin və 
aqroparkların idarə edilməsinin 
təkmilləşdirilməsi ilə bağlı təd­
birlər haqqında” fərman imzala­
dı. Fərmana əsasən, İqtisadiyyat 
Nazirliyi yanında Sumqayıt Kimya 
Sənaye Parkı MMC-nin bazasın­
da hüquqi  şəxs statusu olan İq­
tisadi Zonaların İnkişafı Agentliyi 
yaradılıb. Agentliyə bütün sənaye 
parkları (Balaxanı istisna olmaq­
la) və məhəllələr (Naxçıvan istisna 
olmaqla), həmçinin Azərbaycanda 
fəaliyyət göstərən bütün kənd tə­
sərrüfatı parkları daxildir.

Xüsusilə, söhbət Sumqayıtda 
uzun illər fəaliyyət göstərən ən 
güclü iki texnoparkdan - texnoloji 
və kimya -sənaye sahəsindən ge­
dir. Mingəçevir, Pirallahı, Balaxanı 
və Qaradağ sənaye parklarımız da 
var. “Qeyri-neft sektorunun inkişa­
fı üçün optimal mexanizm olan sə­
naye parklarında istehsalın həcmi 
bu günə qədər 4,3 milyard manatı 
keçib. Eyni zamanda, investisiyala­
rın ümumi həcmi 6,1 milyard ma­
nat təşkil edib.

Sənaye məhəllələri şəbəkəsinin 
formalaşdırılması eyni zamanda sə­
naye istehsalını cəmləşdirmək üçün 
eyni dərəcədə təsirli bir yola çevril­
di: onlardan beşi - Neftçala, Hacıqa­
bul, Masallı, Sabirabad və Şərur - bu 
gün fəal inkişaf edir, daha iki sənaye 
bloku tikilir. Sənaye məhəllələrinin 
sakinləri artıq 74,5 milyon manat­
dan çox sərmayə qoyub və bir çox 
qruplarda istehlak malları ilə ya­
naşı, avtomobil, yük maşını, metal 

44 günlük müharibə 
bitdikdən dərhal sonra 
Azərbaycanın işğaldan 
azad edilmiş ərazilərində 
bərpa işlərinə başladı. 
Bir ildən az bir müddət 
ərzində burada geniş 
infrastruktur layihələri 
həyata keçirildi.

PERSPEKTİVLƏR

konstruksiyalar, tikinti materialları 
və yüksək dəyərə malik digər məh­
sulların istehsalı qurulub.

Ümumilikdə Azərbaycanın 
kənd təsərrüfatı sektorunda is­
tehsalı və emalını artırmaq üçün 
ümumi sahəsi təxminən 240 min 
hektar olan 51 aqroparkın yaradıl­
ması planlaşdırılır. 2014 -cü ildən 
bu günə qədər kənd təsərrüfatı 
parklarına qoyulan investisiyaların 
həcmi 2,4 milyard manatdır və bu 
aqroparkların təxminən 43-ü artıq 
fəaliyyətdədir.

  AĞDAM SƏNAYE PARKI

Azərbaycanın 2009-cu ildən 
bəri topladığı zəngin təcrübənin, 
o cümlədən sənayenin yerli qrup­
larda inkişafı əsasında Qarabağ 
bölgəsinin sənaye-aqrar inkişa­
fı layihələrinin həyata keçirilməsi 
planlaşdırılır.

Bu istiqamətdə ilk addım bu 
ilin ortalarında İqtisadi Zonaların 
İnkişafı Agentliyinin rəhbərliyi al­
tında Ağdam Sənaye Parkının əsas 
infrastrukturunun yaradılması ilə 
bağlı görülən işlər idi. Burada rəqa­
bətədavamlı məhsulların istehsalı, 
emalı və logistikasının qurulması, 
habelə müasir texnologiyaların tət­
biqi ilə sənaye sektorunda xidmət­
lərin göstərilməsi planlaşdırılır. 

“Ağdam Sənaye Parkı”nın iki mər­
hələli inkişafı planlaşdırılır: birinci 
mərhələdə 76 hektar sahə təxmi­
nən 30-40 sahibkarın ixtiyarına ve­
riləcək, ikinci mərhələdə isə qalan 
ərazilər. Beləliklə, “Ağdam Sənaye 
Parkı” yüzlərlə insanı daimi iş yeri 
ilə təmin edəcək. İnfrastruktur, in­
zibati və istehsalat binaları ilə bağlı 
bütün xərcləri dövlət öz üzərinə 
götürüb. 

Sənaye parkının əlverişli yerini 
qeyd etmək lazımdır. Yaxınlıqda iki 
magistral - Bakı-Şuşa, Ağdam-Ağ­
cabədi yolu keçir və buraya Yevlax­
dan dəmir yolu xətti çəkilir. Belə­
liklə, Ağdam və ona bitişik ərazilər 
regional əhəmiyyətli xammalın 
emalı üçün sənaye mərkəzinə 
çevriləcək. Milli Məclisin deputatı 
Vüqar Bayramovun sözlərinə görə, 
sənaye parkında tikinti materialla­
rı istehsalının və kənd təsərrüfatı 
məhsullarının emalının, o cümlə­
dən şərab, gübrə və yüksək ixrac 
potensialına malik digər məhsul­
ların istehsalının təşkili planlaşdı­
rılır. Ümumiyyətlə, qarşıdakı illər­
də Ağdamın sənaye klasterinə 110 
milyon manat məbləğində investi­
siyaların cəlb olunacağı gözlənilir. 
Yem, qablaşdırma, habelə konserv, 
ət və süd məhsulları istehsalı, taxıl 
və digər bitki məhsullarının emalı 
təşkil ediləcək.

  ARAZ VADİSİ

Dövlət başçısının iştirakı ilə 
“Araz Vadisi İqtisadi Zonası” sənaye 
parkının təməlinin qoyulması mə­
rasiminin keçirildiyi Cəbrayıl böl­
gəsində bənzər miqyaslı istehsal 
və xidmət klasteri yaradılacaq. Yeni 
quruluş 200 hektar ərazidə, Cəbra­
yıl rayonunun Soltanlı kəndi yaxın­
lığında yerləşir. Üstəlik, bütün Şərqi 
Zangəzur iqtisadi bölgəsi üçün əsas 
istehsal mərkəzi olaraq formalaşır. 
Gələcək zonanın əsas infrastruktu­
runun inkişafı üçün büdcədən 500 
min manat ayrılıb. Gələn il investi­
siyalar artacaq, inzibati və istehsal 
binaları tikiləcək, idarəetmə struk­
turları formalaşacaq və sahibkarlıq 
fəaliyyətinin həyata keçirilməsi 
üçün digər tədbirlər görüləcək.

Növbəti addım investorları yeni 
sənaye parkına cəlb etmək və rə­
qabət qabiliyyətli sənaye məhsul­
ları istehsalını qurmaq olacaq.

Klasterin ərazisi kənd təsər­
rüfatı, sənaye, sosial və texniki 
zonalara bölünəcək. Logistika və 
ticarət mərkəzinin, anbar komp­
lekslərinin, topdan və pərakəndə 
satış obyektlərinin, ağır nəqliyyat 
vasitələri parkının, gömrük, ya­
nacaqdoldurma məntəqələrinin, 
habelə avtomobillərin və digər 
avadanlıqların təmiri üçün planlaş­

dırılır. Gələcək xidmət mərkəzinin 
təməli artıq qoyulub - Gəncə Avto­
mobil Zavodu ilə dünyanın aparıcı 
yük istehsalçılarından olan KamAZ 
ASC (Tatarıstan, RF) arasında bir­
gə müəssisəsi yaradılıb. 1.5 hektar 
sahədə yük maşınları və kənd tə­
sərrüfatı texnikasına texniki xid­
mət və təmir üçün xidmət blokları 
yaradılacaq.

Gələcəkdə “Araz Vadisi İqtisa­
di Zonası”nda tikinti üçün metal 
konstruksiyalar, üzlük və izolya­
siya materialları istehsalının qu­
rulması, həmçinin kənd təsərrü­
fatı məhsullarının qablaşdırılması 
üçün müəssisələrin yaradılması da 
planlaşdırılır.

Həmçinin, gübrə istehsalı, ipək 
emalını nəzərdə tutan tekstil və 
xalça, toxuculuq sənayesinin qu­
rulması planlaşdırılır. Zonada so­
yuducular quraşdırılacaq və kiçik 
istehsal və xidmət strukturları ya­
radılacaq. Ətrafdakı bütün yaşayış 
məntəqələri dağıldığından, sosial 
zonada yaşayış, sosial və inzibati 
binalarla təchiz olunmuş 150 nə­
fərlik modul şəhərciyin inşası nə­
zərdə tutulur.

Qeyd etmək lazımdır ki, Cəbra­
yıl bölgəsinin tutumlu resurs bazası 
və kənd təsərrüfatı potensialı nə­
zərə alınmaqla “Araz Vadisi İqtisa­
di Zonası”nın inkişaf perspektivlə­

ri kifayət qədər genişdir. Xüsusilə, 
ərazidə 5 milyon kubmetr qumlu 
yataqlar, həmçinin çınqıl, vulkan 
külü, kəsilmiş daş, kərpic istehsa­
lı üçün gil, sement xammalı, gips, 
əhəng, dağətəyi ərazilərdə isə də­
mir və xrom - filiz konsentratının 
istehsalı üçün əsas xammaldır. Bu 
sahədə sənaye klasterinin yaradıl­
ması öz elektrik sənayesinə güvə­
nəcək: BP burada 240 MVt gücündə 
günəş elektrik stansiyası tikməyi 
planlaşdırır.

Cəbrayıl bölgəsində kənd tə­
sərrüfatı müəssisələrinin inkişafı 
da çox perspektivlidir. Təxminən 
60 min hektar məhsuldar torpağı, 
yeraltı sularının bol olması, Araz 
çayının və Xudafərin su anbarının 
yaxınlıqda yerləşməsi, üzümçülük, 
pambıqçılıq, ipəkçilik, bağçılıq və 
heyvandarlığın sürətlə canlanma­
sına kömək edir. Araz vadisi texni­
ki üzüm sortlarının becərilməsi və 
şərabçılığın inkişafı üçün xüsusilə 
faydalıdır. SSRİ illərində payına 300 
tona yaxın ipəkqurdu baramasının 
yetişdirilməsi düşən bölgədə kütlə­
vi tut əkilməsi və ipək lifi istehsalı­
nın qurulması da planlaşdırılır.

Sakinləri gömrük rüsumun­
dan, ƏDV-dən və bir sıra digər 

vergilərdən azad edəcək Ağdam və 
Cəbrayıl sənaye parkları, azad edil­
miş ərazilərin sənaye potensialını 
canlandırmaq üçün ilk addımlar­
dır. Mineral xammalın çıxarılması 
və emalını təşkil etmək, mədənçı­
xarma sənayesini inkişaf etdirmək 
üçün Kəlbəcər, Zəngilan, Qubadlı, 
Laçın rayonlarında mövcud imkan­
lar araşdırılır. Azərbaycanın işğal­
dan azad edilmiş ərazilərində İT 
texnologiyalarının tətbiqi üçün də 
kifayət qədər potensial mövcud­
dur. Qarabağda eləcə də yüksək 
texnologiyalı park və innovasiya 
mərkəzi yaratmaq mümkündür, 
Zəngilan rayonunun Ağalı kəndin­
də türk şirkətlərinin dəstəyi ilə 
artıq elektron kənd təsərrüfatının 
inkişafı üçün genişmiqyaslı layihə 
həyata keçirilir.

Beləliklə, Qarabağın və Şərqi 
Zəngəzurun sənaye potensialının 
canlanması həm qeyri-neft sekto­
runa yeni böyük investisiyalar cəlb 
etmək, həm də ölkə daxilində sə­
mərəli istehsal zənciri yaratmaq 
üçün güclü bir stimul olacaqdır. İqti­
sadiyyatın bütün komponentlərinin 
ÜDM-nin formalaşmasında paritet 
paya sahib olması bu fəaliyyətlər 
nəticəsində reallığa çevriləcək.  

Azərbaycanın 2009‑cu 
ildən bəri topladığı 
zəngin təcrübənin, o 
cümlədən sənayenin 
yerli qruplarda inkişafı, 
Qarabağ bölgəsinin 
sənaye-aqrar inkişafı 
layihələrinin əsasında 
həyata keçirilməsi 
planlaşdırılır.

AKTUAL

entyabrın 27-dən başlayan 
və 44 gün davam edən Vətən 

müharibəsi dövründə bizim qə­
ləbəmizi şərtləndirən birnöm­
rəli amil isə məhz iqtidar-xalq, 
İlham Əliyev- xalq, xalq-ordu 

birliyidir. Azərbaycan xalqı öz li­
derinin ətrafında bir yumruq kimi 
sıx birləşərək, Qarabağımızın azad 
olunması uğrunda bütün səylərini 
ortaya qoydu və öz qəhrəmanlığı 
ilə dünyanı yaxşı mənada təəccüb­
ləndirdi. Nəticədə Qarabağ məsə­
ləsində Azərbaycan xalqı siyasi, 
həlledici, qərarverici bir səviyyəyə 
yüksəldi.

Azərbaycan Prezidenti İlham 
Əliyevin rəhbərliyi altında və­
təndaşlarımız, ordumuz və onun 
ətrafında bir əsgər kimi birləşən 
sahibkarlarımız Zəfər tarixinin 
yazılmasında “Dəmir yumruğ”un 
bir parçasına çevrildilər. Korona­
virus pandemiyasının iqtisadiy­
yata vurduğu zərərə baxmayaraq, 
Azərbaycan sahibkarları düşmənə 
qarşı aparılan antiterror əməliy­
yatlarında dövlətimizin yanında, 
onunla birlikdə oldu. Bu birlik öl­
kəmizin biznes elitasının dövlətçi­
liyimizə, tarixi missiyamıza səda­
qəti və qarşısına qoyduğu mühüm 
tarixi hədəflərə çatması üçün ən 
dəyərli gücümüzdür.

Elə müharibənin ilk günlərin­
dən Azərbaycan Sahibkarlar Kon­
federasiyasına daxil olan çoxsay­
lı müraciətlər əsasında Rəyasət 
Heyətinin təcili iclası keçirildi və 

sahibkarların, işəgötürənlərin ira­
dəsini əks etdirən, Prezidentimizin 
ətrafında sıx birləşdiyini elan edən 
bəyanat qəbul edildi. Bəyanatda sa­
hibkarlar qələbə naminə bütün im­
kanlarını səfərbər edəcəkləri barə­
də cəmiyyətə mesaj verdilər.Yüksək 
milli vətənpərvərlik nümayiş etdi­
rən iş adamları torpaqlarımızın iş­
ğaldan azad olunması uğrunda dö­
yüşlərə yollanan Vətən övladlarının 
əmək haqlarının ödənişini həyata 
keçirməklə yanaşı, onların ailələ­
rinin yanında oldular, ehtiyaclarını 
qarşıladılar. Konfederasiyanın ra­
yon nümayəndələri öz imkanla­
rı daxilində şəhid və qazilərimizin 
ailələrinə dəstək verərək, çətin 
günlərdə onları tək qoymadılar.

Sahibkarlar tərəfindən göstəri­
lən maliyyə yardımlarının operativ 
və vahid mərkəzdən idarə edilmə­
si məqsədilə 2020-ci il sentyabrın 
30-da müraciət qəbul edildi. Bü­
tün ölkə vətəndaşları kimi, qəlbi 
Qarabağda, ordumuzla birlikdə 
döyünən sahibkarlarımızın Silahlı 

Azərbaycan Sahibkarlar  
Konfederasiyası  

müharibənin informasiya 
cəbhəsində də 

dövlətimizin yanında oldu

Hər bir ölkənin ərazi 
toxunulmazlığı onun 

qürur yeridir və 
keçilməz qırmızı xəttidir. 

Bu gün beynəlxalq 
kürsülərdə Azərbaycan 
vətəndaşının, eləcə də 

sahibkarın qürurla çıxış 
etməsində “Qarabağ 

Azərbaycandır” nidasının 
reallığa çevrilməsi 

əsas amillərdən 
biridir. Milyonlarla 

azərbaycanlının, 
eləcə də bütün türk 

dünyasının görkəmli 
siyasi xadimi olan İlham 

Əliyevin komandanlığı 
ilə Müzəffər Azərbaycan 

Ordusu şanlı Zəfər 
çalaraq 30 illik işğala son 

qoydu, torpaqlarımızı 
düşmən tapdağından 

azad etdi.

Qüvvələrə Yardım Fonduna ianə­
ləri təşkilatlandırıldı və cəbhəya­
nı bölgəyə göstərilən yardımların 
vahid və sistemli şəkildə ünvana 
çatdırılması üçün müvafiq döv­
lət strukturları ilə əlaqələndirmə 
işləri aparıldı. Düşmənin mülki 
şəxslərin yaşadığı kənd və şəhər­
lərimizi bombalaması nəticəsində 
xeyli sayda vətəndaşlarımızın mü­
vəqqəti sığınacaqlara yerləşdiril­
məsi ilə əlaqədar sahibkarlarımız 
yardım aksiyalarına başladılar. 
Azərbaycan Sahibkarlar Konfede­
rasiyası həmin rayonlardakı nü­
mayəndələrindən aldığı məlumat­
lar əsasında insanların gündəlik 
ehtiyaclarının təmin edilməsində 
yaxından iştirak etdilər. Sahibkar­
lar şirkətlərə məxsus avtomobil­
ləri ordumuzun və müvafiq qu­
rumların istifadəsinə verdi, evləri 
dağıdılmış ailələrin təminatlarının 
ödənilməsində dövlətlə yanaşı fəal 
iştirak etdilər.

Azərbaycan Sahibkarlar Kon­
federasiyasının vitse-prezident­
ləri Tərtər, Bərdə, Goranboy ra­
yonlarında, həmçinin Gəncədə 
zərərçəkənlərlə görüşərək, sa­
hibkarlarımızın ordumuzla və xal­

qımızla bir olduğunu göstərdilər.
Azərbaycan Sahibkarlar Konfe­

derasiyası müharibənin informa­
siya cəbhəsində də dövlətimizin 
yanında oldu. Konfederasiya lob­
biçilik fəaliyyəti göstərdiyi və üz­
vü olduğu bütün beynəlxalq biznes 
və işəgötürən təşkilatlara mövcud 
vəziyyət və Azərbaycanın anti­
terror əməliyyatları aparması ilə 
bağlı gerçəkləri bəyan etdi. Eyni 
zamanda xarici dövlətlərdəki nü­
mayəndələrini səfərbər edərək, 
həqiqətlərin dünya ictimaiyyətinə 
çatdırılması üçün onları məlumat­
larla təmin etdi. Tez bir zamanda 
Azərbaycanın haqq işinin dəstək­
ləndiyini göstərən məktublar da­
xil olmağa başladı. Konfederasi­
yaya ilk belə məktub Türk Ticarət 
və Sənaye Palatasının üzvü, qardaş 
Türkiyə sahibkarlarının birləşdiyi 
ən böyük təşkilatlardan biri – Tür­
kiyə Odalar və Borsalar Birliyindən 
və Türkdilli Dövlətlərin Əməkdaş­
lıq Şurasından gəldi. Bundan sonra 
Türkiyənin müxtəlif biznes birlik­
lərindən, İtaliya- Azərbaycan Ti­
carət və Sənaye Palatasından və 
digər təşkilatlardan məktublar 
daxil oldu. Məktublarda Azərbay­

canın ərazi bütövlüyünün tanındığı 
və haqqın qələbə çalması arzuları 
yer alırdı.

2020-ci il oktyabrın 11-də Azər­
baycanın qədim şəhəri olan Gən­
cənin ballistik raketlərlə vurulması 
və nəticədə körpə uşaqlar da daxil 
olmaqla 10 nəfərin həlak olması, 
40-dan çox insanın yaralanması ilə 
nəticələnən terror aktı sahibkar­
larımızı da sarsıtdı. Konfederasiya 
bununla bağlı 60-dan çox beynəl­
xalq təşkilata məktublar göndərdi 
və eləcə də xarici nümayəndələri­
miz öz sosial şəbəkə hesablarında 
xüsusi paylaşımlar etdilər, çalış­
dıqları ölkələrdə şəhidlərlə bağlı 
xüsusi anım guşəsinin yaradılma­
sında aktiv rol oynadılar.

Azərbaycan Sahibkarlar Kon­
federasiyası müharibənin çətin 
dövründə tədbir keçirərək Türk 
Ticarət və Sənaye Palatasının üzv­
lərinin növbədənkənar Bakı gö­
rüşünü reallaşdırdı. 2020-ci il 
noyabrın 2-də “Azərbaycanın so­
sial-iqtisadi inkişafının yeni döv­
rü” mövzusunda növbədənkənar 
görüşə Türk Ticarət və Sənaye Pa­
latasının, Türkiyə Odalar və Bor­
salar Birliyinin (TOBB) prezidenti 

Rifat Hisarciklioğlu, Türk Şurasının 
Baş katibi Bağdad Amreyev, Qaza­
xıstan Sahibkarlarının Milli Pa­
latasının (Atameken) sədri Ablay 
Mirzahmedov, Özbəkistan Ticarət 
və Sənaye Palatasının sədri Ad­
xam İkramov, Qırğızıstan Ticarət 
və Sənaye Palatasının prezidenti 
Marat Şarşekeyev qatıldılar. Təd­
bir çərçivəsində növbədənkənar 
iclasda iştirak edən qonaqlar Pre­
zident İlham Əliyev tərəfindən də 
qəbul edildilər. Tədbirin sonunda 
Türk Ticarət və Sənaye Palatasının 
növbədənkənar iclasının Yekun 
Bəyanatı qəbul olundu. Bəyanatda 
palata üzvləri Ermənistan-Azər­
baycan Dağlıq Qarabağ münaqi­
şəsinin Azərbaycan Respublika­
sının suverenliyi, ərazi bütövlüyü 
və Birləşmiş Millətlər Təşkilatının 
Təhlükəsizlik Şurasının qətnamə­
ləri çərçivəsində həll olunmasının 
vacibliyini bir daha vurğuladılar.

Eyni zamanda Türk Ticarət və 
Sənaye Palatası adından Azərbay­
canın cəbhə bölgəsində yaşayan, 
Ermənistanın hərbi təcavüzü nə­
ticəsində zərərçəkən mülki əhali 
üçün humanitar yardımın yola sa­
lınması təşkil olundu.

2020-ci ilin 10 noyabrında üç­
tərəfli Bəyanatdan keçən qısa 
müddətdən sonra, noyabrın 19-da 
Azərbaycan Sahibkarlar Konfede­
rasiyasının Rəyasət Heyətinin ge­
niştərkibli iclası oldu. Azərbayca­
nın sosial-iqtisadi inkişafının yeni 

dövrünə həsr edilən iclasda Zəfər 
nəticəsində işğaldan azad edilmiş 
ərazilərdə gələcək biznes imkan­
ları müzakirə edildi. İclasda sahib­
karların üzərinə böyük vəzifələr 
düşdüyü vurğulandı, Rəyasət He­
yətinin imzası ilə Prezident İlham 
Əliyevə müraciət ünvanlandı.

İclasda həmçinin işğaldan azad 
olunmuş ərazilərdə biznes qurmaq 
istəyən sahibkarlardan biznes ideya 
və planların qəbul edilməsi məqsə­
dilə xüsusi Komissiya yaradıldı. Qı­
sa bir zamanda komissiyaya, ümu­
milikdə, 160-a qədər təklif daxil 
oldu və bu təkliflərin arasından 
seçilənlər hökumətə təqdim edildi.

Qələbəni xalqımıza bəxş edən, 
torpaqlarımızın azadlığı uğrunda 
şəhidlik zirvəsinə ucalan və dö­
yüşlərdə yaralanan qazilərimizə 
qayğı göstərilməsi məqsədilə “YA­
ŞAT” Fondunun yaradılması xüsu­
si sevinclə qarşılandı. Azərbaycan 
Sahibkarlar Konfederasiyasının 
Rəyasət Heyəti pərakəndə şəkildə 
göstərilən yardımları mərkəzləşdi­
rərək, qayğıya ehtiyacı olan hər bir 
igidimizin diqqətdə saxlanılması 
üçün “YAŞAT” Fondu ilə sıx əmək­
daşlığa başladı və bu əməkdaşlıq 
indi də davam edir. Eyni zaman­
da azad olunmuş ərazilərə böyük 
qayıdışa hazırlıq məqsədilə əsası 
qoyulan Qarabağ Dirçəliş Fonduna 
ianələr edən üzvlərimiz investisiya­
lar qoymaqla həmin torpaqlarımız­
da məşğulluğu təmin etmək üçün 

planlar üzərində işləyirlər. Əminik 
ki, bu planlar Qarabağın ümumi in­
kişaf planının bir hissəsi kimi reali­
zə olunacaq və Azərbaycanın ümu­
mi inkişafına təkan verəcək.

Azərbaycanın böyük Qarabağ 
zəfərinə nail olmasında əsas kom­
ponentlərdən biri iqtisadiyyatımı­
zın inkişafıdır ki, bu konsepsiyanın 
da əsasını Ümummilli Lider Hey­
dər Əliyev qoymuşdur. “İqtisadiy­
yatı güclü olan ölkə hər şeyə qa­
dirdir”, – deyən Ulu Öndər güclü 
ölkənin bünövrəsini qoyacaq iqti­
sadi islahatlara başlamış və böyük 
dövlətlərin Azərbaycanda iqtisadi 
maraqlarını balanslaşdıran “Əsrin 
müqaviləsi”nin imzalanmasına na­
il olmuşdur. Beləliklə, Azərbaycan 
Avropanın, Qərbin enerji təhlükə­
sizliyində söz sahibinə çevrilmiş 
və iqtisadi inkişafın, dövlət müs­
təqilliyinin möhkəm təminatının 
bünövrəsi qoyulmuşdur. Azərbay­
canın bu uğurlarını davam etdirən 
Prezident İlham Əliyev peşəkar si­
yasətçi, diplomat kimi Ulu Öndər 
Heydər Əliyevin Qarabağı işğaldan 
azad etmək vəsiyyətini gerçəkləş­
dirmək üçün böyük daxili islahatlar 
apardı, ölkəmizin strateji müttəfi­
qi olan Türkiyə ilə bütün sahələrdə 
əlaqələri daha yüksəklərə daşıdı.

“Qarabağ Azərbaycandır” ni­
dasını beynəlxalq kürsülərdən qü­
rurla səsləndirən, qurucu, yaradıcı, 
torpağına azadlıq gətirən, Azərbay­
can Ordusuna və xalqına arxalanan 

AKTUAL

İlham Əliyev dövlət sərhədlərini 
bərpa edən, 30 illik işğal siyasətinə 
son qoyan, Qarabağa azadlıq, sülh, 
rifah gətirən Ali Baş Komandan­
dır. Bu yolda onun həm ön cəbhə­
də yoldaşı, həm də mənəvi sirdaşı 
olan Azərbaycanın birinci xanımı 
Mehriban Əliyevanın da əməyi bö­
yükdür. Azərbaycanın Birinci vit­
se-prezidenti Mehriban xanım 
Əliyeva Ulu Öndərin ali ideyaları­
na əsaslanan, dövlət başçısı İlham 
Əliyevin həyata keçirdiyi çoxşaxəli 
siyasətə layiqli töhfələrini verən bir 
dövlət xadimi olmaqla yanaşı, milli 
dəyərlərə böyük sevgisi, humaniz­
mi, nəcib xanımlığı ilə xalqımızın 
qəlbində dərin ehtiram qazanıb. 
Məhz Birinci vitse-prezidentin də 
yaxından iştirakı ilə işğaldan azad 
olunmuş torpaqlarımızda müasir 
yaşayış kompleksləri, infrastruktur 
qurulur, “ağıllı kənd”, “ağıllı şəhər” 
layihələrinin uğurla icrasına başla­
nılıb. İlk mərhələdə Ağalı kəndində 
həyata keçiriləcək layihənin icrası 5 
komponenti – yaşayış, istehsal, so­
sial xidmətlər, “ağıllı kənd təsərrü­
fatı” və alternativ enerji sahələrini 
əhatə edəcək. Əsas məqsəd isə 
elektron xidmətlərdən istifadənin 
genişləndirilməsi, kəndlərdə və re­
gionun ucqar ərazilərində davamlı 
inkişafın təmin edilməsidir.

Hazırda bütün dünyada iqtisadi 
inkişaf zəifləyib. Bəzi böyük döv­
lətlərdə resessiyaların şahidi olu­
ruq. Buna baxmayaraq, Azərbaycan 
2021-ci ilə iqtisadi inkişaf hədəflə­
rini açıqlayıb. Prezident tərəfindən 
qüdrətli dövlət və yüksək rifah cə­
miyyəti naminə “Azərbaycan 2030: 
Milli Prioritetlər” təsdiq olunub. 
Prioritetlərə əsasən, dövlətin iqti­
sadiyyatda rolunun bazaryönlü is­
lahatlar vasitəsilə effektiv və səmə­
rəli idarə olunması, özəl mülkiyyət 
institutlarının gücləndirilməsi, 
biznesə dost dövlət idarəetməsi 
və xarici bazarlara yerli məhsul­
ların çıxışını artırmaq məqsədilə 
ticarət rejimlərinin daha da libe­
rallaşdırılması iqtisadi yüksəlişin 
təməl amilləri olacaq. Ölkədə özəl 
təşəbbüslərin yaradıcı və innovativ 

əsaslarla inkişaf etdirilməsi iqtisadi 
resursların daha yüksək əlavə də­
yər yaradan sahələrə istiqamətlən­
məsini təmin edəcəkdir.

Bunun üçün iqtisadi artım qa­
baqcıl və effektiv özəl təşəbbüslərə 
söykənməli, dövlət və özəl əmək­
daşlığı gücləndirilməlidir. Yenilik­
çiliyə malik özəl sektorda aktivlik 
daha da canlandırılmalı, qeyri-neft 
sektorunun maliyyələşməsində 

özəl sektorun payı artırılmalıdır.
Sözsüz ki, dövlət sərhədlərini 

bərpa etməklə Azərbaycan xalqı 
son bir əsrdə hərbi və diplomatik 
sahədə ən böyük zəfərə nail oldu. 
Qələbənin əbədiləşdirilməsi üçün 
öz doğma torpaqlarından köçkün 
düşən insanların vətənə qayıdışı 
təmin olunmalıdır. Bu böyük qa­
yıdış vətəndaşlarımızın işğaldan 
azad edilmiş ərazilərdə dayanıqlı 
məskunlaşmasında və bu ərazi­
lərin ölkənin iqtisadi fəaliyyətinə 
qoşulmasında bir körpü olacaqdır.

Bu günün çağırışlarından biri 
də şəhid ailələrinin, qazilərimizin 
məşğulluğunun təmin edilməsidir. 

Əmək və Əhalinin Sosial Müdafiəsi 
Nazirliyinin təşəbbüsü ilə başlanan 
“Məşğulluq marafonu”nda iştirak 
edən üzvlərimiz müxtəlif peşələr 
üzrə vakansiyalar elan edirlər. Ma­
rafonda aktivliyin daha da artması 
üçün konfederasiyanın prezidenti 
də videoçağırışla sahibkarlara mü­
raciət etmişdir.

Qarşımızda Qarabağ torpaqla­
rını yenidən dirçəltmək kimi şanlı 
missiya dayanır. Bu məqsədlə Pre­
zident İlham Əliyevin rəhbərliyi 
ilə Azərbaycan dövləti artıq müva­
fiq infrastruktur işlərinə başlayıb. 
Müharibə dövründə dövlət başçı­
sının ətrafında sıx birləşərək “Də­
mir yumruğ”un bir parçası olmağı 
bacarmış Azərbaycan sahibkarları 
Qarabağın yenidən firavanlığına 
qovuşması, işğaldan azad olunmuş 
torpaqların iqtisadi cəhətdən dir­
çəldilməsi naminə səylərini daha 
da gücləndirəcəklər. Bu məqsədlə 
Azərbaycan Sahibkarlar (İşəgötü­
rənlər) Təşkilatları Milli Konfede­
rasiyası da öz növbəsində üzv oldu­
ğu beynəlxalq təşkilatlar, xaricdə 
yaşayan azərbaycanlı iş adamla­
rı, eləcə də milli sahibkarlarımı­
zın imkanlarından istifadə etmək 
məqsədilə geniş tədbirlər görür.

Biz Azərbaycan Sahibkarlar 
Konfederasiyası olaraq bu yeni ta­
rixi mərhələdə qüdrətli və müdrik 
liderimiz İlham Əliyevin rəhbər­
liyi altında işğaldan azad olunan 
ərazilərimizin yenidən qurulması, 
Qarabağımıza böyük qayıdışın tə­
min edilməsi, dövlətimizin daha 
da güclənməsi və rəqabətə da­
vamlı istehsalın genişləndirilməsi 
naminə bütün gücümüzü səfərbər 
edərək, əlverişli biznes mühitin­
dən yararlanmaqla əhalinin rifah 
halının yaxşılaşdırılması kimi şanlı 
missiyanın həyata keçirilməsin­
də bütün imkanlarımızı səfərbər 
edəcəyik.

Məmməd MUSAYEV,
Azərbaycan Respublikası  

Sahibkarlar (İşəgötürənlər)  
Təşkilatları Milli  

Konfederasiyasının prezidenti 

Azərbaycan Sahibkarlar 
Konfederasiyası 
müharibənin 
informasiya cəbhəsində 
də dövlətimizin yanında 
oldu. Konfederasiya 
lobbiçilik fəaliyyəti 
göstərdiyi və üzvü olduğu 
bütün beynəlxalq biznes 
və işəgötürən təşkilatlara 
mövcud vəziyyət və 
Azərbaycanın antiterror 
əməliyyatları aparması 
ilə bağlı gerçəkləri bəyan 
etdi. 

QARABAĞ AZƏRBAYCANDIR!

  “MÜHARİBƏ QANUNLARI”

Qeyd etmək lazımdır ki,  mü­
haribələr və milli fövqəladə hallar 
dövlətlərin insan hüquqlarına dair 
bəzi öhdəliklərindən “uzaqlaşmaq” 
və ya müvəqqəti olaraq həmin öh­
dəlikləri kənara qoymaq imkanı 
verir. Buna baxmayaraq, yaşamaq 
hüququ, işgəncədən, qeyri-insa­
ni və ləyaqəti alçaldan rəftardan 
azad olmaq, mülki əhaliyə və on­
ların mülkiyyətlərinə zərər vur­
mamaq kimi təməl insan hüquq­
ları heç vaxt kənara qoyulmur. 
Bunlar, dövlətin təhlükəsizliyinin 
risk altında olmasına baxmayaraq, 
yenə də mühüm və əsaslı sayılır­

lar. Vətən Müharibəsi zamanı Er­
mənistan Respublikasının həyata 
keçirdiyi addımlar birbaşa təməl 
insan hüquqlarına qəsdə yönəl­
mişdir.  Bu baxımdan müharibədə 
əldə edilmiş şanlı zəfərdən sonra 
ölkəmizin qarşısında duran əsas 
məqsədlərdən biri yuxarıda qeyd 
etdiyimiz kimi, Ermənistanın işğal 
müddətində və müharibə dövrün­
də vurduğu zərərin əvəzinin bey­
nəlxalq hüquq norma və prinsiplər 
əsasında tələb etməkdir. Bəs, bu­
nu tələb etmək üçün beynəlxalq 
hüquq normaları qayda və prose­
durlar müəyyənləşdirib? Əvvəlcə 
qeyd etmək lazımdır ki, müharibə 
dövründə müharibə edən tərəflə­

rin hərəkətlərinə, məsələn, müha­
ribə əsirləri ilə rəftar, mülki əha­
linin hədəf seçilməsi və yaralılara 
tibbi yardım göstərilməsi ilə bağlı 
məhdudiyyətlər qoyan müəyyən 
qanunlar mövcuddur. “Müharibə 
qanunları” əsasən Cenevrə Kon­
vensiyaları kimi tanınan beynəlxalq 
humanitar qanunla tənzimlənir.  

Qeyd etmək lazımdır ki, Ermə­
nistan tərəfindən işğal müddətin­
də və müharibə dövründə vurulan 
zərərin əvəzinin tələb edilməsini 
mümkün edən bir sıra beynəlxalq 
müdafiə vasitələri mövcuddur. Gə­
lin, həmin müdafiə vasitələrinə və 
onların prosedurlarına qısa nəzər 
salaq:

Ermənistanın işğalı nəticəsində  
Azərbaycanın fiziki və hüquqi  
şəxslərinə dəymiş zərər və onların 
tələb edilməsinin hüquqi aspektləri
44 gün müddətində davam edən Vətən Müharibəsi nəticəsində ordumuz öz tarixi torpaqlarımızı 
işğaldan azad etdi. Torpaqlarımız azad edildikdən sonra 30 ilə yaxın davam edən işğal nəticəsində 
Ermənistan tərəfindən işğal altında olan torpaqlarda həyata keçirilən qanunsuzluqlar  daha açıq şəkildə 
müəyyənləşdirilə bilmişdir. Həmçinin Vətən Müharibəsinin gedişi zamanı da Ermənistan beynəlxalq 
hüququn hamılıqla qəbul edilmiş normalarını kobud şəkildə pozaraq ölkəmizdə döyüş bölgəsindən 
uzaqda yaşayan dinc əhaliyə və mülki infrastrukturlara zərər yetirmişdir. 

ASK XƏBƏRLƏRİ

ANALİTİKA

Anar Məmişov,
Azərbaycan Respublikası Vəkillər  

Kollegiyasının üzvü, Bakı Dövlət Universiteti 
“Sabah Qrupları”nın müəllimi

 � AZƏRBAYCAN 
ERMƏNİSTANA QARŞI

Avropa İnsan Hüquqları Məh­
kəməsinə (bundan sonra AİHM) 
müraciət etmək. Ermənistanın 
Azərbaycana qarşı həyata keçirdiyi 
qanunsuzluqlardan müdafiə edil­
məsi üçün müraciət edəcəyimız 
qurumlardan biri AİHM-dir. Bu 
məhkəməyə müraciət edilə bil­
məsi üçün 2 şikayət forması fərq­
ləndirilir:
  Fərdi şikayət.
  Dövlətlərarası şikayət.
Nəzər salsaq görərik ki, AİHM-

nin icraatında olan şikayət ərizələ­
rinin böyük əksəriyəti fiziki şəxslər 
tərəfindən göndərilən ərizələr­
dir və onlar fərdi xarakter daşıyır. 
Bununla belə, İnsan Hüquqları və 
Əsas Azadlıqların Qorunması ba­
rədə Konvensiyanın 33-cü mad­
dəsinə əsasən, Razılığa gələn hər 
hansı Yüksək Tərəf Razılığa gələn 
digər Yüksək Tərəfin Konvensi­
yanın və ona dair Protokolların 
müddəalarını hər hansı şəkildə 
pozması iddiası ilə Məhkəməyə 
müraciət edə bilər. Bu şikayətlər 
dövlətlərarası şikayət hesab olu­
nur. AİHM-də belə praktikalara az 
da olsa rast gəlmək mümkündür. 
Təqdim edilmiş məlumatlara əsa­
sən,  Azərbaycan Respublikası tə­
rəfindən 2021-ci ilin yanvar ayında 
Ermənistan Respublikasına qarşı 
dövlətlərarası şikayətlə AİHM-nə 
müraciət edib. Qeyd etmək lazım­
dır ki, 2008-ci ildə Gürcüstan bir 
sıra ərazilərinin daha dəqiq desək 
Cənubi Osetiya və Abxaziyanın Ru­
siya tərəfindən işğal edilməsi və 
nəticədə öz vətəndaşlarının hü­
quqlarının kütləvi şəkildə pozu­
lasını iddia edərək Rusiyaya qarşı 
dövlətlərarası şikayətlərlə AİHM-
nə müraciət etmişdir. Həmçinin 
analoji qaydada Ukrayna Respub­
likası da Dombasda baş vermiş 
hadisələr, o cümlədə də Krımın 
işğal edilməsi zamanı baş vermiş 
pozuntular ilə bağlı Rusiyaya qarşı 
dövlətlərarası şikayətlərlə AİHM-
nə müraciət etmişdir. Azərbaycan 

da qeyd etdiyimiz kimi, Ermənista­
na qarşı dövlətlərarası şikayətlərlə 
AİHM-nə müraciət edib. Bu for­
mada edilmiş şikayətlərlə vurul­
muş zərərə görə müvafiq təzminat 
tələb oluna bilər. Lakin nəzərə al­
maq lazımdır ki, AİHM-də bilavasi­
tə dövlətin əmlakının, mənafeyinin 
maraqlarının pozulması ilə bağlı 
şikayətlərə  baxılmır. AİHM-də hə­
min dövlətin vətəndaşlarının, əra­
zisində yaşayan insanların hüquq 
və azadlıqları ilə bağlı məsələlərə 
baxılır. Dövlətin ərazi bütövlüyü, 
süverenliyi, sərhədlərinin toxu­
nulmazlığı kimi prinsiplərin pozul­
ması ilə bağlı məsələlər AİHM-in 
yurisdiksiyasına aid edilmir.

 � TƏLƏB NƏ OLA BİLƏR?   

President hüququna nəzər 
salsaq görərik ki, Kipr Türkiyəyə 
qarşı dövlətlərarası şikayətlərlə 
AİHM-nə müraciətlər etmişdir. 
Qeyd etmək lazımdır ki, AİHM 
tərəfindən Türkiyəyə qarşı qəbul 
edilmiş qərarla İnsan Hüquqları 
və Əsas Azadlıqların Qorunması 
barədə Konvensiyanın 2, 3, 5, 6, 7, 
8, 9, 10, 13. Maddələri ilə,  1 say­
lı Protokolun 1 və 2-ci maddələ­
rinin pozuntusunun baş verdiyi 
qənaətinə gəlinmiş və Türkiyə 
tərəfindən hüquqları pozulmuş 
şəxslərə 90 milyon avro məblə­

ğində təzminat ödəməli olduğu 
qeyd edilmişdir.

Bu presedent hüquqlarından is­
tifadə edərək Azərbaycan Respub­
likası Ermənistana qarşı AİHM-ə 
müraciət edərək işğal dövründə 
və müharibə zamanı vətəndaşları­
na vurulmuş zərərin əvəzini tələb 
edə bilər. Lakin bu zaman yuxarıda 
da qeyd etdiyimiz kimi, məhz və­
təndaşlara vurulmuş zərərin əvəzi 
tələb edilə bilər. Azərbaycan əra­
zisinin bir hissəsinin uzun müddət 
Ermənistanın işğalı altında saxla­
nılması, o cümlədən həmin ərazidə 
kütləvi şəkildə Azərbaycan dövlə­
tinə məxsus torpaqların istifadəsi 
nəticəsində vurulmuş zərər tələb 
edilə bilməz.

 � “ÇIRAQOV VƏ BAŞQALARI  
ERMƏNİSTANA QARŞI”

   
AİHM-nə müraciət edilmə­

sinin bir forması da fərdi şika­
yətlərdir. Bu şikayət formasında 
da Ermənistanın vurduğu zərə­
rin əvəzinin ödənilməsinin tələb 
edilməsi mümkündür. AİHM-nin 
presedentlərinə nəzər salsaq, bu 
formada analoji şikayətlər üzrə 
qəbul edilmiş qərarlara  rast gəl­
mək mümkündür. Buna bariz misal 
olaraq, AİHM-nin “Çıraqov və baş­
qaları Ermənistana qarşı” iş üzrə 
qəbul etdiyi qərarı göstərə bilərik. 
Həmin iş bir neçə baxımdan olduq­
ca vacibdir:

İlk olaraq həmin qərarda qeyd 
olunur ki, dövlətlər milli sərhədləri 
daxilində və ya kənarda törədilmə­
sindən asılı olmayaraq, hakimiyyət 
orqanlarının ərazilərindən kənar­
da nəticələr doğuran hərəkətlərinə 
görə cavabdeh hesab oluna bilərlər. 

Həmin qərarla daha sonra 
müəyyən edilir ki, Ərizəçilərə öz 
mülkiyyətlərinə sahib olma və ya 
kompensasiya almalarına icazə 
verilməməsində Ermənistan haqlı 
deyil. Sülh danışıqlarının aparılma­
sı heç də Ermənistan hökumətini 
tədbirlər görməkdən azad etmir.

“Çıraqov və başqaları Ermə­
nistana qarşı” Qərarda AİHM BMT 

Ermənistan 
Respublikası tərəfindən 
işğal müddətində və 
müharibə dövründə 
vurulan zərərin 
əvəzinin tələb 
edilməsini mümkün 
edən bir sıra beynəlxalq 
müdafiə vasitələri 
mövcuddur.

AKTUAL

Təhlükəsizlik Şurasının Dağlıq Qa­
rabağ və Azərbaycanın digər əra­
zilərinin işğalı ilə bağlı çıxartdığı 4 
Qətnaməni, Avropa Şurası Parla­
ment Assambleyasının 2005-ci ildə 
qəbul etdiyi 1416 saylı Qətnaməni, 
eləcə də Laçın rayonunun Ermə­
nistan tərəfindən işğal edilməsi ilə 
əlaqədar digər beynəlxalq təşkilat­
ların hesabat və qeydlərini də nə­
zərə alaraq, Dağlıq Qarabağda baş 
verən insan hüquqları pozuntula­
rına görə beynəlxalq hüquqi mə­
suliyyətin Ermənistan dövlətinin 
üzərinə düşdüyünü tanıyıb.

Həmçinin qeyd etmək lazımdır 
ki, 2011-ci ildə AİHM “Əl-Skeyini 
və Başqaları - Böyük Britaniyaya 
qarşı” iş üzrə qəbul etdiyi Qərar­
da Böyük Britaniyanın İraqın Bəsrə 
şəhərində təhlükəsizlik əməliyyat­
ları apararkən bir sıra mülki şəxs­
lərlə davranışında İnsan Hüquqları 
üzrə Avropa Konvensiyasının ya­
şamaq hüququnu təmin edən 2-ci 
maddəsini pozduğunu müəyyən 
etdi. Bu, Avropa Konvensiyasının 
müharibə dövründə, xarici ərazi­
lərdə və Konvensiyanı imzalamış 
olan bütün regionda effektiv nəza­
rətə malik olduğunun aşkar olun­
masında ilk belə iş idi.  Məlumdur 
ki, müharibə dövründə Ermənistan 
Respublikası tərəfindən ölkəmiz­
də mülki vətəndaşlara məxsus ob­
yektlərin hədəf alınması nəticəsin­
də mülki vətəndaşlarımız arasında 
həlak olan və yarananlar olmuşdur.

Human Rights Watch təşkilatı 
tərəfindən hazırlanmış 11 dekabr 
2020-ci il tarixli məruzədə də 
qeyd olunmuşdur ki, 2020-ci ilin 
sentyabr-noyabr aylarında baş ver­
miş müharibə zamanı Ermənistan 
hərbi qüvvələri qeyri-qanuni ola­
raq Azərbaycana qarşı hərbçilər 
və mülki əhali arasında fərq qoy­
madan kasetli silahlardan istifadə 
edib.

Avropa Konvensiyasının 15-ci 
maddəsi  tərəf dövlətləri müha­
ribə zamanı Konvensiyanın bəzi 
müddəalarından geri çəkilməsi­
nə dövlətlərin beynəlxalq hüquqa 
müvafiq digər öhdəliklərinə bey­

nəlxalq humanitar hüquqa da zidd 
olmamaq şərti ilə icazə verir.

Həmçinin qeyd etmək lazım­
dır ki, İnsan Hüquqları və Əsas 
Azadlıqların Qorunması barədə 
Konvensiyanın tələblərinə əsasən, 
AİHM-nə müraciət etmək üçün 
ölkədaxili müdafiə vasitələrini tü­
kəndirmək, yəni ilk öncə ölkəda­
xili məhkəmələ müraciət etmək 
lazımdır. Lakin “Çıraqov və baş­
qaları Ermənistana qarşı” iş üzrə 
qərarında AİHM qeyd etmişdir ki, 
uzunmüddətli münaqişə konteks­
tində mülkiyyət və ya evə hörmət 
hüququ pozuntusunun davam et­
məsi iddiasından getdikdə, dəyiş­
məyən vəziyyət qarşısında passiv 
qalmaq artıq əsaslandırıla bilmə­
yəcəyindən, ərizəçinin işini təq­
dim etməli olduğu vaxt başa çata 
bilər. Ərizəçinin yaxın gələcəkdə 
mülkiyyətinə və evinə çıxış im­
kanının bərpası üçün heç bir real 
ümidin olmadığının fərqinə vardığı 
və ya varmalı olduğu vaxtdan son­
ra ərizənin verilməsinin üzrsüz 
səbəbdən və ya ifrat gecikdirilmə­
si ərizənin müddətinin ötməsi sə­
bəbindən rədd edilməsinə gətirib 
çıxara bilər. Vəziyyətin sabitləş­
məsini gözləmək, ərizəçilərə ölkə 
səviyyəsində həll yoluna nail olmaq 
üçün ətraflı məlumat toplamaq im­
kanı vermək məqsədilə münaqişə 
sonrası mürəkkəb vəziyyətdə vaxt 
çərçivələri geniş olmalıdır. Həmin 
Qərarda AİHM ölkədaxili müdafiə 
vasitələrini effektiv olmadığını əsas 
götürərək birbaşa AİHM-nə müra­

ciət etməyin mümkünlüyünü qəbul 
etmişdir. 

Qeyd etmək lazımdır ki, “Çıra­
qov və başqaları Ermənistana qar­
şı” iş üzrə qərarı qəbul edilərkən 
torpaqlarımız Ermənistanın işğalı 
altında olmuşdur. Vətən Mühari­
bəsi gedişatında bu işğala son qo­
yulmuş və torpaqlarımız erməni 
işğalından azad edilmişdir. Bu isə 
hazırkı mərhələdə ölədaxili müda­
fiə vasitələrini tükəndirməyə ehti­
yac olub-olmaması ilə bağlı sual 
yarada bilər. Bununla bağlı işlərdə 
AİHM (Seydoviç İtaliyaya qarşı [BP], 
§ 46; Paksas Litvaya qarşı [BP], § 75) 
qeyd edir ki, ərizəçilərdən yalnız 
müvafiq dövrdə nəzəriyyədə və 
praktikada mövcud olan, birba­
şa müraciət edə biləcəkləri, yəni 
əlçatan olan, pozuntunu aradan 
qaldıra biləcək və işin müsbət həl­
li üçün ağlabatan perspektiv vəd 
edən hüquq müdafiə vasitələrini 
tükəndirmək tələb olunur. Tor­
paqlar işğaldan azad edilsə belə 
hazırkı mərhələdə də ağlabatan, 
perspektiv vəd edən müdafiə vasi­
tələri mövcud deyil. Belə ki, Azər­
baycan və Ermənistan arasında 
hüquqi yardımla bağlı hər hansı 
bir müqavilə mövcud deyil. Həmçi­
nin Ermənistan tərəfindən qanun 
pozuntusuna yol vermiş şəxslərin 
məsuliyyətə cəlb olunacağı real­
lıqdan kənardır. 

Yuxarıda qeyd olunanlardan 
aydın olur ki, fiziki və hüquqi şəxs­
lər ölkədaxili müdafə vasitələri­
ni gözləmədən fərdi şikayətlərlə 

AİHM‑nə müraciət edərək “Çı­
raqov və başqaları Ermənistana 
qarşı”, “Əl-Skeyini və Başqaları 
- Böyük Britaniyaya qarşı” və di­
gər qərarlar əsasında formalaşmış 
məhkəmə təcrübəsinə əsalanaraq 
44 gün müddətində davam edən 
Vətən Müharibəsi zamanı vurul­
muş zərərin əvəzinin ödənilməsini 
tələb edə bilərlər.

 � BEYNƏLXALQ ƏDALƏT  
MƏHKƏMƏSİ

 Beynəlxalq hüquq normala­
rı və prinsiplərinin pozulması və 
hərbi cinayətlərə qarşı Beynəlxalq 
Məhkəmə haqqında BMT Nizam­
naməsində göstərilir ki, Beynəlxalq 
Məhkəmə BMT-nin əsas məhkə­
mə orqanıdır. O, bu Nizamnamə­
yə əlavə olunan, Daimi Beynəlxalq 
Ədalət Məhkəməsinin Statutuna 
əsaslanan və bu Nizamnamənin ay­
rılmaz tərkib hissəsini təşkil edən 
statusa uyğun olaraq fəaliyyət gös­
tərir. Həmçinin qeyd etmək lazım­
dır ki,  BMT Baş Assambleyası tərə­
findən 16 dekabr 2005-ci ildə qəbul 
edilmiş 60/147 saylı “Beynəlxalq hu­
manitar hüququn ciddi pozuntuları 
və insan hüquqları sahəsində bey­
nəlxalq normaların ciddi pozun­
tularının qurbanları üçün zərərin 
ödənilməsi və hüquqi müdafiə hü­
ququna aid əsas prinsiplər və rəh­
bəredici müddəalar” adlı qətnamə 
ilə bir daha təsdiq olunmuşdur. Bu 
qətnamənin “Vurulmuş zərərin 
ödənilməsi” adlı IX fəslinin 18-ci 
bəndində göstərilir ki, beynəlxalq 
hüquqa və ölkələrin milli qanunve­
riciliyinə görə, həm də konkret hal­
ları nəzərə alaraq, insan hüquqları 
sahəsində beynəlxalq normaların 
ciddi pozuntularının və beynəlxalq 
humanitar hüququn ciddi pozun­
tularının qurbanlarına və pozuntu­
nun ciddiliyinə və hər bir hala mü­
vafiq müəyyən olunmuş qaydada 
zərərin tam və effektiv ödənilməsi 
restitusiya, kompensasiya, reabi­
litasiya, satisfaksiya və baş vermiş 
hadisənin təkrarlanmaması zəma­
nəti formalarında ola bilər. 

Yerigəlmişkən, Azərbaycan 
Respublikası tərəfindən Beynəl­
xalq Ədalət Məhkəməsinə mü­
raciət etmişdir. Həmin şikayətdə 
qeyd olunur ki, Ermənistan azər­
baycanlılara qarşı milli və ya etnik 
mənşəyinə görə bir sıra ayrı-seç­
kilik hərəkətləri edib və etməkdə 
davam edir.  Azərbaycan Respubli­
kasının şikayətində qeyd olunur ki, 
Ermənistanın həm birbaşa, həm də 
dolayı yolla etnik təmizləmə siya­
sətini davam etdirir və nifrəti qızış­
dırır, azərbaycanlılara qarşı etnik 
zorakılıq, nifrət dolu ifadələrdən 
istifadə və irqçi təbliğat hökumət 
səviyyəsində aparılır.

Qeyd etmək lazımdır ki, təcrü­
bədə bir çox hallarda vətəndaşları­
mız Beynəlxalq Ədalət Məhkəməsi 
ilə Beynəlxalq Cinayət Məhkəməsi­
ni qarışıq salırlar. Beynəlxalq Cina­
yət Məhkəməsinin yaradılması üzrə 
BMT-nin himayəsi altında səlahiy­
yətli nümayəndələrin diplomatik 
konfransı İtaliyanın paytaxtı Roma 
şəhərində 15 iyun-17 iyul 1998-ci il ta­
rixlərində Beynəlxalq Cinayət Məh­
kəməsinin Roma Statutunu təsdiq 
etmişdir. Beynəlxalq Cinayət Məh­
kəməsinin Roma Statutuna uyğun 
olaraq Məhkəmənin yurisdiksiyası 
“bütünlükdə beynəlxalq ictimaiy­
yətin narahatlığına səbəb olan təh­
lükəlilik dərəcəsinə görə mövcud 
cinayətlərlə məhdudlaşır  və hazırda 
üç cinayət növünü əhatə edir: 
  soyqırım;
  müharibə cinayətləri;
  insanlıq əleyhinə cinayətlər;
Yerinə düşər xatırladaq ki, 

Azərbaycan Beynəlxalq Cinayət 
Məhkəməsinin Roma statutunu 
imzalamamışdır və ölkəmiz bu 
beynəlxalq təşkilatın subyekti de­
yildir. Bu baxımdan Azərbaycanın 
Beynəlxalq Cinayət Məhkəməsinə 
müraciət etməsi mümkün deyildir.

 � AYRI-AYRI DÖVLƏTLƏRİN 
MƏHKƏMƏLƏRİNDƏ  
İDDİALAR QALDIRMAQ

Həmçinin məlum olduğu kimi, 
Qarabağın 30 ilə yaxın Ermənis­

tanın işğalı altında qaldığı müd­
dət ərzində həmin ərazilərdə Er­
mənistan tərəfinin apardığı işlər 
bir çox hallarda digər dövlətlərə 
məxsus olan şirkətlər tərəfin­
dən həyata keçirilib. Məlumatlara 
əsasən, daha çox Böyük Britaniya, 
Fransa, İran, ABŞ, Rusiya, İsveç­
rə, Almaniya, Hollandiya və digər 
dövlətlərin şirkətləri Ermənistan 
tərəfindən işğal edilmiş ərazilərə 
investisiya yatıraraq Azərbaycanın 
sərvətlərini tam qanunsuz olaraq 
istismar ediblər. Bunun nəticə­
sində dövlətimizə vurulmuş zə­
rərin məbləği milyardlarla ölçü­
lür.  Həmin şirkətlər işğal altında 
saxlanılan ərazilərin Azərbaycan 
Respublikasına məxsus olduğunu 
çox gözəl bilirdi. Belə ki, bütün 
beynəlxalq hüquq və prinsiplər 
həmin əraziləri Azərbaycan Res­
publikasına məxsusluğunu tanı­
yırlar. Bu isə bir daha qanunsuz 
fəaliyyət göstərib həm özləri kül­
li miqdarda gəlir əldə edən, həm 
də Ermənistan Respublikasına 
investisiya qoyan həmin şirkətlə­
rin məsuliyyət daşıdığını deməyə 
əsas verir. Vurulmuş zərərin əvə­
zinin tələb olunmasının bir üsulu 
da, həmin şirkətlərin məxsus ol­
duğu dövlətlərin məhkəmələrinə 
müraciət etməkdir. Bunun üçün 
öncə həmin şirkətlərin konkret 
dairələrinin və məxsus olduqları 
dövlətlərin müəyyən edilməsinə 
ehtiyac var. Bundan sonra həmin 
dövlətlərin məhkəmələrində id­
dialar qaldıraraq zərərin əvəzinin 
həmin şirkətlərdən tələb olun­
ması mümkündür.

Yuxarıda qeyd olunanlardan 
aydın olur ki, Ermənistan Res­
publikası tərəfindən işğal müd­
dətində və müharibə dövründə 
vurduqları zərərin əvəzinin tə­
ləb edilməsini mümkün edən 
prosedurlar mövcuddur. Həm 
Azərbaycan Respubplikası özü, 
həm də zərər çəkmiş ayrı-ayrı 
fiziki və hüquqi şəxslər bunun­
la bağlı yuxarıda qeyd olunan 
məhkəmələrə müraciətlər edə 
bilərlər. 

7,5 min kvadrat metr ərazisi olan 
Şərqi Zəngəzurda əhalinin sayı 350 
min nəfərə yaxındır. Ərazinin ən 
böyük potensialı isə mineral eh­
tiyatların çoxluğudur. Xüsusən də 
Kəlbəcər böyük mineral ehtiyat­
ları ilə seçilir. Bu baxımından Kəl­
bəcərin dağ-mədən sənayesinin 
imkanlarını xüsusi nəzərə almaq 
lazımdır. İqtisadi İslahatların Təh­
lili və Kommunikasiya Mərkəzinin 
icraçı direktoru Vüsal Qasımlının 
sözlərinə görə, qızıl və gümüş da­

xil olmaqla nadir və əlvan metallar 
var və Türkiyə başda olmaqla xarici 
investorlar artıq həmin mədənlərə 
baxış keçiriblər. 

Laçın və Zəngilan da xammal 
baxımından və kənd təsərrüfa­
tı sahəsində münbit torpaqları ilə 
fərqlənir. Bu rayonlar tikinti ma­
terialları xammalı ilə zəngindir. 
Arazboyu ərazilərin kənd təsər­
rüfatı imkanları isə Azərbaycanda 
yeyinti sənayesini inkişafına səbəb 
ola bilər. 

Eyni zamanda, yaşıl enerjinin 
emalı ilə bağlı mühüm layihələr 
nəzərdə tutulur. Bunun üçün Kəl­
bəcər və Laçın su ehtiyatları, Araz­
boyu zona isə külək və günəş ehti­
yatları ilə zəngindir. 

Dəyərli oxucular, İqtisadi İsla­
hatların Təhlili və Kommunikasiya 
Mərkəzinin “Azərbaycanın Qara­
bağ və Şərqi Zəngəzur iqtisadi ra­
yonları” adlı icmalından bir neçə 
mühüm təhlilləri Sizin diqqətinizə 
çatdırırıq:

Azərbaycanın Qarabağ və 
Şərqi Zəngəzur iqtisadi rayonları:
icmaldan əsas hissələr
Azərbaycanda yeni yaradılan iqtisadi rayonlardan sənaye potensialına görə Şərqi Zəngəzur 
iqtisadi rayonu xüsusilə seçilir. Əlverişli coğrafi mövqeyə sahib olan bu rayonda hesablamalara 
görə, dağ-mədən və logistikanın inkişafı prioritet təşkil edir. Bu isə öz növbəsində ölkə iqtisadi-
yyatının dayanıqlığını, rentabelliyini şərtləndirən əsas amillərdən biridir. 

Cenk Yüksel,
Yapı Kredi Bank Azərbaycanın  
İdarə Heyətinin sədri

- Cenk bəy, artıq 2015-ci ildən 
Azərbaycanda fəaliyyət göstərir və 
bura baş direktor olaraq təyin olun
musuz. Təbii ki, müxtəlif çətinlik
lərdən keçmisiz, amma indi yeni bir 
çətinlik var “pandemiya”. Pandemi
yanın olduğu bir dönəmdə  Azərbay
canda böyük bir bankın baş direkto
ru olmaq necə bir çətinlikdir, necə 
bir hissdir?

- Dediyiniz kimi, 2015-ci ildən 
əvvəlcə burada baş direktor müa­
vini vəzifəsinə təyin olundum, altı 
aydan sonra baş direktor oldum. 
Çətinliyə gəlincə, bu, biraz bizim 
baxışımızdan asılıdır, hər dövrün 

öz çətinliyi var. Düşünürəm ki, 
belə gözlənilməz hallarda, bu və­
ziyyətlərə necə uyğunlaşdığımız 
vacibdir. Əgər uyğunlaşa bilsək, 
bu mənada çevik ola bilsək, bu çə­
tinliyin öhdəsindən rahatlıqla gələ 
bilərik.

- İlkin olaraq təbii ki,  Sizin 
baş direktor olduğunuz “Yapı Kredi 
Bank”ın Azərbaycandakı fəaliyyəti
nə biraz geniş şəkildə nəzər yetirək. 
Müştərinin məmnuniyyətini təmin 
etmək üçün nələrə diqqət edilməli
dir? Yəni istənilən bir bank  Azər
baycanda və ya dünyanın hansısa 
bir yerində olsun müştərinin məm

nunluğunu təmin eləmək üçün nə
lərə diqqət yetirilməlidir?

- Bütün strategiyamız müştəri­
lərimiz üzərində qurulub. Müştə­
rini diqqət mərkəzində saxlamaq, 
müştərini anlamaq çox əhəmiy­
yətlidir. Ona diqqətlə qulaq asmaq, 
onun ehtiyaclarını əvvəlcədən 
görmək, anlamaq və buna uyğun 
strategiya və  siyasət müəyyənləş­
dirmək bizim üçün çox önəmlidir. 
Biz buna çox diqqət edirik. Həm­
çinin, müştərinin geribildirimi 
çox vacibdir. Bizim müxtəlif  şika­
yət xəttlərimiz mövcuddur və biz 
bundan çox yararlanırıq. Aldığı­

“Azərbaycanda bir 
türk bankı olmağın 
gətirdiyi fərqli bir 

yanaşma var”
Yapı Kredi Bank Azərbaycanın İdarə Heyətinin sədri Cenk 

Yüksel artıq altı ildir ki, Azərbaycanın bank sektorunda 
menecmentdə təmsil olunur. Onunla olan maraqlı 
müsahibəni jurnalımızın oxucularına təqdim edirik.   

MÜSAHİB

mız hər bir geribildirim bizə yaxşı 
yol göstərir. Müvafiq komandamız 
bunun üzərində çalışır. Həm müş­
tərinin ehtiyacını ön plana almaq, 
ona uyğun hərəkət etmək, həm də 
statistik məlumatlarla strategiya­
mızda müştərini mərkəzdə saxla­
yaraq hərəkət etmək böyük əhə­
miyyət kəsb edir. Əlbəttə, bunları 
həyata keçirmək üçün komanda 
daxilində güclü uyum, “agile” de­
diyimiz çevik yanaşma tərzi va­
cibdir ki, bütün bunlar anlam qa­
zansın. Nəhayət, müştərinin arzu 
etdiyi məmnuniyyətlə onu təmin 
edə bilək. 

Hər iki ölkə prezidentinin açı­
lışında iştirak etdiyi ilk və tək ban­
kıq. 2012-ci ildə 7 gün 24 saat fəaliy­
yət göstərən çağrı mərkəzini (call 
center) qurduq. Həmin il, həmçi­
nin Türkiyədə hələ də bir nömrəli 
kredit kartı olan Worldcardı Azər­
baycana gətirərək ölkədəki bütün 
kart ödəmə sistemində aktivlik və 
dinamiz qazandırdıq. 2014-cü il­
də İnternet bankçılıq, 2015-ci ildə 
Mobil bankçılıq xidmətlərini isti­
fadəyə verdik. Bu yeniliklərimiz və 
sərmayələrimiz davam edəcəkdir. 

Müştərini diqqət mərkəzində 
saxlamağa davam edərək, onların 
ehtiyac və tələblərinə cavab ver­
mək üçün layihələrimiz bundan 
sonra da davam edəcəkdir. 

- Dünyanın bir çox şirkətləri var 
ki, pandemiyanı fürsətə çeviriblər. 
Xüsusilə də onlayn platforma üzə
rindən çalışan şirkətlər. Yəqin ki, siz 
də müəyyən mənada bundan yarar
landız. Müəyyən fürsətlər qazandı
nız pandemiyadan. Elə bir fürsətlər 
oldumu ki, düşünürsünüz ki, məhz 
pandemiya sayəsində siz həmin für
sətləri qazanmısız?

- Azərbaycanda bir türk bankı 
olmağın gətirdiyi fərqli bir yanaş­
ma var. Biz nə Azərbaycan dövləti, 
nə də Türkiyə dövləti qarşısında 
utanılacaq nəsə etmək istəmirik. 
Bunun üçün də bizim hərəkətləri­
miz, tutumumuz böyük məsuliyyət 
tələb edir. Təbii ki, bankın gəliri 
və fürsətlərini dəyərləndirmək 
önəmlidir. Ancaq dediyim kimi kriz 

zamanı fürsətləri ön plana çıxaran 
yanaşma göstərmək istəmirəm. 
Əlbəttə, bəzi şirkətlər pandemiya 
vaxtı ön plana çıxdılar. Bu baxım­
dan biz də dijital kanalların önəmi­
nin artdığı bir dönəmdə yaşayırıq. 
Odur ki, biz də mövcud olan mobil 
və internet bankçılıq tətbiqimizi 
daha da inkişaf etdirdik. 2020-ci 
ilin may ayında artıq mobil və in­
ternet bakçılıq xidmətimizi yenilə­
dik və bir çox bank əməliyyatlarını 
onlayn və dijital platformalara ke­
çirdik.

- Təbii ki, Azərbaycanda fəa
liyyət göstərməyin müsbət və mənfi 
tərəfləri var və bir çox şirkətlər bu 
problemləri və yaxud da müsbət mə
qamları vurğulayırlar. İstərdik siz 
də öz fikirlərinizi səsləndirəsiniz. 
Azərbaycanda fəaliyyət göstərmə
yin müsbət məqamları nələrdir və 
yaxud da hansı sahələrdə düzəlişlə
rə ehtiyac var?

- Ümumi bir şəkildə ifadə edə 
bilərəm, amma mən işə daha spe­
sifik baxmaq istəyirəm. Sıx işbirliyi 
və ünsiyyətimiz mövcuddur. Bu bi­
zim üçün çox dəyərlidir, həmçinin 
bizim rahat işləməyimizə şərait 
yaradır. İkincisi, koordinator ola­
raq dəstək göstərən Azərbaycan 
Banklar  Assosiasiyasi var. Biz həm 
ABA-ın dəstəyindən yararlanmağa 
çalışırıq, həm də ABA-ın işinə töh­
və verməyə çalışırıq. Bundan başqa 
qeyd etmək istəyirəm ki, mənim 
buradakı fəaliyyətimin 6 ili tamam 
oldu. Bu zaman aralığında bir çox 
sahədə yeni yanaşma əsasında ic­

ra edilən xeyli sayda layihəyə şahid 
oldum. Bunlar burada iş qurmağı 
asanlaşdıracaq və investisiyaları 
cəlb edəcək addımlardır. Ancaq, 
bu proses başa çatıbmı? Xeyr, daha 
qət ediləcək yol var. Ancaq bu yo­
lun davam edəcəyini görmək bizi 
sevindirir. 

- Bu il Azərbaycan üçün xüsusi 
bir ildir, çünki artıq 30 ilə yaxın işğal 
altında olan torpaqlarımız azad edi
lib, bərpa və yenidənqurma işlərinə 
başlamışıq. Hazırda böyük qayıdış 
planı həyata keçirilir. Yeni şirkət
lər cəlb olunur. Xüsusilə, prezident 
də dəfələrlə vurğulayıb ki, bu gün 
bizim üçün dost ölkələr var. Bu öl
kələr arasında əlbəttə ki, Türkiyə, İs
rail və digər ölkələr investisiyaların 
yatırılmasına artıq cəlb olunublar. 
Həmçinin, Böyük Britaniya, İtaliya 
və digər şirkətlər də var. Xüsusi
lə də Türkiyə şirkətlərinin adı hər 
dəfə mətbuatda, bizim rəsmilərimiz 
tərəfindən vurğulanır. Bəs “Yapı 
Kredi Bank” Qarabağda, azad olun
muş ərazilərdə inkişafı üçün necə bir 
töhvə verməyi düşünür?

- Öncəliklə, onu qeyd etməli­
yəm ki, ötən il çox əhəmiyyətli bir 
zəfərə şahid oldum. 44 gün davam 
edən bu savaşın olduğu tarixi dö­
nəmi yaşadıq. Bu tarixdə Azər­
baycanda, Bakıda olduğum üçün 
qürür duyuram. Bu müharibədə 
torpaqlarımızın azad edilməsi uğ­
runda şəhid olan bütün vətən öv­
ladlarına Allahdan rəhmət, ailələ­
rinə səbr və qazilərimizə sağlamlıq 
diləyirəm. 

“Yapı Kredi Bank” olaraq tək­
lif etdiyimiz xidmətlərlə - kredit­
lər, dijital bankçılıq, POS, ATM – o 
bölgədə yaşayan vətəndaşlara da 
bu anlamda mütləq dəstək göstə­
rəcəyik. Bizim Qarabağ filialımız 
yoxdur, amma bu orada xidmət­
lərimizin olmayacağı anlamına 
gəlmir. Qarabağa hazırda ciddi bir 
maraq var. Türk şirkətləri də bu 
işdə ön plandadır. Biz də öz növ­
bəmizdə bu şirkətlərin demək 
olar ki, hamısı ilə yaxın təmasda­
yıq. Buna çox önəm veririk. Daha 
sadə ifadə etsəm, hər layihə ölkə­

Biz ölkəni xarici 
investorlara, 
Azərbaycana gəlmək 
istəyən və düşünən 
investorlara tanıtmaq 
vəzifəsini öz üzərimizə 
götürürük.

yə gələn sərmayə deməkdir. Sər­
mayə isə öz növbəsində ölkə üçün 
məşğulluq deməkdir. Müşahidə 
etdiyim qədəri indiyə kimi hər şey 
planlaşdırıldığı kimi gedir. Orada 
çox gözəl  inkişaf həyata keçirilə­
cəkdir. Ölkənin bu günkü vəziy­
yətindən daha yüksək bir inkişaf 
səviyyəsinin olduğu günlərin ya­
şanacağına əminəm. Bu prosesdə 
bizim də dəstəyimizin olması, gə­
ləcəkdə bunları görmək bizə ayrı 
bir qürur verəcəkdir. Bu sadəcə 
baş direktor olaraq, mənim fikrim 
deyil. Bu gün bütün əməkdaşları­
mızın ortaq diləyi və arzusudur.

- Cenk bey, az öncə bir məqamı 
vurğuladınız. Qeyd etdiniz ki, bəlkə 
regionlarda bizim filialarımız yox
du, amma bu o demək deyil ki, biz 
Qarabağda fəaliyyət göstərə bilmə
yəcəyik. Nə üçün indiyə qədər regi
onlarda fəaliyyət göstərməmisiniz? 
Ancaq Bakı və Sumqayıt ilə məh
dudlaşdırmısınız.

- Açıq demək lazımdırsa, Azər­
baycandakı ticari fəaliyyətin bö­
yük bir qismi Bakıda və Sumqa­
yıtda cəmləşmişdir. İkinci səbəb 
isə artıq çağdaş zamanın dijital 
olmasıdır. Bu dijital platformalar 
sayəsində hər yerdə filial olması 
mütləqdirmi? Bu da başqa bir su­
aldır. Biz əgər dijital platformala­
rımızı inkişaf etdirərsək, digər re­
gionlarda da müştərimiz olacaqdır. 
Biz hazırda da bu platformalar va­
sitəsi ilə onların da fərdi və şirkət 
olaraq işlərinə dəstək oluruq.

- Böyük şirkətlərin çox vaxt so
sial məsuliyyətləri olur. Və istər iq
lim dəyişikliyi, istərsə də məcburi 
köçkünlərlə bağlı layihə olsun, ha
zırda Azərbaycanda gündəmdə olan 
bir çox layihələrə öz töhfələrini ver
məyə çalışırlar. Qarabağdakı məc
buri köçkünlərin, keçmiş məcburi 
köçkünlərin geri qaytarılması və s. 
Böyük şirkətlər belə problemlərlə 
məşğul olurlar. Şirkətinizin hansı 
sosial layihələri var və ya gələcək
də Qarabağla bağlı belə planlarınız 
varmı?

- Öncə Qarabağ haqqında de­
mək istəyirəm ki, orada ola biləcək 

hər cür imkan və dəstəyi sosial mə­
suliyyət baxımından etməyə davam 
edəcəyik. “Yapı Kredi Bank” olaraq 
burada sosial məsuliyyət layihələ­
ri keçmişdə olduğu kimi bundan 
sonra da devam edəcək. İndiyə 
kimi müxtəlif sahələrdə fəaliyyə­
timiz oldu. Misal üçün, qadınların 
iqtisadi həyatın içində yer ala bil­
məsi üçün qadın məşğulluq mə­
sələsinə dəstək verməyə çalışdıq. 
Təbii ki, bu mövzuda göstərdiyimiz 
həssasiyyətin səbəbi də HeForShe 
hərəkatıdır. HeForShe Birləşmiş 
Millətlər Təşkilatının cəmiyyət­
də gender bərabərliyi, qadınların 
güclənməsi üçün başlatdığı bir 
təşəbbüsdür. Hər yaşda kişilərin 
cəmiyyətdə gender bərabərliyi və 
qadın haqqlarının müdafiəsi üçün 
öndərlik etməyə səsləyən bir hə­
rəkatdır. Nəzdində çalışdığımız 
Koç Holdinq, Birləşmiş Millətlər 
Təşkilatının Qadınlar və qlobal öl­
kələr müqaviləsinin ortaq mətni 
olan qadınların səlahiyyətləndiril­
məsi prinsiplərini imzalayan qlo­
bal səviyyədə 10 təsir liderindən 
biridir. Bu çox dəyərli bir şeydir və 
bizə böyük məsuliyyət gətirir. Bu 
səbəbdən, gender bərabərliyinin 
yalnız qadınları deyil, bütün cə­
miyyəti narahat edən bir yanaşma 
olduğu və gender bərabərliyinin 
təmin edildiyi bir cəmiyyətdə həm 
qadınların, həm də kişilərin sosial, 
siyasi və iqtisadi sahələrdə qaza­
nacağı bir yanaşmadan bəhs edi­
rik. Biz də bu çərçivədə fəaliyyət 
göstəririk və müvafiq qurumlarla 
sıx əməkdaşlıq edirik. Ötən ildən 
başlayan Özünəməşğulluq proqra­
mı çərçivəsində 27 ailəyə öz işlərini 
qurmaq üçün dəstək verdik. Onla­
ra sahibkarlıq fəaliyyəti ilə məşğul 
olmaları üçün biznes ideyalarının 
tələb etdiyi bütün avadanlıqları 
verdik. Bu 27 fərddən 19 -u qadın 
idi. Bunu davam etdirəcəyik, çünki 
onların sosial və iqtisadi sahələrdə 
daha çox məşğul olmalarının lazım 
olduğuna inanırıq. 

- Kredit portfelinizə baxdıqda 
qeyri-neft sektorunun maliyyələş
dirilməsi məsələsinin ön plana çıx

dığını görürük. Ümumiyyətlə, Azər
baycanda qeyri-neft sektorunun 
inkişafını necə qiymətləndirirsiniz? 
Azərbaycan iqtisadiyyatı əsasən neft 
sektoruna əsaslanır, amma istiqa
mətiniz bir az fərqlidir. 

- Düzdür, indi bu ölkə üçün 
neftin vacib olduğunu hamımız 
qəbul edirik. Ancaq qeyri neft 
sektorunun inkişafı fərqli bir 
əhəmiyyətə malikdir. Bu, təkcə 
iqtisadi sahədə deyil, həm də so­
sial mənada ölkənin inkişafı üçün 
çox dəyərli bir məsələdir. Zatən, 
Azərbaycan hökuməti bu sekto­
run inkişafı üçün çox istəkli görü­
nür. Misal üçün, 2016-cı ildə, im­
zalanan “Strateji Yol Xəritəsi”dəki 
ən əhəmiyyətli məqsədlərdən 
biridir. Hazırda olan irəliləyiş və 
tərəqqini çox müsbət görürük.

- Qeyd etdiniz ki, bizim uğur qa
zanmağımızın səbəbi həm də odur ki, 
biz qlobal təcrübəni Azərbaycanda 
tətbiq edirik, fərqli bir yanaşma or
taya qoyuruq. Deməli yeni yanaşma
nın həm də bizim üçün Qarabağda 
tətbiqinə ehtiyac var. Ümumiyyətlə, 
qlobal təcrübəni bu gün üçün Azər
baycan təcrübəsindən fərqləndirən 
əsas cəhət nədir? Həmin təcrübəni 
Qarabağda necə tətbiq etmək olar, 
azad olunmuş ərazilərdə necə  hə
yata keçirmək olar? 

- Bəli, əlbəttə ki, bu təcrü­
bəni Qarabağdakı layihələrdə 
dəstək olaraq göstərəcəyik. İndi 
mən orada türk şirkətlərindən 
artıq bəhs etmişəm. Hazırda da­
vam edən və tezliklə başlayacaq 

Bütün strategiyamız 
müştərilərimiz 
üzərində qurulub. 
Müştərini diqqət 
mərkəzində saxlamaq, 
müştərini anlamaq çox 
əhəmiyyətlidir.

investisiyalar var. Bu investisi­
yalardan bəziləri böyük investi­
siyalardır. Burada da beynəlxalq 
təcrübə çox böyük əhəmiyyət 
kəsb edir. Həm buradakı təcrü­
bəmizdən, həm də Türkiyədəki 
təcrübəmizdən istifadə edərək, 
orada fəaliyyət göstərən müş­
tərilər üçün əhəmiyyətli bir üs­
tünlük təmin edəcəyimizi düşü­
nürəm. İndidən əminliklə deyə 
bilərəm ki, bunları Qarabağda 
həyata keçirmək bizi həyəcan­
landırır. 

- Cenk bəy, əslində iş haqqın
da danışdıq, indi isə istirahətiniz 
haqqında danışmaq istəyirəm. 
Azərbaycanın təbiətinin hər za
man gözəl olduğu vurğulanır, ey
ni zamanda azərbaycanlılar da 
vaxtaşırı sevdikləri yerlərdən biri 
olan Türkiyəyə istirahətə gedirlər. 
Azərbaycanda istirahətinizi necə 
təmin edirsiniz? Vaxtınızın çoxu
nu Bakıda keçirirsiniz, yoxsa böl
gələrimizə gedirsiniz? Pandemiya 
zamanı istirahətinizə bir az rəng 
qatmağa çalışırsınız?

- Öncə onu deyim ki, 6 ildir ki, 
ailəmlə - həyat yoldaşım və qı­
zımla  - buradayam. Və indiyə ki­

mi daha çox Azərbaycanın gözəl 
yerlərini görməyə üstünlük ver­
dik, ancaq hələ də gedəcəyimiz 
yerlər var. Amma hər fürsətdən 
istifadə etməyə çalışırıq. Coğra­
fi baxımdan Azərbaycan ərazisi 
Türkiyədən daha kiçikdir, am­
ma çox gözəl iqlimi, təbiəti olan 
yerlər var. Ailə olaraq getməyi 
və görməyi, ziyarət etməyi, tari­
xi öyrənməyi və təbiətlə birlikdə 
vaxt keçirməyi üstün tuturuq. Bu 
pandemiya dövründə də mümkün 
qədər bundan istifadə etdik. Açı­
ğını deyim ki, pandemiyaya görə 
çoxdandır ki, Türkiyəyə getmi­
rik. Ona görə də bu dövrdə mə­
zuniyyət günlərimizi tamamilə 
Azərbaycanda keçirdik. Heç yerə 
getməsək belə, Bakıda vaxt keçir­
mək çox xoşdur. Son dərəcə gö­
zəl bir şəhərdir. Bu mənada mən 
və ailəm son dərəcə məmnun və 
xoşbəxtik.

- Azərbaycana gəlib burada 
sərmayə qoymaq istəyən şirkət
lər var. Xüsusilə, torpaqlarımızı 
azad etdikdən sonra. Azərbay
canda investisiya mühiti necədir? 
İnvestisiya mühitini qiymətlən
dirməyinizi istərdim.

– Biz ölkəni xarici investorla­
ra, Azərbaycana gəlmək istəyən 
və düşünən investorlara tanıtmaq 
vəzifəsini öz üzərimizə götürü­
rük. Bunu könüllü olaraq həyata 
keçirmək istəyirik ki, gəlib bura 
sərmayə qoysunlar. Artıq bu çər­
çivədə müxtəlif addımlar atılıb. 
Azərbaycan coğrafi mövqeyini 
nəzərə alsaq, bütün istiqamət­
lərdə şimal, cənub, şərq və qərb 
nəqliyyat dəhlizlərinin kəsişdi­
yi yerdir. Bu bir üstünlük verir. 
İkinci üstünlük, coğrafi baxımdan 
baxdığımızda bölgənin investisiya 
cəlb etmək üçün böyük potensiala 
sahib olmasıdır. Artıq bunu müx­
təlif qeyri-hökumət təşkilatları və 
ya digər qurumlar vasitəsi ilə və ya 
elə birbaşa Azərbaycan haqqında 
məlumat almaq istəyən investorlar 
ilə paylaşırıq. Biz onları da təşviq 
edirik. Yenə də dövlətin atdığı ad­
dımlar çərçivəsində onları ölkəyə 
gətirəcək və təşviq edəcək yanaş­
malar çox vacibdir. İnanıram ki, bu 
yanaşmalar davam edəcək, bu da­
vam etdikcə böyük fayda və əlavə 
dəyər gətirəcək bir məsələdir.

- Müsahibə üçün təşəkkür edirik. 
- Buyurun.

– Rəşad müəllim, Azərbaycanda 
sənaye məhsulları istehsalı, xüsusən 
də tikinti materialları istehsal edən 
yerli müəssisələr az deyil. “Polymart” 
MMC nə vaxt fəaliyyətə başlayıb və 
şirkətin əsas məhsulları hansılardır?

– Həqiqətən də doğru vurğu­
ladınız. Bu gün münbit investisiya 
şəraiti olan Azərbaycanda yetərincə 
sənaye və tikinti məhsullarını isteh­
sal edən şirkət vardır. Bu şirkətlər­
dən bəziləri tam yerli sərmayə ilə 
qurulsa da bunların içində əcnəbi 
sərmayesi ilə qurulan şirkətlər də 
az deyil.  Polymart MMC  2015-ci ildə 
fəaliyyətə başlamasına baxmayaraq 
plastik sənayedə 20 illik təcrübə­
yə malikdir. Şirkətin əsas fəaliyyət 
istiqaməti su, qaz və kanalizasiya 
xəttlərinin tikintisində istifadə edi­
lən plastik boru və birləşdiricilə­
rinin istehsalı  ilə məşğul olmaqla, 

həm ölkə daxilində həm də “Made 
in Azerbaijan” markası (Gürcüstan, 
Ukrayna, Rusiya və Qazaxıstan) ilə 
ölkə xaricində keçirilən layihələr­
də iştitak etməkdir. Bundan əlavə, 
şirkət su təchizatı,  qaz təchizatı və 
kanalizasiya sistemlərinin quraşdı­
rılmasında istifadə edilən məhsul­
ların satışını həyata keçirir.

“Polymart” MMC bir sıra xarici 
ölkə istehsalçılarının (Türkiyə, İs­
veçrə, Almaniya,  İtaliya ) Azərbay­
canda rəsmi təmsilçisidir.

Daim dinamik inkişafda olan 
şirkətimiz müştərilərinə onların 
ən iddialı layihələrini gerçəkləş­
dirmək üçün yaxından kömək edir.

– Məhsullarınızın neçə faizi da
xili, neçə faizi xarici bazarda realizə 
edilir?

– Təbii ki, hər bir şirkət üçün ən 
əsas məsələlərdən biri də istehsal 

etdiyi məhsulları xarici bazara çı­
xarmaqdır. Bunun üçün ilk növ­
bədə ölkə daxili bazarda söz sahibi 
olmaq lazımdır. Bu gün mən ölkə 
daxilində yəni daxili bazarda yetə­
rincə tanınıramsa və digər ölkələr­
dən idxal edilən sənaye məhsulları 
ilə rəqabət apara bilirəmsə bu mə­
nim uğurumdur.  Demək istəyirəm 
ki,  rəqabətə dözümlü  olmayan heç 
bir şirkət xarici bazara məhsul ix­
rac edə bilməz. Digər bir tərəfdən 
şirkət sadəcə, bir ölkənin bazarı ilə 
kifayətlənməli deyil, yeni bazarların 
çeşidləndirilməsində marağı olma­
lıdır. Bu səbəbdən ölkədə xammal 
istehsalı mühüm əhəmiyyət daşıyır. 
Belə ki, yerli xammal istehsalçıları 
daxili bazara satış qiyməti ilə xari­
ci bazara satış qiymətləri arasında 
ölkədəki istehsalçının xeyrinə fərq 
yaratmalıdır. Bu isə öz növbəsində 

“Qarabağın inşasında pay 
sahibi olmaq hər bir şirkət 
üçün qürurvericidir”
Azərbaycan Sahibkar Konfederasiyasının İdarə Heyətinin üzvü Rəşad Cabirli ölkəmizdə tanınmış və 
uğurlu fəaliyyətilə fərqlənən “Polymart” MMC-nin rəhbəridir. Eyni zamanda, Türkiyənin MUSİAD biz
nes təşkilatının Azərbaycandakı təmsilçisidir. 

istehsalçılar üçün ixracın təşviqi 
deməkdir. 

– Azərbaycanda xammal bazası
nın vəziyyəti ilə bağlı nə deyə bilər
siniz? İstehsal üçün xammalın hansı 
hissəsini xaricdən alırsınız? 

– Təəsüflər olsun ki bu gün 
Azərbaycan tikinti və sənaye ba­
zarında istehsal olunan məhsul­
ların xammalının bir hissəsi ölkə­
də istehsal edilməkdədir. Əksər 
məhsulların istehsal edilməsi üçün 
xammal xarici dövlətlərdən idxal 
olunur. Bu da istehsal sonrası sa­
tış qiymətlərinə təsir edir. Qiymət 
bahalığı isə rəqabətə dözümlülüyü 
aşağı salır. Çünki hər bir ölkə ba­
zarının alıcılıq qabiliyyəti var və o, 
alıcılıq qabiliyyəti üzərində qiymət 
təklif etmək məhsulların satılma­
masına səbəb olur, alıcılıq qabiliy­
yəti altında qiymət təklifi isə şirkə­
tin maraqlarına ziddir. İdxal edilən 
xammal qiymətinin baha olmasının 
başlıca səbəblərindən biri də ƏDV-
nin yüksək olması ilə yanaşı alınan 
xammalın  yerli valyuta olan manat­
la deyil, beynəlxalq valyutalarla  – 
avro, dollar və s. alınmasıdır. Daha 
yaxşı olardı ki, ölkədə istehsal edil­
məyən xammalın idxalına qoyulan 
vergi aşağı olsun. Sualınıza gəlincə, 
bizim istehsal etdiyimiz məhsullar 
üçün xammalın 50%-i ölkədə isteh­
sal olunduğu üçün yerli istehsalçı­
lardan tədarük olunur. 

– Qarabağda gedən tikinti işlə
rində müəssisənizin məhsullarından 
istifadə edilirmi? 

– Hesab edirəm ki, Qarabağın 
inşasında pay sahibi olmaq hər bir 
şirkət üçün qürurvericidir. Qara­
bağda normal infrasturukturun 
yaradılması, “Ağıllı şəhər”, “Ağıllı 
kənd” konsepsiyalarının salınma­
sı Ali Baş Komandan Prezident İl­
ham Əliyevin əsas prioritetlərindən 
birdir. Qarabağ  (işğaldan azad olan 
Azərbaycan əraziləri) eyni zamanda 
sənaye sahəsində innovasiya mər­
kəzi olmalıdır ki, bu istiqamətdə 
də yetərincə ciddi addımlar atılır. 
Bildiyiniz kimi,  Qarabağın bərpası 
üçün sadəcə yerli şirkətlərə deyil, 
istər türk istərsə də əcnəbi şirkət­

lərə çağırış olunub. Nəzərinizə çat­
dırıram ki,  Qarabağda inşası davam 
edən tikinti işlərində POLYMART 
şirkətinin istehsal etdiyi məhsul­
lardan istifadə edilir. 

– Ölkəmizin biznes ictimaiyyəti 
sizi fəal sahibkar kimi tanıyır. Necə 
hesab edirsiniz, Azərbaycanda sa
hibkarlığın inkişafı üçün daha hansı 
addımlar atılmalıdır?  

– Qlobal COVID-19 pandemiya­
sının Azərbaycan da daxil olmaqla 
dünya iqtisadiyyatına təsiri çox bö­
yükdür.

Sahibkarlıq müasir cəmiyyətin 
inkişaf lokomotividir. Məhz sahib­
karlar yeni iş yerləri yaradır, məhz 
onlar dövlət büdcəsinə qatqı verir  
və əlbəttə ki, ölkəmizi daha güclü 
edir. Həmçinin unutmaq olmaz ki, 
sahibkarlıq fəaliyyəti insanların xə­
yallarını gerçəkləşdirə bilir.

Biznesdəki problemlərin həl­
li, ölkənin sosial-iqtisadi İnkişaf 
Strategiyasında öz əksini tapmalı 
olan biznes konsepsiyasının hazır­
lanmasını tələb edir. İş strategiyası 
problemlərinin həlli üçün dövlət 
dəstək mexanizminin yaradılması 

ölkənin iqtisadi suverenliyinin va­
cib şərtidir. İşin idarə edilməsinin 
milli iqtisadi maraqlarının dövlət 
tərəfindən qorunması və tədarük­
lərin iqtisadi təhlükəsizliyi ən vacib 
sahələrdən biridir. Sahibkarlığın 
effektiv və davamlı inkişafı üçün 
şəraitin yaradılması, istehsalın lo­
gistikası, bitkiçilik, emal, satış və 
ixrac da özəl sektorda biznesin in­
kişafına təkan verir. Bu istiqamətdə 
dövlət tərəfindən mütəmadi müva­
fiq tədbirlərin görüldüyünün şahidi 
oluruq. 

Azərbaycan biznesinin dünya 
iqtisadi sistemində dinamik inki­
şafı inteqrasiyanın effektivliyinin 
xarakterindən və sahibkarlıq səviy­
yəsindən asılıdır. Müasir şəraitdə 
sahibkarlar üçün faydalı olan özəl 
sektorun inkişafına xüsusi diqqət 
yetirilir.

Azərbaycanda biznesin inkişa­
fına mənfi təsir göstərən amillər 
iqtisadi və qeyri-iqtisadi xarakter 
daşıyır. Sahibkarlıq subyektlərinin 
üzləşdiyi iqtisadi problemlər ins­
titusional xarakter, daha doğrusu, 
bürokratik hadisələrlə əlaqədardır. 
Daxili bazarın, ixrac əməliyyatları­
nın tənzimlənməsi problemləri, 
struktur, balanslaşdırılmış regio­
nal inkişafa yönəlmiş müəyyən 
tədbirlər, inteqrasiya prosesləri­
nin inzibati elementlərinin olması, 
infrastrukturun mürəkkəbliyi və s. 
göstərmək olar.

– Bildiyiniz kimi, yeni sahibkarlıq 
subyektlərinin yaradılması, regionla
rın inkişafı, daim ölkə prezidenti İl
ham Əliyevin diqqət mərkəzindədir. 
Sənaye sahələrinin inkişafına dəstək 
vermək məqsədilə sənaye parkları 
yaradılıb. Ümumiyyətlə, Azərbay
candakı sənaye parkları ilə bağlı nə 
düşünürsünüz, bu parklarda işləmək 
sahibkarlar üçün maraqlıdırmı?

– Qeyd etdiyim kimi, ölkə 
başçısının diqqət və dəstəyi ilə 
bu istiqamətdə mühüm addım­
lar atılmaqdadır, lakin Azərbay­
canda yetərincə sənaye parkla­
rının olmaması qənaətindəyəm. 
Bu parklarda fəaliyyət göstərən 
istesalçılar üçün daha əlveriş­

Bu gün Azərbaycan 
tikinti və sənaye 
bazarında istehsal 
olunan məhsulların 
xammalının bir 
hissəsi ölkədə istehsal 
edilməkdədir. Əksər 
məhsulların istehsal 
edilməsi üçün xammal 
isə xarici dövlətlərdən 
idxal olunur. Bu da 
istehsal sonrası satış 
qiymətlərinə təsir 
edir. 

li güzəştlərin olması mütləqdir. 
Hesab edirəm ki, sənaye parkları 
sadəcə ölkənin bəlli bölgələrin­
də deyil, bütün iqtisadi zonaları 
əhatə etməlidir. Hətta, iqtisadı 
baxımdan az inkişaf etmiş ra­
yonlarda sənaye parklarındakı 
güzəştlər daha çox olmalıdır və 
yaxud da, ixtisaslaşmış sənaye 
parklarını təşkil etmək olar. Bu 
da həmin bölgədəki ənənəvi is­
tehsal müəssisələrinin təkmil­
ləşməsi və güclənməsinə gətirib 
çıxara bilər. Digər bir tərəfdən 
sənaye parklarında çalışan mü­
əssisə işçilərini daha az əmək 
vergisinə cəlb etmək olar ki, bu 
sahədə vətəndaşlar arasında iş­
ləməyə maraq olsun. 

– Pandemiya “Polymart” MMC-
nin fəaliyyətinə hansısa formada tə
sir etdimi? 

– Şübhəsiz, qlobal pandemiya 
dünya iqtisadiyyatının elə bir sahəsi 
olmadı ki, təsir etməsin. Ümumiy­
yətlə, təcrübə göstərir ki, hər hansı 
bir qlobal pandemiya və ya maliy­
yə böhranı olduğu zaman bundan 
ilk növbədə ölkələrin lüks sektoru 
əziyyət çəkir. Lüks sekor dedikdə 
adətən, turizm nəzərdə tutulur. 
Biz son 2 ildə əsasən bütün dün­
yada turizm sektorunun, nəqliyyat, 
daşımaçılıq pandemiyadan ciddi 
şəkildə ziyan gördüyünün şahidi 
olduq. Zərərçəkən sahələrdən biri 
də inşaat sektorudur ki, bu sektor 
da yetərincə sarsıldı. Təbii ki, pan­
demiya dövründə sarsılmayan in­
şaat sahələri də oldu, bu da əsasən 
trans-milli layihələrdir. Buna misal 
olaraq Türkiyədə Rusiya tərəfindən 
inşa edilən “Akkuyu” atom elektrik 
stansiyasını göstərmək olar. “Poly­
mart” şirkəti də pandemiyadan 
müəyyən dərəcədə zərər görüb.  
Pandemiya ümumbəşəri bir çə­
tinlikdir. Digər tərəfdən biznesdə 
müxtəlif mərhələlərdə böhranlar 
qaçılmazdır. Pandemiya səbəbi ilə 
yaranan böhran digər böhranlar­
dan fərqlənir. Biz artıq post pan­
demiya dövrünün tələblərinə uy­
ğunlaşaraq fəaliyyətimizi davam 
etdirməyə çalışırıq.

– Azərbaycan qarşıdakı illər
də Qarabağın qurulmasına böyük 
həcmdə vəsait xərcləyəcək. Ehtiyac 
olan məhsulların yerli istehsalını 
təmin etmək olarmı, bununla bağlı 
“Polymart”ın hansısa planları varmı? 

– Qarabağın bərpası çox mü­
hüm və dövlət prioritetli məsələ 
olduğu üçün hesab edirəm ki, ən 
yüksək keyfiyyətli məhsullar məhz 
burada istifadə edilməlidir. Lakin 
bu o demək deyil ki, Qarabağın 
bərpasında yerli tikinti və sənaye 
məhsullarından imtina etmək la­
zımdır. Bu gün Azərbaycanda is­
tehsal olunan sənaye məhsulları 
rəqabətə davamlı olmaqla yanaşı, 
eyni zamanda keyfiyyət baxımın­
dan da xaricdə istehsal edilən ti­
kinti məhsullarından geri qalmır. 
Buna görə də Qarabağın inşasında 
və bərpasında ehtiyac olan məh­
sullar Azərbaycanda istehsal olu­
nursa, məhz yerli istehsaldan isti­
fadə edilməlidir. Ehtiyac duyulduğu 
təqdirdə isə xaricdə istehsal olunan 
tikinti və sənaye məhsullarından 
istifadə edilməlidir. Hesab edirəm 
ki, şirkətimizin istehsal etdiyi məh­
sullar Qarabağın inşasında istifadə 
üçün keyfiyyətli və rəqabət qabiliy­
yətlidir. Bundan əlavə, biz ötən hər 
gün yeni biznes vahidləri üzərində 
çalışmaqla istehsal çeşidlərini ar­
tırmağa çalışırıq. Qarabağda gələ­
cəkdə istehsalı fəaliyyəti ilə məşqul 
olmaqla bağlı planlamalar vardır.  

Yeri gəlmişkən, mən MÜSİ­
AD və KOBİA-nın dəstəyi ilə 14-17 
noyabr tarixlərində Bakıda keçiri­
ləcək Beynəlxalq Biznes Forumu 
(IBF) haqqında məlumat vermək 
istərdim. 

1995-ci ildə Türkiyənin Müstə­
qil Sənayeçi və İş Adamları Dərnəyi 
(MÜSİAD) tərəfindən təsis edilmiş 
və ildə bir dəfə həyata keçirilən IBF 
forumu (International Business Fo­
rum) çərçivəsində konfrans, panel 
iclaslar, ölkə təqdimatları, B2B iki­
tərəfli görüşlər, sərgi təşkil olunur.

44 günlük Vətən müharibəsin­
dən sonra qazandığımız Zəfərdən 
sonra MÜSİAD olaraq IBF tədbi­
rinin Azərbaycanda keçirilməsini 

qərarlaşdırdıq. Azərbaycanda möv­
cud münbit investisiya mühitinin 
olması və Qarabağımızın yenidən 
qurulması üçün investisiyaların 
cəlb olunması məqsədilə forumun 
Bakıda keçirilməsininin vacibliyi­
ni xüsusilə vurğulamaq istərdim. 
Forum çərçivəsində dünyanın 32 
ölkəsindən 500-dən çox investor 
və iş adamının ölkəmizə gələcəyini 
proqnozlaşdırırıq. Forum dünyanın 
bir sıra ölkələrinin iş adamlarını və 
dövlət rəsmilərini bir araya gətir­
məklə, ölkələr arasında ikitərəfli 
iqtisadi-ticarət əlaqələrinin inkişaf 
etdirilməsi, davamlı əməkdaşlıq 
modellərinin yaradılması, investisi­
ya sahəsində əməkdaşlıq və biznes 
əlaqələrinin möhkəmləndirilməsi 
məqsədilə təşkil olunur. 

Qeyd etmək istərdim ki, Azər­
baycanda fəaliyyət göstərən bütün 
yerli və xarici iş adamları birliklə­
rini, assosiasiyaları IBF tədbirində 
iştirak etməyə dəvət etmişik.  Bil­
diyiniz kimi MÜSİAD Azərbaycan 
və ASK arasında əməkdaşlıq haq­
qında MOU müqaviləsi imzalan­
mışdır. Bu müqaviləyə istinadən 
MÜSİAD Azərbaycan və ASK olaraq 
sıx əməkdaşlıq edirik. IBF forumu­
na dəstək məqsədilə ASK preziden­
tinin sərəncamı ilə artıq işçi qrup 
yaradılmış, bu istiqamətdə fəaliyyət 
başlamışdır.

– Bəzi sahələr var ki, artıq ba
zarda təklif çoxdur. İmkan yaransa, 
hansı sahədə yeni bir müəssisə qur
maq istərdiniz? 

– Bazarda təklifin çox olması 
heç də bu sahələrin keyfiyyətli ça­
lışmasından irəli gəlmir. Əksinə, bu 
sahələrdə çoxluğun olması keyfiy­
yət itkisinə gətirib çıxarır ki, bu da 
gec-tez həmin şirkətlərin bazardan 
ələnəcəyinə gətirib çıxaracaq. He­
sab edirəm ki, bazarda həddən zi­
yadə təklifin qarşısı alınmalıdır. Bu 
bir az qəribə səslənsə də, əslində 
bu addım bazarda olan istehsalçı­
nın maraqlarını qorumağa xidmət 
edir. Bir-iki misal vermək istəyər­
dim. Türkiyə və Avropa ölkələrində 
belə bir təcrübə var, əgər hər hansı 
bir yerli şirkət bəlli bir məhsul is­

tehsal edirsə və ölkə bazarını təmin 
edə bilirsə digər əcnəbi ölkənin 
eyni bölgədə, eyni müəssisəni aç­
masına yol verilmir. Başqa bir mi­
sal gətirmək istərdim. 100 metrlik 
küçədə 10-dan çox aptekin açılma­
sı rəqabət kimi qələmə verilsə də, 
əslində müəssisələrin qazanc və 
rentabelliyini azaldır. Nəticə etiba­
rı ilə bəzi məhsulların qiyməti Ta­
rif Şurası tərəfindən tənzimləndiyi 
üçün faktiki olaraq müəssisə sahibi 
heç nə əldə edə bilmir. Dolayısıyla, 
hər hansı bir şirkət açılmadan öncə 
müvafiq dövlət qurumu tərəfindən 
bazar araşdırması edilməlidir, əgər 
sahibkarın açmaq istədiyi bölgədə 
analoji müəssisə fəaliyyət göstərir­
sə, ona yaxın ərazidə eyni fəaliyyət 
növünün həyata keçirilməsi məq­
sədə uyğun olmadığı üçün diqqətlə 
nəzərdən keçirilməlidir.

– Necə hesab edirsiniz, Azərbay
can hansı ölkələrin bazarına çıxa bi
lər və hansı məhsullarla? 

– Azərbaycanda qeyri-neft sek­
torunun inkişafının sürətləndiril­
məsi üçün geniş həcmli tədbirlər 
görülüb, amma ölkə ixracının qu­
ruluşunda rəqabət qabiliyyətli ixrac 
məhsullarının çeşidinin məhdudlu­
ğu ciddi problem olaraq qalmaqda­
dır. Bundan başqa, bir çox ənənəvi 
sənaye sahələrinin ixrac potensia­
lından  zəif istifadə olunması da­
vam edir. Güclü ixrac potensialına 
və bu sahədə beynəlxalq müqayisə­
li üstünlük komponentlərinə malik 
olan bir sıra kənd təsərrüfatı və 
aqrosektor məhsullarının ixrac po­
tensialının cüzi bir hissəsi dövriy­
yədədir (təzə tərəvəz və meyvələr, 
üzüm şərabı, bitki yağları və s). Öl­
kənin qeyri-neft sektorunun ixrac 
potensialının ümumi vəziyyəti ilə 
onun mövcud potensialı arasında 
xeyli fərq qalmaqdadır. Bu sahənin 
inkişafının sürətləndirilməsi, ixra­
cın tənzimlənməsi, stimullaşdırıl­
ması tədbirlərinin, dövlət dəstəyi 
mexanizmlərinin mövcudluğuna 
baxmayaraq, bu işlərin səmərəlili­
yi aşağıdır və s. Bu kimi nöqsanların 
aradan qaldırılması üçün ilk növ­
bədə tələbatın daha yüksək olduğu 

sahələr və çatışmazlıqlar müəyyən 
edilməlidir. Bu istiqamətdə Azər­
baycan iqtisadiyyatında müqayisəli 
üstünlüyə malik olan seqmentlər 
ayrılıqda qiymətləndirilməlidir, 
dövlət tərəfindən dəstəkləyici ad­
dımlar vasitəsilə həmin sahələrin 
istehsal potensialın gücləndirmək­
lə ixrac spekteri genişləndirilməli­
dir, əlverişli investisiya və rəqabət 
mühiti yaradılmalıdır. 2021-ci ilin 
birinci rübü üzrə İqtisadi İslahat­
ların Təhlili və Kommunikasiya 
Mərkəzinin məlumatına əsasən  
ixrac edilən qeyri-neft sektoruna 

aid malların siyahısında pambıq bi­
rinci, qızıl ikinci, xurma isə üçüncü 
yerdə qərarlaşıb. Bu da o deməkdir 
ki, azərbaycanda bu gün qeyri-neft 
sektorda ixracın əsas payını aqrar 
seqment təşkil edir. 

Qeyd edilən, çətinlikləri həll 
etmək üçün ixrac prosedurları­
nın daha da sadələşdirilməsi, yerli 
məhsullara verilən sertifikatların 
xarici ölkələrdə tanınması, ixrac 
məhsullarında keyfiyyət, qablaş­
dırma və etiketlənmə sahəsində 
beynəlxalq standartların tətbiqi, 
bu sahə üzrə mütəxəssislərin tə­
limləndirilməsi məsələlərinə həs­
sas yanaşılmalıdır. Bütün bunlar 
isə sonda ölkədə məşğulluğunun 
təmin edilməsi və maddi rifahının 
yaxşılaşmasına səbəb olacaqdır.

Önəmli olan dünya bazarlarına 
çıxarılacaq məhsulun keyfiyyətli ol­
masıdır.

– Azərbaycanda sahibkarlar ol
maq üçün 5 xüsusiyyət saysanız, 
hansıları qeyd edərdiniz? 

– Azərbaycanda sahibkar ol­
maq üçün aşağıdakı xüsusiyyətləri 
önəmli hesab edirəm: təşəbbüs­
karlıq, yaradıcılıq, qətiyyətlilik, da­
vamlılıq, şəxsi inkişaf. 

Əmək, sərmayə, təbii resurslar 
və təşəbbüs istehsal faktorlarıdır. 
Sahibkar olmaq üçün təşəbbüs­
karlığın önəmli faktor olduğunu 
düşünürəm. 

Çalışma sahəsindən asılı olma­
yaraq yaradıcılıq da mütləqdir.Yeni 
fikir irəli sürmək, mümkün olma­
yan bir çətinliyin həllini tapmaq ba­
carığına malik olmalı, irəli sürdü­
rülən fikrin intuitiv olaraq uğurlu 
olacağını qavrama bacarığına sahib 
olmalıdır sahibkar. 

Ümumiyyətlə psixoloqlar xüsusi 
bir düşüncə növünü ayırırlar – da 
sahibkarlıqdır. İnsanların müəyyən 
bir faizi doğuşdan bu cür düşüncə­
yə malikdir, ancaq bu xususiyyət 
inkişaf etdirilə bilər. Bu düşüncə­
nin əsas xüsusiyyətlərindən biri də 
qətiyyətlilikdir. 

Mücərrəd ideyadan təfəkkürə, 
oradan da təcrübəyə keçməklə ya­
naşı bu davamlılığı qoruyub saxla­
maq önəm daşıyır. Biznes mühiti, 
biznesin dinamikası heç vaxt sta­
bil olmur. Hər hansı bir çətinlikdə 
asanlıqla təslim olmaq, hər hansı 
uğurda isə təqibi azaltmamalıdır sa­
hibkar. Biznes canlıdır. Bu canlı biz­
nesi idarə etmək, inkişaf etdirmək 
üçün sahibkarın, liderin davamlı 
şəxsi inkişafı mühüm əhəmiyyət 
kəsb edir. Bu gün bəşəriyyəti ağu­
şuna alan pandemiya tam fərqli, 
yeni tələblər yaradıb. Fikrimcə, bu 
gün bütün sahibkarlar vəziyyəti ye­
nidən dəyərləndirməli, yeni biznes 
modelləri haqqında düşünməlidir. 
Təəssüflər olsun ki, bəzi sahibkar­
lar  pandemiyanın tezliklə bitmə­
siylə yenidən əvvəlki iş modelləri 
və mühiti olacağını düşünərək yeni 
strateji planlar etmirlər. Artıq 4-cü 
sənaye inqlabının tələbləri doğrul­
tusunda köklü dəyişiklər etməyin 
vaxtıdır, hətta deyərdim ki, gecikirik.

Bazarda təklifin çox 
olması heç də bu 
sahələrin keyfiyyətli 
çalışmasından irəli 
gəlmir. Əksinə, bu 
sahələrdə çoxluğun 
olması keyfiyyət itkisinə 
gətirib çıxarır.

-  Hazırda rayonda sosial-iqtisa
di vəziyyət necədir, hansı işlər gö
rülür? Bölgədə iş adamlarının əsas 
məşğul olduqları sahələr hansılar
dır?

-  Bildiyiniz kimi, Azərbaycan­
da dövlətin iqtisadi siyasətinin əsas  
prioritet istiqamətlərindən biri də 
regionların sosial-iqtisadi inkişa­
fıdır. Regionların inkişafı sahəsin­
də qəbul edilmiş və uğurla həyata 
keçirilmiş dövlət proqramlarında, 
habelə regionların sosial-iqtisadi 
inkişafına dair əlavə tədbirlərlə 
bağlı ölkə Prezidentinin sərən­

camlarında nəzərdə tutulmuş və­
zifələrin icrası nəticəsində Qəbə­
lə rayonunun iqtisadiyyatında və 
sosial-mədəni həyatında nəzərə 
çarpacaq müvəffəqiyyətlər əldə 
edilmiş, iqtisadiyyatın bütün sa­
hələrində istehsalın həcmi artmış, 
yeni təsərrüfat və sosial-mədəni 
obyektlər istifadəyə verilmiş, yeni 
iş yerləri açılmış, əhalinin sosial-
iqtisadi vəziyyəti yaxşılaşmışdır.

Bölgədə iş adamlarının əsas 
məşğul olduğu sahələr isə kənd 
təsərrüfatı, heyvandarlıq və tu­
rizmdir.

-  Qəbələ turizm və kənd təsər
rüfatı sahəsində öndə gedən rayon
lardan biridir. Əhalinin əsas məş
ğulluğu nədən ibarətdir, gənclərin 
məşğulluğunun təmin olunmasında 
hansı çətinliklər mövcuddur?

-  Bəli, çox düzgün vurğulayır­
sınız. Qəbələ rayonu iqtisadiyyatı 
üzrə həm yerləşdiyi coğrafi iqtisa­
di rayonda, həm də respublikada 
fərqlənir. Turist axını səbəbi ilə 
geniş inkişaf etmiş sektorlardan 
biri turizmdir. Rayon iqtisadiy­
yatının əsasını heyvandarlıq, ta­
xılçılıq, tütünçülük, üzümçülük 
və baramaçılıq təşkil edir. Kənd 
təsərrüfatı məhsullarının ema­
lı müəssisələri fəaliyyət göstə­
rir. Rayonda tütün, buğda və ar­
pa yetişdirilir, barama saxlanılır. 
Rayonun ərazisində sənaye əhə­
miyyətli gillər, şist, əhəng daşı, 
çınqıl, çay daşı, mişar daşı yataq­
ları vardır. Gənclərin məşğullu­

“Şirkətimiz dünyanın 
10-dan çox  ölkəsinə  
şərab ixrac edir”

     İqtisadi potensialına görə fərqlənən Azərbaycan 
rayonlarından biri Qəbələdir. Azərbaycan Sahibkarlar 

Konfederasiyasının Qəbələ rayon nümayəndəsi və 
“Savalan ASPİ Winery” MMC-nin rəhbəri Əjdər Şəfizadə 

ilə müsahibəni təqdim edirik.   

ğunun təmin olunması məqsədi­
lə rayonda müxtəlif “Karyera və 
Əmək yarmarkaları” təşkil olunur. 
O cümlədən Qəbələ Dövlət Peşə 
Təhsil Mərkəzi işəgötürənlərlə 
əməkdaşlıq çərçivəsində müxtəlif 
sahələr üzrə mütəxəssislərin ye­
tirşdirilməsində uğurlu bir tədris 
siyasəti həyata keçirir.

-  Rayonda daha hansı biznes sa
hələri geniş yayılıb, hansı sahələrin 
inkişaf perspektivini yüksək qiymət
ləndirirsiniz? 

-  Regionların sosial-iqtisadi in­
kişafı həm də bölgələrdə qeyri-neft 
sektorunda sahibkarlığın, özəl sek­
torun tərəqqisi hesabına mümkün­
dür. Belə ki, sahibkarlar rayonlar­
da sərmayə yatırmaqla istehsal və 
xidmət müəssisələri yaradır, yeni 
iş yerləri açır, məşğulluq, rəqabət 
qabiliyyətli məhsulların buraxıl­

ması, əhaliyə yüksək xidmətlərin 
göstərilməsi, dövlət büdcəsinə 
vergilərin ödənilməsi və s. bu kimi 
mühüm əhəmiyyət daşıyan məsə­
lələrin həllini öz üzərinə götürür.

Fikrimcə, Qəbələdə aqrar sek­
torda emal müəssisələrinin yara­
dılması və mövcud emal müəssi­
sələrinin modernləşdirilməsi və ya 
genişləndirilməsi, idxal əvəzləyici 
və ixrac yönümlü qida, qeyri-qi­
da məhsullarının istehsalı və emalı 
müəssisələrinin yaradılması, ge­
nişləndirilməsi, turizmin inkişafı 
üzrə layihələrin həyata keçirilmə­
si labüddür və inkişaf perespektivi 
vardır.

-  Məhsuldarlıqdan razısınızmı 
ümumiyyətlə, bu il bağlarda vəziy
yət necədir? 

-  Qeyd edim ki, hazırda şir­
kətimizə məxsus 350 hektar üzüm 

bağı mövcuddur ki, bu bağlarda 
italyan və fransız növü üzüm sort­
ları olmaqla 22 növdə texniki üzüm 
sortu, 14 növ isə süfrə üzüm sortu 
yetişdirilir. İl ərzində bağlarımızda 
ən müasir metodlardan və avadan­
lıqlardan istifadə olunmaqla aqro­
texniki işlər aparılır. Məqsədimiz 
yüksək keyfiyyətli məhsul əldə et­
mək olduğu üçün keyfiyyət daim 
nəzarətdə saxlanılır. Üzüm biolo­
ji məhsuldur, hər il fərqli hava və 
iqlim şərtlərinə əsasən müxtəlif 
məhsuldarlıq göstəriciləri əldə edi­
lə bilər. Amma ümumilikdə bağla­
rımızda məhsuldarlıq səviyyəsi bizi 
qane edir və bu il orta hesabla bağ­
lardan  2500-3000 tona yaxın  üzüm 
yığımı planlaşdırılır.

-  Rayonda emal sənayesinin in
kişafı ilə bağlı hansı tədbirlər görü
lüb?

-  Razıyam ki, hər bir məhsulun 
emal prosesi daha çox gəlir əldə 
etməyə imkan yaradır. Qəbələdə 
bir neçə emal müəssisəsi fəaliyyət 
göstərir. Məlumat üçün bildirmək 
istəyirəm ki, hazırda rayonda fın­
dıq emalı müəssisəsi, üzümün ilkin 
emalı və şərab istehsalı müəssisəsi, 
heyvandarlıq-südçülük kompleksi, 
o cümlədən meyvə emalı müəssi­
səsi mövcuddur.

-  “Aspi winery” bu il nə qədər 
şərab istehsal edəcəyini proqnoz
laşdırır, xaricə şərab ixrac edirsi
nizmi? 

-  Bu il 600 tona yaxın şərab 
istehsalı gözlənilir. Məhsullarımız 
təkcə Azərbaycanda deyil, xaricdə 
də tanınır. Artıq doqquz ilə yaxın­
dır ki, müəssisəmiz xarici ölkələrə 
məhsul ixrac edir. Məlumat üçün 
sizə bildirmək istəyirəm ki, şirkə­
timiz hazırda dünyanın 10-dan çox  
ölkəsinə şərab ixrac edir. Ənənə­
vi  ixrac bazarlarımız Rusiya, Uk­
rayna, Belarus olsa da mən fəxrlə 
deyə bilərəm ki, istehsal etdiyimiz 
məhsullar Avropanın bəzi ölkələ­
rinə belə ixrac olunur.

-  Ən yaxşı məhsuldarlıq hansı 
ildə olub və nə qədər?

-  Daha öncə də qeyd etdiyim 
kimi, kənd təsərrüfatı çox riskli 

sahədir. Biz də hər zaman yüksək 
keyfiyyətli məhsul əldə etməyə ça­
lışırıq. Üzüm bioloji məhsul olduğu 
üçün illik yağıntıların miqdarı, tem­
peratur və digər amillərin təsiri nə­
ticəsində hər il fərqli keyfiyyətdə və 
məhsuldarlıqda məhsul yetişir. Ən 
yaxşı məhsuldarlıq 2019-cu ildə ol­
muşdur ki, həmin il biz 2.500 ton­
dan yuxarı məhsul əldə etmişdik. 

-  İxrac olunan məhsulların ba
zar arealında hansısa yenilik varmı, 
yeni bazarlara çıxmaq imkanı var
mı? 

-  Bəli, artıq son illərdə AZPRO­
MO-nun dəstəyi ilə “Made in Azer­
baijan” brendinin təşviqi sayəsində 
şirkətimizin Yaponiya, Çin, Türkiyə 
kimi yeni bazarlara ixrac imkanları 
yaranmışdır. Həmin ölkələrə məh­
sullarımızın ixracı davam etməkdə­
dir. Bununla yanaşı, şirkətimiz yeni 
bazarlara çıxış imkanları üzərində 
də daima işləyir. 

Ümumiyyətlə, son illər öl­
kəmizdə üzümçülüyün inkişa­
fı istiqamətində əhəmiyyətli iş­
lər görülmüş, üzüm istehsalı və 
emalı sahəsinin inkişafına dövlət 
tərəfindən müxtəlif dəstək me­
xanizimləri tətbiq edilmişdir. O 
cümlədən, aqrar sahəyə dövlət 
tərəfindən vergi güzəştlərinin tət­
biqi bu sahədə istehsalın səmərə­
liliyini artırmışdır.

-  Bildiyiniz kimi, yeni sahibkar
lıq subyektlərinin yaradılması, regi
onların inkişafı, daim ölkə prezidenti 
İlham Əliyevin diqqət mərkəzində
dir. Qəbələ rayonunda sahibkarlığın 
inkişafı və biznes mühitinin daha da 
yaxşılaşdırılması ilə bağlı nələri de
mək olar?

-  Bəli, çox düzgün vurğula­
yırsız. Bu gün dövlət tərəfindən 
ölkəmizdə sahibkarlığın inki­
şafına xüsusi diqqət göstərilir, 
bu istiqamətdə kompleks dövlət 
dəstəyi tədbirləri davam etdiri­
lir. Son illər Qəbələdə sahibkarlıq 
fəaliyyətinin genişləndirildiyini, 
rayonda özəl bölmənin dinamik 
inkişaf etdiyini, o cümlədən tu­
rizimin inkişafını, dövlət dəstəyi 
ilə yeni istehsal və xidmət müəs­

sisələrinin yaradıldığını, əhalinin 
məşğulluq səviyyəsinin yüksəldi­
yini görə bilərik. 

-  Rayonlarda özəl sərmayənin 
cəlb olunmasına marağı artırmaq 
üçün hansısa əlavə tədbirlərə eh
tiyac varmı? Hansı dəstək mexa
nizm və alətlərini daha uğurlu he
sab edirsiniz?

-  Fikrimcə, rayonlara özəl 
sərmayə yatırmaq istəyən biznes­
menlərə fərqli vergi güzəştlərinin 
tətbiq olunması, o cümlədən gü­
zəştli və uzunmüddətli kreditlərin 
verilməsi, onların marağını artır­
maq üçün müxtəlif həvəsləndiri­
ci təşviqlərin edilməsi bu sahədə 
böyük səmərə əldə etməyə səbəb 
ola bilər.

- İşğalçı Ermənistan tərəfindən 
azad olunmuş torpaqlarda 45 min 
hektardan çox üzüm bağı mövcud
dur, Qarabağ torpaqlarında üzüm

çülüyün bərpası üçün təklifləriniz 
varmı? 

-Bəli, artıq bu mövzu ilə əla­
qədar bəzi qurumlara öz təklif və 
tövsiyələrimizi vermişik. Hazırda 
müvafiq layihələr üzrə işlər qarşı­
lıqlı əməkdaşlıq şəraitində davam 
etdirilir.

-  “Aspi winery” MMC-nin son bir 
ildə əldə etdiyi uğurlara toxunaq...

-  Yeni ixrac bazarlarına  çıxış, 
məhsullarımızın Avropaya, Yapo­
niyaya və Çinə ixrac olunması, o 
cümlədən iştirak etdiyimiz bey­
nəlxaq şərab sərgilərində və fes­
tivallarında məhsullarımızın  əldə 
etdiyi qızıl medallar bizim ən bö­
yük uğurlarımız hesab olunur. 

- Müəssisənizin planları haqqın
da nə deyə bilərsiniz?

- Məqsədimiz hər zaman yük­
sək keyfiyyətli məhsul istehsalı və 
ixrac potensialımızın  artırılması­
dır.

-  Qəbələdə çalışan və burada iş 
qurmaq istəyən sahibkarlara tövsiy
yələriniz...

-  Daha öncə də qeyd etdiyim 
kimi, Qəbələdə  sahibkarlıq fəa­
liyyətinin inkişafı üçün çox mün­
bit bir şərait mövcuddur. İnanıram 
ki, hər bir sahibkar düzgün şəkildə 
biznesin hər hansısa bir sahəsinə 
investitsiya yatırarsa onun uğur əl­
də etmə şansı daha böyük olacaq­
dır. Hər kəsə uğurlar arzu edirəm.

– Müsahibə üçün təşəkkür edi‑
rik!

Bu gün dövlət 
tərəfindən ölkəmizdə 
sahibkarlığın inkişafına 
xüsusi diqqət göstərilir, 
bu istiqamətdə kompleks 
dövlət dəstəyi tədbirləri 
davam etdirilir.

RUBRIKA

Bu da dövlətləri müstəsna ola­
raq öz suverenliyi altında olan 
ümumi hüququn bəzi sahələri 
(məsələn, Cinayət hüququ və s.) 
istisna olmaqla, ənənəvi məhkə­
mə sisteminə alternativ həll yolları 
axtarmağa vadar etmiş və nəticədə 

“Alternative Dispute Resolution-
ADR”, yəni “Mübahisələrin Alter­
nativ Həlli” institutu formalaşmış 
və Ənənəvi Məhkəmə sistemi­
ni dəstəkləyən bir çox ölkələrdə 
hüquq sisteminin əhəmiyyətli bir 
hissəsinə çevrilmişdir. 

Qərəzsiz üçüncü tərəf
Mübahisələrin Alternativ həlli 

vasitələri, qanunla müəyyən edil­
miş sahələrdəki hüquqi mübahisə­
lərin həlli üçün, ənənəvi yurisdik­
siyalara/məhkəmələrə müraciət 
etməyə ehtiyac qalmadan, əsasən, 

MÜBAHİSƏLƏRİN 
ALTERNATİV HƏLLİ 
METODLARI:  
“Alternative Dispute Resolution-ADR” 

Ənənəvi Məhkəmə sistemi bu gün sürətlə dəyişən və inkişaf 
edən dünyada mübahisələrin sayının artması və onların 
predmetlərində ciddi dəyişikliklərin baş verməsi səbəbindən 
müəyyən çətinliklərlə qarşılaşır.

qərəzsiz üçüncü tərəf (şəxs/qu­
rum) vasitəsilə hüquqi mübahisə­
ləri həll etmək üçün bir yol təklif 
edir.

Belə ki, bir çox ölkədə hüqu­
qi mübahisələrin yalnız təxminən 
5%-i məhkəməyə təqdim olunur 
və məhkəmələr tərəfindən həll 
olunur.

Tarixə nəzər saldıqda
Anqlo-Sakson mənşəli  ADR 

termini ilk dəfə rəsmi olaraq 
1976-cı ildə ABŞ -da keçirilən 
“Pound Konfransı”nda istifa­
də edilmişdir, 1996-cı il 104-320 
saylı İnzibati Mübahisələrin Həlli 
Aktı (The Administrative Dispute 
Reslution Act of 1996) isə müba­
hisənin alternativ həlli üsulları­
nın təsbit olunduğu qabaqcıl qa­
nunlardan biri olmuşdur.

Avropa İttifaqında  isə müba­
hisələrin alternativ həlli metodla­
rının əhəmiyyəti 2007-ci ildə Lis­
sabon müqaviləsi (Treaty Lisbon) 
ilə ortaya çıxmış, Avropa Parla­
menti və Komissiyası mübahisə­
lərin həllinin alternativ üsullarını 
inkişaf etdirməyi hədəfləyən bir 
sıra qərarlar qəbul edərək, onu 
“Appropriate Dispute Resolution-
Mübahisələrin həllinin münasib 
üsulu” adlandırdı. 

Türkiyədə isə ADR, Aİ-Avro­
pa Şurasının birgə layihəsi olan 
“Aİ-nin ortaq üzvü olan Türki­
yədə Mübahisələrin Alterna­
tiv Həlli Metodlarının İnkişa­
fı” başda olmaqla, Türk Hüquq 
Sistemini inkişaf etdirməyə və 
qlobal dünyanın ehtiyacları­
nı qarşılamağa yönəlmiş işlər 
çərçivəsində həyata keçirilir və 
2000-ci illərin əvvəlindən etiba­
rən Konsiliasiya (Konsiliator) və 
Mediasiya (Mediator) anlayışları 
Türk Hüquq Sisteminə daxil ol­
muşdur. 

Azərbaycanda ADR ilə bağlı 
olaraq qəbul edilmiş ilkin qa­
nunvericilik aktı 18 noyabr 1999-
cu ildə qəbul olunmuş “Beynəl­
xalq arbitraj haqqında” Qanun 
hesab olunur. Sözügedən qanun 

beynəlxalq kommersiya arbitra­
jı ilə bağlı münasibətlərə şamil 
edilsə də yerli arbitraj proses­
lərinin təşkil olunmasına şa­
mil olunmur.Qeyd edək ki, yer­
li arbitraj proseslərinin təşkil 
olunması ilə bağlı hər hansı bir 
qanunvericilik aktı hal-hazır­
da  mövcud deyildir. Bundadn 
başqa mediasiyanın inkişafı ilə 
bağlı olaraq Avropa İttifaqının 
“Mübahisələrin alternativ həlli 
və ixtisaslaşmış məhkəmələrin 
inkişafına əlavə dəstək” layihə­
si çərçivəsində 2019-cu ilin 29 
mart tarixində “Mediasiya haq­
qında” Qanun qəbul edilmişdir. 
Müvafiq Qanun 2021-ci ilin iyul 
ayının 1-dən qüvvəyə minmişdir.

Həll üsulunu özü seçə bilər
Mübahisələrin Alternativ 

Həlli Metodlarında tərəflər öz 
mənfəət və ehtiyaclarına ən uy­
ğun olacağını düşündükləri həll 
üsulu seçə bilərlər. 

Bu baxımdan, ümumiyyətlə, 
mübahisənin həllində üçüncü 
tərəfin iştirakı ilə bağlı iki ayrı 
prinsip mövcuddur:

Birincisi, üçüncü tərəf müba­
hisədə iştirak edən tərəflər üçün 
icrası məcburi olan yekun qərar 
verir,

İkincisi, üçüncü tərəf tərəf­
lərə mübahisənin həlli yollarını 
tapmaqda köməklik edir. 

Bu çərçivədə, hal-hazırda bir 
çox hüquq sistemlərində olan 
“Mübahisələrin Alternativ Həl­
li Metodları” arasında aşağıdakı 
formaları sıralamaq mümkün­
dür:

- Arbitraj;
- Mediasiya;
- Konsiliasiya;
- Danışıqlar prosesi;
- İnşaat arbitrajı;
- İstehlakçı arbitrajı və s.

Ən çox tətbiq edilən  
metodların başında  
Arbitraj gəlir 

Ümumiyyətlə dünyada ən 
çox tətbiq edilən Mübahisələrin 

Həlli Metodlarının başında Ar­
bitraj, Mediasiya, Konsiliasiya və 
İstehlakçı Arbitrajı dayanır. 

Burada ən mühüm məsə­
lələrdən biri odur ki, tərəflər 
dövlət yurisdiksiyası (ənənəvi 
məhkəmələr) və ya mübahisə­
nin alternativ həlli üsullarından 
birini seçərkən mübahisənin 
predmetinə uyğun olaraq detallı 
bir xərc və fayda təhlili aparma­
lıdırlar. 

Qərəzsiz, müstəqil, öz sa­
həsində mütəxəssis, obyektiv 
üçüncü tərəfin mübahisə edən 
tərəflər üçün məcburi olan ye­
kun bir qərar verməsini Arbitra­
ja, tərəflərə ortaq həll yollarını 
tapmağa köməklik göstərməsi 
və həll yolları təklif etməsini isə 
Mediasiya və Konsiliasiyaya nü­
munə olaraq göstərmək olar. 

Arbitraj digər mübahisələrin 
alternativ həlli üsulları ilə müqa­
yisədə ən qədimi, habelə ənənə­
vi məhkəmə/mühakimə sistemi­
nə yaxın olandır və hal-hazırda 
dünyada ən institusionallaşmış 
strukturdur.

Ümumiyyətlə, Mübahisələrin 
Alternativ Həlli Metodlarına mü­
raciət könüllü olsa da, bugün bir 
çox hüquq sistemləri, xüsusilə 
kommersiya və əmək mübahi­
sələrində Məcburi Mediasiya­
nın tətbiqi haqqında alternativ 
qərarlar qəbul etmişlər.

Məsələn, Türkiyə hüquq sis­
temində kommersiya və ya əmək 
mübahisələrində tərəflər məhkə­
məyə getmədən öncə, ilkin olaraq 
Mediatora müraciət etməlidirlər. 
Tərəflər Mediator vasitəsilə razı­
lığa gələ bilmədikdə, məhkəmədə 
iddia qaldıra bilərlər.

Oxşar təcrübə “Mediasiya haq­
qında” Azərbaycan Respublika­
sının Qanununda da mövcuddur. 
Qanuna əsasən kommersiya mü­
bahisələri, həmçinin ailə və əmək 
münasibətlərindən irəli gələn mü­
bahisələr üzrə məhkəməyə müra­
ciət etməmişdən əvvəl tərəflərdən 
ilkin mediasiya sessiyasında iştirak 
tələb olunur.

HÜQUQ

Mübahisələrin Alternativ Həlli 
Metodlarının Üstünlükləri

• Ənənəvi məhkəmə sisteminə 
münasibətdə, mübahisə çox daha 
asan, tez və sadə şəkildə həll edi­
lir.

• Bu kontekstdə, tərəflər öz 
maraqlarına xidmət edən nəticə­
ni daha qısa müddətdə əldə edir.

• Mübahisələrin həllinin daha 
az xərc və məsrəflə baş tutmasına 
səbəb olur.

• Tətbiq olunan prosedur və 
qaydalar daha başa düşülən və çe­
vikdir. Yaradıcı həllər mövcuddur.

• Tərəflər həll prosesinin hər 
mərhələsində fəal iştirak edir.

• Tərəflərin öz iradələri ilə ra­
zılığa gəlmək niyyəti olur.

• Proses gizli şəkildə aparılır.
• Əməkdaşlıq prinsipi hər iki 

tərəfə aid olduğu üçün tərəflər 
arasında münasibətlər pozulmur.

• Mübahisə predmeti müvafiq 
sahənin mütəxəssisləri tərəfin­
dən araşdırılır.

• Prosesin sonunda kompro­
mis əldə olunmazsa, tərəflərin 

məhkəməyə müraciət etmək hü­
ququ qorunur.

• Bu metodla əldə edilən nə­
ticələr tərəflər üçün daha qa­
needici ola bilər.

“Ənənəvi mühakimə” ilə zid
diyyət təşkil edirmi?

Mübahisələrin Alternativ 
Həlli Metodları ənənəvi müha­
kimə ilə ziddiyyət təşkil etmir, 
ona rəqib deyil, əksinə onu ta­
mamlayır.

Tərəflər öz iradələri ilə ənə­
nəvi mühakimə və ya alternativ 
həll yolları seçirlər.

Mübahisələrin Alternativ Həl­
li Metodları qanunla müəyyən 
edilən və dövlətin müstəsna yu­
risdiksiyasına aid olmayan mü­
bahisələrə tətbiq edilir ki, bu da, 
ümumiyyətlə, ümumi hüquq is­
tisna olmaqla, başda kommersi­
ya və əmək hüququ olmaqla, özəl 
hüquq mübahisələrini əhatə edir. 

Prosesin sonunda kompromis 
əldə olunmadığı halda, tərəflə­
rin dövlət məhkəməsinə mü­

raciət etmək hüququ qorunur. 
Bununla da şəxslərin pozulmuş 
hüquqlarının bərpa edilməsi ilə 
bağlı olaraq məhkəməyə müra­
ciət hüququ saxlanılır.

Ənənəvi məhkəmə siste­
mində işlərin sıxlığı və hakimin 
iş yükü ciddi şəkildə azalır. Bu 
üsul məhkəmə sisteminin daha 
effektiv və səmərəli fəaliyyətinə 
kömək edir.

Dövlət hər ötən il artmaqda 
olan məhkəmə sistemi üçünı ayır­
dığı büdcə xərcindən xilas olur.

Vətəndaşlara mübahisəli mə­
sələləri qısa müddətdə, daha 
ucuz, daha səmərəli və hər iki 
tərəfi qane edəcək şəkildə həll 
etmək imkanlarının verilməsi 
həmin ölkədə “Ədalət Konsep­
siyası”na inamı artırır və sosial 
əmin-amanlıq təmin edilir.

Vəkil Y.Uzay GÖKTÜRK
Experto Crede Hüquq  

və Konsultasiya
www.uzaygokturklaw.com

info@uzaygokturklaw.com

Vüsal Salmanlı
“DEFSCOPE” MMC-nin direktoru

MÜSAHİB

– “DEFSCOPE” MMC nə vaxt 
fəaliyyətə başlayıb və şirkətin fəa
liyyət istiqamətləri hansılardır?

– “Defscope” MMC 2018-ci il­
dən başlayaraq kiber təhlükəsizlik 
sahəsində fəaliyyət göstərir. Təh­
lükəsizlik bizim əsas prioritetimiz­
dir və bu düşüncə bizi rəqabətdə 
ön sıralarda saxlayan ilhamverici 
amillərdən biridir.

Mühüm fəaliyyət istiqamətləri­
miz B2B və B2C üzrə ixtisaslaşmış 
təlimlər, konsultasiya xidmətləri 
və kiber təhlükəsizlik üzrə peşə­
kar xidmətlərdir.

– Müştəri bazanız necə forma
laşıb və xaricə xidmət satırsınızmı?  

– Uzunmüddətli İT təcrübəm 
mənə bu yolda mayak rolunu oy­
nayıb. Ölkəmizdəki fəaliyyətimdən 
əlavə mən həm də ABŞ-ın kiber 
təhlükəsizlik üzrə ixtisaslaşmış Si­
rius şirkətinin aparıcı konsultant­
larından biriyəm. 12 ildən çox olan 
bu təcrübəni toplamaq və özümü 
daim inkişaf etdirmək heç də asan 
olmayıb. Yerli və xarici fəaliyyətlə­
rim vasitəsi ilə həmvətənlərimin və 
xarici müştərilərin etimadını qaza­
na bilmişəm. Mənim baxış tərzim 

uzunmüddətli strategiyaya əsasla­
nır. Müştərilərimizin etimadı və lo­
yallığı, xidmətlərimizin professio­
nallığı vasitəsi ilə bu gün bu yerdə 
olduğumuz üçün çox xoşbəxtəm. 

Fəaliyyət illərimdə qurduğum 
peşəkar əlaqələr və yüksək müş­
təri məmnuniyyəti hesabına qısa 
müddətdə şirkətimiz dünyanın bir 
sıra aparıcı şirkətləri ilə əməkdaş­
lıq etməyə nail olmuşdur. Hal-ha­
zırda Kanada, Amerika və Avropada 
məhsul və xidmətlərimizlə müştə­
rilərimizi kiber təhlükəsizlik risk­
lərindən qorumağa davam edirik. 

“Düşünürəm ki,  
“Azərbaycan vadisi”  
arzusuna yaxın illərdə  
nail olmaq olar”
Dünyanı rəqəmsallaşma sürətlə dəyişir. Bütün vərdişlərimiz, iş fəaliyyətimiz, kommunikasiya 
vasitələri, eləcə də sahibkarlıq müasir texnoloji trendlərə uyğunlaşır. Uyğunlaşa bilməyənlər isə 
inkişafda ləngiyir. Texnoloji inkişaf müsbət tərəfləri ilə yanaşı, həm də həyatımıza, işimizə kiber 
təhlükəsizlik kimi yeni təhlükələri də əlavə edib. Azərbaycan Sahibkarlar Konfederasiyasının üzvü 
– “DEFSCOPE” MMC bu sahədə həm daxili, həm də xarici bazarda xidmətlər göstərir. Müsahibimiz 
şirkətin direktoru Vüsal Salmanlıdır.   



48

Qlobal və lokal bazardakı müştəri 
bazamız əsasən ilkin təmas qur­
duğumuz şirkətlərin hesabına ge­
nişlənib və formalaşıb. Əsas hədəf 
kütləmiz də biznes subyektləri ol­
duğu üçün bazamızda hüquqi şəxs­
lər üstünlük təşkil edir. 

– İT sahəsində Azərbaycandakı 
kadrlar barədə fikirləriniz necədir? 
“Azərbaycan vadisi” arzusuna yaxı
nıqmı, yoxsa hələ uzaq?

– Əvvəla qeyd etməliyəm ki, 
Azərbaycan şirkətlərində 10 ildən 
çox təcrübəmin olması ölkəmiz­
də kadr potensialı və hazırlığı is­
tiqamətində cari vəziyyəti analiz 
etməkdə mənə çox kömək olur. 
Fəaliyyət göstərdiyim bir sıra şir­
kətlərdə tanıdığım dəyərli mütə­
xəssislər həmişə olub. Onlarla hal-
hazırda əməkdaşlıqlar qurmaqla 
ölkəmizə, xüsusilə sahə üzrə kadr­
ların inkişafına diqqət ayırırıq.

Azərbaycanda İT sahəsi dina­
mik inkişaf edən sahələrdəndir. 
Lakin burada kadr çatışmazlı­
ğı əsas problemlərdən biri olaraq 
qalmaqdadır. “Defscope” MMC-nin 
əsas məqsədlərindən biri də Azər­
baycanda məhz bu problemlə bağlı 
öz töhfələrini vermək, kiber təhlü­
kəsizlik üzrə yüksək kvalifikasiyalı 
mütəxəssislərin yetişdirilməsini 
təmin etməkdir. Şirkətimiz bu is­
tiqamətdə daima ödənişli təcrübə 
proqramları elan edir, təlimlər ke­
çirir, ödənişsiz sessiyalar və s. təş­
kil edir. Azərbaycanın İT bazarın­
dakı əsas oyunçular da özlərində 

bu tipli vərdişləri inkişaf etdirib ar­
tan dinamikaya biraz da sürət qata 
bilsələr, düşünürəm “Azərbaycan 
vadisi” arzusuna yaxın illərdə nail 
olmaq olar.

– Bizim İT kadrlar daha çox 
hansı sahələrdə, hansı məhsulları
mızla öndədirlər? 

– İT kadrlarımızın son illərdə 
Proqramlaşdırma, Bulud texno­
logiyaları, Kiber Təhülükəsizlik, 
Şəbəkə Texnologiyaları kimi is­
tiqamətlərdə daha çox fəaliyyət 
göstərdiyini deyə bilərəm. Əsas 
məhsullar demək olar ki, özəl və 
dövlət sektorlarındakı sosial və 
biznes yönümlü proqram təmina­
tının üzərindədir. Dövlət əhəmiy­
yətli layihələrin elektronlaşmaya 
yönəlməsi son illərin ən əhəmiy­
yətli tendensiyalarından biridir. 
Hal-hazırda demək olar ki, əksər 
dövlət orqanları elektron şəkildə 
fəaliyyət göstərir. Bu fəaliyyət çər­
çivəsində dövlət və özəl sektorda 
müasir texnologiyaların, xüsusi­
ləşdirilmiş sistemlərin istifadəyə 
verilməsi ilə kompleks məhsullar 
təqdim olunur. 

– Bugün kiber təhlükəsizlik bü
tün ölkələrdə bir nömrəli məsələdir. 
Bu sahədə kadr hazırlığını necə qiy
mətləndirirsiniz?    

– Bəli, doğru vurğuladınız. Rə­
qəmsallaşan dünyamızda informa­
siya çoxluğu onun idarə edilməsinə 
və təhlükəsizliyinə olan diqqəti da­
ha da artırır. Bir çox inkişaf etmiş 
ölkələrdə kiber təhlükəsizlik üzrə 

qanunverici orqanların qəbul etdiyi 
qərarlar sözügedən sahəni priori­
tet hala gətirib.

ABŞ Əmək Statistikaları Büro­
sunun verdiyi məlumata əsasən 
kiber təhlükəsizlik peşəsi sürətlə 
böyüyən karyera sahələrindəndir 
və 2029-cu ilə qədər kiber təhlükə­
sizlik üzrə iş vakansiyalarının artım 
tempi 31% olacaq. Bu da öz növbə­
sində yeni kadrlara olan ehtiyacı 
artıracaq. Məhz bu səbəbdən həm 
dünyada, həm də ölkəmizdə kiber 
təhlükəsizlik sahəsindəki kadr ça­
tışmazlığı istiqamətində qəti ad­
dımlar atılmalıdır. 

Kadr hazırlığı üçün “Defscope” 
MMC olaraq ən müasir tələblərə 
uyğun təlimlər, bootcamplar keçi­
rir, sahəyə öz töhfəmizi verməyə 
çalışırıq.

– “DEFSCOPE” MMC-nin son 1 
ildə əldə etdiyi uğurlara toxunaq…

– Lokal bazarda yeni oyunçu 
olmağımıza baxmayaraq artıq bir 
neçə biznes subyektləri ilə müxtə­
lif istiqamətlərdə əməkdaşlıq edi­
rik. Cari ildəki uğurlarımızı qlobal, 
yerli biznes və sosial fəaliyyətimiz 
şəklində qeyd edə bilərəm. 

Ən böyük uğurlarımızdan biri 
Azərbaycan şirkəti olaraq ölkə xa­
ricinə - ABŞ, Kanada və Avropaya 
- göstərdiyimiz xidmətləri uğurla 
davam etdirməyimiz və aldığımız 
müsbət rəylərdir. Bu həm şirkəti­
mizin, həm də ölkəmizin tanınması 
üçün böyük nəaliyyət olmaqla ya­
naşı, həm də, ölkəmizdə qeyri-neft 

sektorunun inkişafına böyük dəs­
təkdir. 

Qeyd ediləsi digər uğurlara 
misal olaraq ölkədə ilk dəfə kiber 
təhlükəsizlik üzrə bazar araşdır­
ması həyata keçirmək, dünyanın 
aparıcı təhlükəsizlik təchizatçı­
ları və təşkilatları ilə partnyor­
luq qurmaq,  yeni xarici və yerli 
müştərilərin əldə olunması, öl­
kədə ilk dəfə 5 həftəlik intensiv 
kiber təhlükəsizlik təlim proqra­
mının təşkili,  yerli kiber təhlü­
kəsizlik komandasının qurulması, 
yeni təlim mərkəzinin qurulma­
sı, təhlükəsizlik əməliyyatlarına 
nəzarət-monitorinq mərkəzinin 
qurulması, ölkədə ilk dəfə kiber 
təhlükəsizlik üzrə araşdırma və 
inkişaf mərkəzi qurulmasını və s.  
göstərə bilərik. 

Şirkətimiz son ildə “DEFSCOPE 
ilə Böyü” sosial məsuliyyət proqra­
mı çərçivəsində iki fərqli layihəni 
uğurla həyata keçirdi. “Gələcəyin 

Təhlükəsizlik Liderləri” layihəsin­
də 10 nəfər Azərbaycanlı gəncin 
beynəlxalq ISACA təşkilatına 1 illik 
üzvlük haqqı qarşılanmışdır. Di­
gər layihəmiz olan “Cyber Security 
Bootcamp 2021” layihəsindən gə­
lən gəlirlərin bir hissəsi isə mənə­
vi borcumuz kimi “YAŞAT” fonduna 
ianə edilmişdir. 

– Bildiyiniz kimi, son illər öl
kəmizdə innovasiyalar və rəqəmsal 
texnologiyalar sektoruna dövlət qay
ğısı xüsusən artıb. Hansı dəstək təd
birlərini müsbət qiymətləndirirsiniz?

– Həm bir şirkət rəhbəri, həm 
də vətəndaş olaraq ölkəmizdə sa­
həyə artan maraq və hökumətin 
həyata keçirdiyi layihələri, isla­
hatları görmək çox sevindiricidir. 
Sözügedən tədbirlərin müsbət tə­
rəflərini qısa şəkildə aşağıdakı kimi 
qeyd edə bilərəm.

İlk öncə, təhsilə göstərilən qay­
ğı, təhsildə atılan yenilikçi addım­
lar, ölkədə müasir texnologiyaların 
istifadəsi ilə birgə vəhdətdədir. Tə­
sadüfi deyil ki, cari illərdə bir sıra 
aparıcı özəl və dövlət universitetlə­
rində “İnformasiya Təhlükəsizliyi” 
yeni bir ixtisas kimi tədris proqra­
mına əlavə edilmişdir.  

Sahəyə yönəlik xüsusi dövlət 
qurumlarının yaradılması, yeni 
və potensiallı biznes sahiblərinin, 
informasiya texnologiyaları üzrə 
startapların stimullaşdırılması, ay­
rılan qrantlar və güzəştli kreditlər, 
habelə qanunvericiliyin təkmilləş­
dirilməsi və bunun üçün şirkət­

lərin əməkdaşlığa cəlb olunması, 
işğaldan azad edilən doğma tor­
paqlarımızda “ağıllı şəhər”, “ağıllı 
kənd” kimi layihələr bu qayğının 
əsas göstəricilərindəndir. 

– Bəs, hansı dəstək tədbirlərinə 
ehtiyac var? 

– Qeyd etdiyim kimi, ölkəmizdə 
təhsil və biznes sahələrində İT yö­
nümlü layihələrə hökümətin qay­
ğısı günü-gündən artır. Sahə üzrə 
qanunvericiliyin üzərində işlənil­
məsi, kiber təhlükəsizliyin priori­
tet sahə kimi qəbul olunması, kadr 
siyasətinin inkişaf etdirilməsi, yeni 
texnologiyaların hazırlanması və 
tətbiqi ən böyük dəstəklərdən biri 
ola bilər. 

– Bu sahədə çalışan və ya iş qur
maq istəyən sahibkarlara tövsiyyələ
riniz...

– Ən böyük tövsiyəm bir yer­
də dayanmamaq, yeniliklərə açıq 
olmaq və qlobal düşünüb hərəkət 
etməkdir. 

Müasir dövrdə biliklər o qədər 
sürətlə dəyişib yenilənir ki, cəmi 
bir aylıq fasilə insanı çox geriyə ata 
bilər. Uğurlu sahibkar ola bilmək 
üçün həm texniki biliklər, həm 
biznes bilikləri, həm də özümüzü 
qlobal bazarın tələblərinə uyğun 
olaraq qiymətləndirməli və inkişaf 
etdirməliyik. 

Ayrıca yerli, həmçinin beynəl­
xalq səviyyəli peşəkar əlaqələrin 
qurulması və inkişaf etdirilməsi sa­
hibkarın uzunmüddətli uğuru üçün 
vacib məqamlardan biridir.

Azərbaycanda İT sahəsi 
dinamik inkişaf edən 
sahələrdəndir. Lakin 
burada kadr çatışmazlığı 
əsas problemlərdən biri 
olaraq qalmaqdadır. 



50

ASK XƏBƏRLƏRİ

– Azərbaycan Sahibkarlar Kon
federasiyasının nümayəndəsi təyin 
edilməyiniz münasibətlə sizi təb
rik edirik. Zəhmət olmazsa, özünüz 
haqqında məlumat verin. Təhsilini
zi harada almısınız, biznesə nə za
man başlamısınız?

– Bakı şəhərində anadan ol­
muşam, Nəsimi rayonu  Namiq 
Axundov adına 1 saylı orta mək­
təbdə təhsil almışam. Sonra Ba­
kı İslam Universitetinin xətti ilə 
2006-2012-ci illərdə Misirin pay­
taxtı Qahirədə yerləşən Əl-Əzhər 
Universitetinin Dilçilik və Tərcü­
mə ixtisaslarını bitirmişəm. 2007-
ci ildən əmək fəaliyyətinə başla­
mışam, öncə turizm sahəsində, 
sonra sərgilərin təşkil edilməsi 

üzrə xarici şirkətlərdə işləmişəm. 
2009-cu ildən beynəlxalq yükda­
şıma, broker xidməti ilə məşğul 
olmağa başlamışıq. 2011-ci ildən 
“Red Line Shipping” şirkətində 
İdarə Heyətinin üzvü kimi fəaliy­
yət göstərirəm. Bununla yanaşı, 
“Egypt Azerbaijan Export”, “Elite 
Trading”,  “Kayra Baku Trading” 
şirkətlərinin təsisçisi və direkto­
ruyam. 2014-cü ildən isə öz şirkə­
timizi qurmuşuq, “Bazaarstone” 
daş brendini yaratmışıq. 2018-ci 
ildən “Global Contracting & Supp­
lies” şirkətinin baş menecer vəzi­
fəsində çalışıram. 

“Global Contracting & Suppli­
es” həm daxili yük daşımalar, həm 
də beynəlxalq yük daşımalarla 

məşğuldur. Ümumilikdə hazırda 
inşaat, mədən işləri və daşıma­
çılıq fəaliyyəti göstəririk. Şirkəti­
miz tək Misirlə deyil, o cümlədən 
Ukrayna, Rusiya, Türkiyə, Sudan, 
Fransa, Liviya, Belçika və Afrika 
ölkələri ilə sıx əməkdaşlıq edir. 
Misirdən bütün dünyaya idxal, ix­
rac əməliyyatları həyata keçiririk. 

– Misirdə vətəndaşlıq almısı
nızmı?

– Xeyr, Azərbaycan vətəndaşı­
yam, yoldaşım da azərbaycanlıdır. 
Misirdə təxminən 2003-cü ildən 
yaşayıram, ailəm də oradadır. Bu 
ölkədə həm xeyriyyəçilik işləri 
ilə, həm də diaspora fəaliyyəti ilə 
məşğuluq.  Misirdə gözəl mədə­
ni mərkəzlərimiz var, orada təhsil 

MÜSAHİB

Ceyhun Xəlilov,
Azərbaycan Respublikası Sahibkarlar 

(İşəgötürənlər) Təşkilatları Milli 
Konfederasiyasının Misir Ərəb Respublikası, 

Səudiyyə Ərəbistan Krallığı və Sudan 
Respublikası üzrə nümayəndəsi

“Misir bazarı çox böyükdür  
və bizim məhsullarımızla  

maraqlanırlar”
      Azərbaycan Respublikası Sahibkarlar (İşəgötürənlər) Təşkilatları Milli 

Konfederasiyasının Misir Ərəb Respublikası, Səudiyyə Ərəbistan Krallığı və Sudan 
Respublikası üzrə nümayəndəsi təyin edilib. Bu ölkələrdə Konfederasiyanı 

tanınmış iş adamı Ceyhun Xəlilov təmsil edəcək. C.Xəlilovun jurnalımıza 
müsahibəsini təqdim edirik. 



51

alan azərbaycanlı tələbələrə də 
dəstək oluruq. Əvvəllər tələbələ­
rin sayı çox idi, 2011-ci ildəki inqi­
labdan sonra azərbaycanlı tələbə­
lərin sayı azaldı, hazırda təxminən 
40-50 nəfərdir.  

2013-cü ildən Misir inkişafı­
nın yeni tarixinə addımlayıb. Yeni 
paytaxt, yeni limanlar tikilir, biz­
nes sahələr genişlənir, Süveyş ka­
nalına yeni bir qol açılıb və Misir 
həqiqətən böyük inkişafdadır. Bö­
yük bir paytaxtı yeni bir paytaxta 
köçürürlər, bütün dövlət orqan­
ları, iş mərkəzləri də oraya daşı­
nacaq. Hazırda Misir açıq meqa­
polisdir, infrastrukturlar dəyişilir, 
yollar genişlənir və biznesə bəra­
bər imkanlar açılıb. 

– Azərbaycanla hər hansı biznes 
əlaqəniz varmı? 

– Bəli, var. Misirdən Azərbay­
cana daş göndəririk, burada  “Ba­
zaarstone” brendinin alıcıları var.  

– Misirdə uzun müddətdir ki, 
yaşayırsınız, bazarı bilirsiniz, Azər
baycandan Misirə nə ixrac etmək 
mümkündür? 

– Bu məsələ məni çox düşün­
dürür və üzərində işləyirik. İn­
diyədək Azərbaycandan Misirə 
əsasən neft və neft avadanlıqları 
aparırlar, Misirdən isə dərman 
preparatları gətirirlər. Pandemi­
yadan öncə Şarm el Şeyx şəhəri­
nə gedən azərbaycanlı turistlərin 
sayı çox idi. İki ildir, dövriyyələrdə 
bir qədər  durğunluq yaranıb, ina­
nıram ki, zamanla əlaqələri daha 
da genişləndirə biləcəyik. 

– Misirdə yaşayan azərbaycan
lılar əsasən hansı sahələrdə çalışır
lar? 

– Orada məskunlaşan azər­
baycanlılar çox olmasa da, biznes­
də olanlar az deyil. Əsasən Rusi­
ya bazarı ilə işləyirlər, bu ölkəyə 
meyvə-tərəvəz yollayırlar. Geniş 
biznes sahələri olan azərbaycan­
lıların sayı çox deyil, daha çox 
dediyim kimi, Rusiya, Ukrayna, 
Türkiyə ilə işləyirlər. Bizim şirkət 
xüsusən Türkiyə ilə çalışır, orada 
ofisimiz mövcuddur. Türkiyədə 
bazar daha böyükdür və illik ix­

rac-idxal əməliyyatları milyonla­
rın üzərindədir. Misirdən Türki­
yəyə gedən daş bazarının 60%-ni 
bizim şirkət təmin edir. Başqa 
xidmətləri də göstəririk, məsə­
lən Misirə gələnlərə iş sahəsin­
də pulsuz məsləhət vermək üçün 
hüquqşünaslarımız var. Buna gö­
rə də səfirliklər bizimlə çalışmağa 
üstünlük verirlər, onlara müraciət 
edənləri bizə yönəldirlər. Misirdə 
ölkəmizə yaraşacaq Misir-Azər­
baycan dövlətlərarası  dostluq 
mərkəzi qurmuşuq. Mərkəzimi­
zin sədri Seymur Nəsirovdur və 
gözəl fəaliyyətlərimiz var. Misirdə 
sayca az olmağımıza baxmayaraq 
dövlətlə əlaqələrimiz çox yaxşıdır.

– Azərbaycan Sahibkarlar Kon
federasiyasının nümayəndəsi olmaq  
həm də o deməkdir ki, siz bundan 
sonra bu əməkdaşlığın daha da ge
nişlənməsi  istiqamətində işləyə
cəksiniz. Məsələn Azərbaycanın 
kənd təsərrüfatı məhsulları ərəb 
ölkələrində sevilir. Nar şirəsindən 
tutmuş, çay, meyvələr hətta bu ya
xınlarda ət məhsularının da ixra
cına başlanılıb. Misirə Azərbaycan 
məhsullarının satılması ilə bağlı nə 
planlarınız var?

– Misirdən olan biznes adam­
ları bir neçə dəfə Azərbaycana 
gəliblər, bəzən bizdə əməkdaş­
lıq üzrə proseslər praktik olmur, 
həm də yeni bazara girmək üçün 
istehsalçılarımız o qədər maraq­
lı deyillər. Halbuki, Misir baza­
rı daha böyükdür, bizim xalq ilə 
maraqlanırlar, müsbət yanaşırlar. 
Azərbaycanın adət-ənənəsinə, 
həm də turizm sahəsinə böyük 
maraq göstərirlər. Hazırda bizim 
işlərimiz çox komandamız isə az­
dır. Azərbaycan Sahibkarlar Kon­
federasiyasının üzvü olan yaxşı 
şirkətləri Misirə dəvət edə və ba­
zara çıxmaqla bağlı onlara kömək 
edə bilərik. Biznes əlaqələri prak­
tikliyi sevir. Ticarət elə bir şeydir 
ki, orada maraq, həyəcan, təşviq 
olmalıdır. Bunu azərbaycanlı biz­
nesmenlər xarici müttəfiqlərinə 
mütləq göstərməlidirlər. Misir ba­
zarı açıqdır və monopoliya yoxdur, 

istədiyini gətir, gömrükdən keçir 
və otur işini gör. 

– Əslində mərkəzdə də “Made 
in Azerbaijan” guşəsi yaradıb, orada 
Azərbaycan məhsullarının dequsta
siyasını keçirə bilərsiniz...

– Əlbəttə edə bilərik. 
– Azərbaycanın Misirlə logistika 

əlaqələri necədir? 
-Biz malları Gürcüstan üzə­

rindən daşıyırıq. Misirin İskən­
dərli limanından Potiyə, oradan 
da qatar ilə 20-21 günə problem­
siz şəkildə Azərbaycana çatdırı­
rıq. Hər ay Misirdən Azərbaycana 
konteyner yollayıram və heç bir 
problemsiz biznesimizi həyata ke­
çiririk. Öncədən Türkiyədən tır ilə 
gəlirdi. Sonra qatar daşımaçılığını 
seçdik və vaxtda udduq. Konteyner 
tam olaraq Bakı terminalına gəlir 
və buradan da oraya eyni şəkildə, 
heç bir problem olmadan gedir. 
Mənim marağım Misirdən bura 
mal gətirməkdən çox, buradan ora 
aparmaqdır. Çünki, Azərbaycanda 
bazar kiçikdir və yerli şirkətləri­
miz böyümək üçün mütləq ixracı 
düşünməlidirlər. Əslində analiz 
aparanda görürük ki, Misirə apa­
rılacaq çox məhsullarımız var. 

– Bununla bağlı bazar araşdır
ması aparmısınızmı?

– Azərbaycanın qida sektorun­
da olan məhsullar, neft sektorunda 
olan bəzi avadanlıqlar var ki, on­
lara böyük maraq var. Biz 17 ildir 
Misirdəyik bazarı çox yaxşı bilirik. 
Biznesimiz güvən üstündə qurul­
muşdur. İndiyədək daha çox Tür­
kiyə, Ukrayna, Rusiya ilə işləmişik 
və hər zaman demişəm ki, niyə 
Azərbaycandan məhsul gəlməsin?! 
Mən Azərbaycandan gedəndə Mi­
sirə həmişə çay hədiyyə aparıram. 
Misirlilər normalda toz çaya alı­
şıblar. Bizim yarpaq çayını görən­
də həqiqətən çox sevirlər. Bazar 
çox genişdir və heç bir monopoli­
ya yoxdur. Misirdə xaricdən gələn 
mallara daha böyük maraq var. Bu 
imkandan istifadə etməliyik. 

– Sizə fəaliyyətinizdə uğurlar 
arzulayırıq. 

– Sağ olun.

– Vüqar müəllim, Azərbaycan 
Əczaçı Sahibkarlar Assosiasiyası – 
Azərbaycan əczaçılarını birləşdirən 
bir təşkilatdır. Bu sahədə təşkilat
lanmanı labüd edən əsas səbəblər 
nədir?

– Ölkəmizdə əczaçılıq səna­
yesi üzrə müəyyən şirkətlər var 
və bu sahənin inkişaf etməsi üçün 
dövlət dəstəyi də mövcuddur. Bu 
dəstəyi yüksək qiymətləndiri­
rik və hesab edirik ki, dövlət-özəl 
əməkdaşlığı daha yaxşı nəticələr 
əldə etməyimizə imkan yarada­
caq. Azərbaycan Sahibkarlar Kon­
federasiyasının üzvüyük və döv­
lət-özəl dialoqunda bir platforma 
kimi onun xidmətlərindən istifadə 
etməyə çalışacağıq. 

Düşünürəm ki, əczaçılıq inf­
rastrukturunun xidmət keyfiy­
yətinin artırılması yolu ilə isteh­

salçıların sağlamlığına və həyat 
keyfiyyətinə müsbət təsir gös­
tərmək məqsədi Assosiasiyanın 
yaranmasının əsas qayələrindən 
biridir. Həmçinin üzvlərin maddi 
və mənəvi hüquqlarını və maraq­
larını qorumaq, onları istehlakçı­
ların və dövlətin maraqları ilə ən 
yaxşı şəkildə uzlaşdırmaq, ictimai 
səhiyyə və əczaçılıq peşəsi ilə bağlı 
məsələlər üzrə dövlət orqanları ilə 
əməkdaşlıq etməyi planlaşdırırıq. 
Yeni istehsal layihələrində həm 
daxili bazar, həm də ixrac yönümlü 
əmtəə məhsulları ilə əczaçılıq inf­
rastrukturunda davamlı rəqabət 
üstünlükləri yaratmaqla Assosia­
siyamızın üzvlərinə dəyər qazan­
dıra və Azərbaycan iqtisadiyyatının 
beynəlxalq rəqabət qabiliyyətinin 
güclənməsinə töhfə verə bilərik. 
Uşaq evlərindən yetkinlik yaşına 

çatan uşaqların əczaçılıq təhsili 
almasına dəstək olmaq və işlə tə­
min etmək təşkilatımızın sosial tə­
rəfi kimi bizi çox düşündürür. Eyni 
zamanda, mövcud olan apteklərin 
və topdan satıcıların sərbəst fəa­
liyyət göstərməsi üçün lisenziya 
alınmasını asanlaşdırmaq da əsas 
vəzifələrimizin sırasına daxildir. 
Dünya əczaçı Assosiasiyalarının 
Azərbaycan Əczaçı sahibkarlar 
Assosiasiya ilə inteqrasiyasını da 
təmin etməyə çalışacağıq. 

Digər məqsədlərimizə daxildir:
• dərman vasitələri üzrə idxalı 

yaxın qonşu ölkələrdə olduğu kimi 
ƏDV-dən azad etmək,

• ölkəyə ucuz və keyfiyyətli 
məhsullar idxal etmək, 

• qiymətdən yox, satışın miqya­
sından və ya miqdarından qazan­
mağa çalışmaq, 

MÜSAHİB

Vüqar Məhərrəmov,
Azərbaycan Əczaçı Sahibkarlar Assosiasiyası 

İdarə Heyətinin sədri

Azərbaycan Əczaçı Sahibkarlar  
Assosiasiyası yaradıldı: 

Bu, sektora nə vəd edir? 
Azərbaycan Əczaçı Sahibkarlar Assosiasiyası yaradıldı və qurum Azərbaycan 

Sahibkarlar Konfederasiyasının çətiri altında birləşdi. Assosiasiyanın İdarə Heyətinin 
sədri Vüqar Məhərrəmovun “Biznes Həyatı” jurnalına müsahibəsini  təqdim edirik. 

• dərman məhsullarının qiy­
mətinin bütün həyat səviyyəsin­
dən olan vətəndaşlarımız üçün əl­
çatan olmasına çalışmaq.

– 2020-2021-ci illəri əczaçılı
ğın vəziyyəti baxımından dünya və 
Azərbaycan üçün necə qiymətləndi
rirsiniz?

– Koronavirusun yayılması ilə 
planetimizi bürüyən pandemiya 
bütün ölkələrdəki yerli icmalara, 
bir çox xidmətlərə, xüsusən tibb 
sektoruna ciddi şəkildə təsir etdi. 
Məlum oldu ki, nəinki Azərbay­
canda, bütün dünyada səhiyyə sis­
temi belə mürəkkəb bir prosesin 
öhdəsindən gəlməyə hazır deyil.

Pandemiyanın yaratdığı çətin 
vəziyyət özəl tibb müəssisələrinin 
fəaliyyətində, o cümlədən əczaçı­
lıq sahəsində müəyyən problem­
ləri də üzə çıxardı. Azərbaycan 
Əczaçı Sahibkarlar Assosiasiyası­
nın sədri olaraq bildirmək istər­
dim  ki, pandemiya zamanı indiki 
tibbi xidmətlərin kütləvi tələbatı 
ödəmədiyi məlum oldu. Digər tə­
rəfdən, özəl tibb müəssisələrin­
də resursların istifadəsində fiziki, 
maliyyə və sosial çətinliklər üzə 
çıxdı. Həm də tibbi və əczaçılıq 
xidmətlərin göstərilməsi üçün ki­
fayət qədər resurs - kadr, dərman 
və texniki avadanlıq yox idi.

– Azərbaycanda əczaçıların qar
şılaşdıqları çətinliklər əsasən hansı
lardır və bunların həlli istiqamətin
də hansı işlərin görülməsinə ehtiyac 
var?

– Fikrimcə, bu halda özəl sə­
hiyyə sektorunda idarəetmə siya­
sətinə yenidən baxmaq lazımdır. 
Əhalinin tibbi ehtiyaclarının də­
yişməsini, əczaçı və tibb işçilərinə 
qarşı yeni tələblərin, fərqli göz­
ləntilərin nəzərə alınması şərtdir. 
Ona görə də bizlər bu bazar seq­
mentinin inkişafı ilə ciddi şəkildə 
maraqlanmalıyıq. 

Fərdi tibbi və əczaçı təcrübəsi­
ni stimullaşdırmaq üçün başqa bir 
təşəbbüs kimi hökumət fondundan 
daha aşağı qiymətə ofislərin icarə­
yə verilməsini təklif edirik. Qeyd 
etmək istəyirəm ki, fərdi tibbi və 

əczaçı təcrübəyə dövlət dəstəyi 
son nəticədə tibbi xidmətlərin li­
berallaşmasına müsbət təsir edə­
cək, bura gəlirlər də daxildir. Eyni 
zamanda, yüksək ixtisaslı və key­
fiyyətli tibbi və əczaçı xidməti ala 
biləcəyik.

Təkliflərdən biri fərdi təcrübə 
ilə məşğul olan bir həkimlə və ya 
əczaçı ilə  təcrübə keçməkdir. Be­
ləliklə, bu prosesin faydalı ola bilə­
cəyi üç yol var. Birincisi, tələbələrə 
yüksək ixtisaslı həkimlər dərs verə 
bilər. Digər tərəfdən, bu mütəxəs­
sislər əlavə işçi qüvvəsindən isti­

fadə etmək imkanı əldə edəcəklər. 
Üçüncüsü, tələbələr peşə bilik və 
bacarıqları ilə yanaşı, özəl tibbi sa­
hibkarlıq təcrübəsi əldə edəcəklər. 
Bir cümlə ilə ifadə etsək “ İxtisaslar 
üzrə Praktiki -Təlim Akademiyası” 
yaratmaq fikrimiz var.

– Pandemiya dövründə əczaçılıq 
şirkətlərinin gəlirləri bir neçə dəfə 
artdı. Bu sektorun gələcəyi ilə bağlı 
fikirlərinizi bilmək maraqlı olardı...

– Ümumiyyətlə qlobal baxım­
dan digər məhsullar ilə bərabər 
əczaçılıq sektorunda da müəyyən 
artım tendensiyasını müşahidə et­
mək olar, lakin bu o demək deyil ki, 
gəlirlər bir necə dəfə artıb. Bildi­
yiniz kimi, Azərbaycanda əczaçılıq 
sektorunda bəzi dərman preparat­
larına İqtisadiyyat Nazirliyi yanın­
da Tarif  Şurası nəzarət edir və qiy­
mətlər tənzimlənir . Əlavə olaraq 
qeyd edim ki, ticarət adı, farma­
sevtik forması, təsiredici maddə­
sinin adı, dozası, ticarət qablaş­
dırması, qablaşdırma miqdarı, 
istehsal ölkəsi nəzərə alınmaqla 
indiyədək topdan və pərakəndə 
satış qiymətləri və qüvvəyə min­
mə tarixi təsdiq edilən 12 min 864 
adda dərman vasitəsinin tam siya­
hısı Tarif (qiymət) Şurasının rəsmi 
internet saytının (www.tariff.gov.
az) “Dərman vasitələri” bölməsin­
də (http://tariff.gov.az/documents/
DVA.pdf) yerləşdirilib və hər bir 

Ölkə daxilində istehsal 
edilən dərmanların 
“Made in Azərbaycan” 
brendi altında digər 
ölkələrə ixracı və 
tanınması da iqtisadi 
baxımdan kifayət 
qədər uğurlu olacaq və 
qeyri-neft sektorunda 
yeni müəssisələrin sayı 
çoxalacaq.

SAHİBKARLIQ

vətəndaş buradan Azərbaycanda 
qeydiyyatdan keçmiş dərmanın 
qiyməti ilə maraqlana bilər.

Şübhəsiz ki, məhsulun satış 
qiyməti bazar şərtləri (tələb-tək­
lif) və məhsulun xarakterik xü­
susiyyətləri əsasında formalaşır.  
Sahibkarlar  qiyməti  müəyyənləş­
dirə bilmir. Məhsula qiymət təyin 
olunan zaman bazar şərtləri, məh­
sulun keyfiyyəti, rəqiblər və satış­
la bağlı digər xərclər (marketinq) 
nəzərə alınır. Qiymət artımı sahib­
karın heç vaxt əsas marağında ol­
mur. Çünki istənilən qiymət artımı 
məhsulun satış miqdarına mənfi 
təsir göstərməklə yanaşı rəqiblər 
üçün də əlverişli şərait yaradır. Bu 
isə sahibkarı daha böyük itkilərlə 
üz-üzə qoya bilər. Bir sözlə, qiy­
məti sahibkar özü müəyyən etmir. 
Çünki azad bazar iqtisadiyyatında 
satış qiymətini fərdlər deyil, bazar 
tənzimləyir. 

– Bəzən baha başa gəlməsin deyə 
dərmanların tərkibindən bəzi mad
dələrin çıxarıldığı barədə söhbətlər 
yayılır. Bununla bağlı əczaçı kimi 
mövqeyinizi bilmək istərdik...

– Fikrimcə, bu absurd bir məsə­
lədir. Təsəvvür edin, hansı bir (GMP 
standartları olan) uzun illər böyük 
tarixə malik əczaçı şirkətinə belə 
bir təklif irəli sürəsiniz. Məncə, bu 
distributorun (idxalçı) dərman is­
tehsal edən zavod arasında son da­
nışığı ola bilər. Unutmaq lazım deyil 
ki, ölkəyə gətirilən hər bir partiya 
dərman preparatı Səhiyyə Nazirliyi 
(Analitik ekspertiza mərkəzi) tərə­
findən laboratoriyada yoxlanılır və 
tərkibi barədə məlumat verilir (id­
xalına icazə). Ola bilər ki, vaxtı ilə 
hansısa işbazlar belə bir “işlərlə” 
məşğul olublar, lakin müasir əc­
zaçılıq sektorunda bu kimi hallarla 
rastlaşmaq qeyri-mümkündür.

– Əczaçılar məhsulları bazara 
çıxartmazdan əvvəl hansı prosedur
lardan keçirirlər?

– Dərman məhsulunu respub­
likaya idxal etmək üçün ilk növ­
bədə xüsusi lisenziya lazımdır. 
İstehsalçı ilə (dərman zavodu ilə) 
müqavilə, idxal olunan dərman 

barəsində sənədlər (dosye) - Sə­
hiyyə Nazirliyinə təqdim olunur, 
qeydiyyat sənədi əldə edildikdən 
sonra (idxala icazə) Tarif Şurasın­
da qiymət tənzimlənməsi, idxal 
zamanı gömrük prosedurası, ba­
zara çıxmaq üçün aptek şəbəkəsi­
nə yerləşmə və s. Əslində kifayət 
qədər böyük bir prosedurdur və 
burada nəzarət mexanizmləri də 
mövcuddur. 

– Beynəlxalq sərgilərdə iştirak 
edirsinizmi?

– Əczaçılar distributor şirkət­
lərinin dəvət olunduqları sərgilər­
də iştirak edirlər. Assosiasiya kimi 
yeni yaradılmışıq hələ ki sərgilər­
də iştirak edə bilməmişik. Əmi­
nəm, qarşıdakı sərgilərdə iştira­
kımız mümkün olacaq. 

– Dərman istehsalı ilə bağlı öl
kəmizin iqtisadi imkanlarını necə 
qiymətləndirirsiniz? 

– İlkin mərhələdə bir sıra te­
rapevtik sahələrin - ürək-damar 
xəstəlikləri, endokrinoloji, iltihab 
əleyhinə, nevroloji, ginekoloji və s. 
xəstəliklərin müalicəsinə aid dər­
man preparatlarının istehsalı heç 
də pis olmazdı.  Azərbaycan Əczaçı 
Sahibkarlar Assosiasiyasının İdarə 
Heyətinin Sədri, Beynəlxalq Əcza­
çılıq Federasiyasının (FİP) fərdi üz­
vü olaraq ölkədə əczaçılığın, dər­
man sənayesinin inkişafına təkan 
verəcək addımları yüksək qiymət­
ləndirirəm. Fikrimcə, bu, ilk növ­
bədə yeni iş yerlərinin yaranması 
deməkdir. Ölkədə dərman istehsalı 
ilə bağlı zavod fəaliyyətə başlaya­
caqsa, burada yalnız əhalinin tələ­
batı deyil, xarici ölkələrin bazarları 
da nəzərə alınacaq. Azərbaycan 
istehsalı olan dərmanlar “Made in 
Azerbaijan” brendi altında xarici 
ölkələrə də çıxa biləcək. Bu isə o 
deməkdir ki, dərmanlar ölkə daxi­
lində yüksək keyfiyyət və müvafiq 
standartlara uyğun şəkildə istehsal 
ediləcək və əhalinin istənilən tə­
bəqəsi üçün əlçatan olacaq. Xüsu­
sən də gözlənilməz pandemiyalar 
zamanı kifayət qədər ehtiyat dər­
man bazası yaradılacaq və ən əsası 
yüksək keyfiyyət, sərfəli qiymətlə 

vətəndaşlarımıza təklif olunacaq. 
Eyni zamanda, ölkə daxilində is­
tehsal edilən dərmanların “Made 
in Azərbaycan” brendi altında digər 
ölkələrə ixracı və tanınması da iqti­
sadi baxımdan kifayət qədər uğur­
lu olacaq və qeyri-neft sektorunda 
yeni müəssisələrin sayı çoxalacaq.

– Əczaçılıq sektorunda kadrların 
hazırlıq səviyyəsi sizi qane edirmi? 

– Savadlı, peşəkar kadr - əc­
zaçılarımız var. Lakin onların bir 
qədər də təkmilləşməsinə ehtiyac 
duyulur. Azərbaycan Dövlət Tibb 
Universitetindən hər il 60-ya ya­
xın əczaçı məzun olur. Əczaçılıq 
sahəsi də digər sahələr kimi ilbə­
il inkişaf edir. Hər il yeni avadan­
lıqlar, yeni texnologiyalar çıxır ki, 
bunlar araşdırılmalıdır. Peşəkar 
kadrlarımız var, lakin, düşünü­
rəm ki, mütəxəssislərimiz mütləq 
qaydada Avropada, Amerikada bu 
sahədə çalışan peşəkarlarla birgə 
xüsusi təlimlərdə iştirak edib, on­
ların təcrübələrindən faydalansa­
lar perspektivlər daha da artar.

– Azərbaycan Əczaçılar Assosia
siyasının yaxın gələcək üçün planla
rı barədə nə deyə bilərsiniz? 

– Planlarımız haqqında aşağı­
dakıları qeyd etmək istərdim: 

• Vahid Əczaçılıq bazasının ya­
radılması,

• Əczaçıların və Sahibkarla­
rın Əczaçılıq Assosiasiyasına cəlb 
edilməsi,

• Assosiasiyanın üzvlərinə Əc­
zaçılara verəcəyi töhfələri anlat­
maq,

• Mərkəzi strukturun forma­
laşdırılması və regionlarda Asso­
siasiyanın mərkəzlərinin açılması,

• Hüquqların qorunması və 
təkliflərin eşidilməsi üçün daha 
yaxın olmaq məqsədilə regional 
mərkəzlərin açılması,

• Azərbaycan Sahibkarlar Kon­
federasiyası ilə memorandum im­
zalayıb gələcəkdə birgə faydalı və 
səmərəli işlər qurmaq.

– Sizə işlərinizdə uğurlar arzu
layırıq. 

– Təşəkkür edirəm, mən də 
əməkdaşlıq üçün minnətdaram. 

Rəşad Məmmədov
“Vəkiloğlu” MMC-nin direktoru

MÜSAHİB

– Tərtər 44 günlük Vətən mü
haribəsi dövründə işğalçı Ermənis
tanın artilleriya hücumundan zə
rərçəkən rayonlarımızdan biridir. 
Eyni zamanda ərazi bütövlüyümüz 
uğrunda öz canlarından keçən qəh
rəman övladları var. Hazırda rayon
da sosial-iqtisadi vəziyyət necədir, 
hansı işlər görülür? 

– Bildiyimiz kimi 27 sentyabr 
2020-ci ildə ordumuzun düşmənin 
hücum cəhdinin qarşısının alın­
ması və işğal altında olan torpaq­
larımızın düşməndən azad edil­
məsi üçün başladılan əks hücum 
əməliyyatı zamanı Tərtər rayonu 
düşmənin artilleriya atəşinə mə­
ruz qalan, ən çox zərər dəyən, tə­

mas xəttindəki rayonlardan birin­
cisidir. Bu səbəbdən kiçik və orta 
bizneslə məşğul olan sahibkarlara 
ziyan dəymiş, kənd təsərrüfatı ilə 
məşğul olan sahibkarların bir qis­
minin fəaliyyət zonası tamamilə 
dağıdılmış, əksər saibkarlara isə 
qismən ziyan dəymişdir. 

44 günlük vətən müharibəsin­
də və qələbə qazandıqdan sonra 
Ali Baş komandanın, Prezidenti­
miz cənab İlham Əliyevin diqqət və 
qayğısı, göstərişi əsasında dəymiş 
ziyanın aradan qaldırılması, sosi­
al infrastrukturun yenidən bər­
pa edilməsi istiqamətində böyük 
işlər görülür. Rayonumuza, sahib­
karlara, fermerlərə və əhaliyə istər 

maddi, istərsə də mənəvi dəstək  
tədbirləri həyata keçirilir. Artıq 1 
il keçməmiş rayonumuzun küçə 
və magistral yolları asfaltlanıb və 
əhaliyə dəyən ziyanın demək olar 
ki, aradan qaldırılması işlərinin 
90%-dən çoxu yekunlaşmış, sa­
hibkarlara, əhaliyə maddi yardım­
lar köçürülmüşdür.

– Hazırda rayonda sosial-iq
tisadi vəziyyət necədir? Müharibə 
dövründə işğalçılar tərəfindən ra
yona və sahibkarlara dəyən ziyanın 
hesablanması ilə bağlı hansı işlər gö
rülüb?

– Hazırda rayon əhalisinin so­
sial-iqtisadi vəziyyətinin yaxşılaş­
dırılması istiqamətində işlər da­

“Bu mövsüm  
məhsuldarlığı qənaətbəxş  
hesab etmək olar”

Azərbaycanın müharibədən zərərçəkən rayonlarından biri də Tərtərdir. Rayonda 
mülki əhalinin yaşayış sahələri ilə yanaşı sahibkarlığa, fərdi təsərrüfat sahələrinə 

də ciddi ziyan dəymişdi. Azərbaycan ordusunun tarixi qələbəsindən sonra 
bu rayonda da quruculuq işləri aparılır. Müsahibimiz Azərbaycan Sahibkarlar 

Konfederasiyasının Tərtər rayon nümayəndəsi, “VƏKİLOĞLU” MMC-nin direktoru 
Rəşad Məmmədovdur. 

vam etdirilir. Suqovuşanın işğaldan 
azad olunması ilə rayonumuzun 
əkinə yararlı torpaqlarının payı 
artmış, növbəli əkin üçün münbit 
şərait yaranmışdır. Bildiyiniz kimi, 
Tərtər rayonu inzibati ərazisinə və 
yerləşdiyi coğrafi mövqeyinə görə 
kənd təsərrüfatının inkişaf etdiril­
məsi üçün cox əlverişlidir. Hazırda 
dənli bitkilərin, çoxillik əkin-bağ­
çılıq sahələrinin, mövsümü əkin­
lərin, heyvandarlıq və s. sahələrin 
inkişafı davam etdirilir. Pambıqçı­
lıq üzrə Respublikada Tərtər ra­
yonu ilk sıralarda yer almaqdadır. 
Bundan əlavə, dənli bitkilərdən 
taxıl, arpa və günəbaxan tumları­
nın da becərilməsində öncül sıra­
lardadır.

– Bu gün Tərtərin iqtisadi xəri
təsinə toxunsaq hansı sahələri qeyd 
etmək olar? Əhalinin əsas məş
ğulluğu nədən ibarətdir, gənclərin 
məşğulluğunun təmin olunmasında 
hansı çətinliklər mövcuddur?

– Rayonumuzun iqtisadi xə­
ritəsinə baxsaq görərik ki, əha­
li dənli bitkilər, pambıq, çöxillik 
bitkilərdən xurma (şişburun) bağ­
ları nın sahəsini artırıb. Həmçinin 
dekarativ ağaclar becərilir. Tərtər 
çayından tikinti materiallarının is­
tehsalı üçün əldə edilən qum-çın­
qıl infrastrukturun inkişafı üçün 
tikinti işlərində istifadə edilir.

- Məhsuldarlıqdan razısınızmı 
ümumiyyətlə, bu il bağlarda vəziy
yət necədir? Rayonda emal sənaye

sinin inkişafı ilə bağlı hansı tədbirlər 
görülüb?

- Bu mövsüm məhsuldarlığı 
qənaətbəxş hesab etmək olar. Bu­
na səbəb əvvəllər yay aylarında su­
varmada yaranan çətinliklərin bu il 
olmamasıdır. Elə bu səbəbdən də 
günəbaxan tumlarının becərilmə­
sində və məhsuldarlığın artırılma­
sında irəliləyişlər olub.

– Hansı dəstək mexanizm və 
alətlərini daha uğurlu hesab edir
siniz?

– Özəl sənayenin inkişafı və 
sahibkarlara dəstək üçün rayonu­
muzda öz biznesini qurmaq və ge­
nişləndirmək istəyən kiçik və orta 
biznesin inkişafına kömək məqsə­
dilə “KOB DOSTU” evinin də fəa­
liyyətə başlamasının sahibkarlığın 
inkişafında böyük rolu olacaqdır.

– Rayonlarda özəl sərmayenin 
cəlb olunmasına marağı artırmaq 
üçün hansısa əlavə tədbirlərə eh
tiyac varmı? 

– “VƏKİLOĞLU” MMC-nin 
PATRON brendi adı altında Azər­
baycan bazarında günəbaxan 
tumları istehsal edir. Müəssisəmiz  
məhsulun qablaşdırılması və sa­
tışı da daxil olmaqla fəaliyyətini 
genişləndirməkdə davam edir. 
Keyfiyyətli yeni məhsul çeşidləri­
nin istehlakçıya təqdim edilməsi 
və istehlakçıların məmnuniyyə­
ti bizim üçün ən böyük uğurdur. 
Hər il qarşıya qoyulan məqsədlə­
rə çatmaq üçün bir komanda şək­

lində fəaliyyət göstərərək, yeni 
iş yerlərinin açılmasında, məh­
suldarlığın inkişafı istiqamətində 
qərarlar qəbul edir və bu qərar­
lar biznesimizin inkişafına xid­
mət göstərməsinə çalışırıq. Eyni 
zamanda, bu işimizlə dövlətimizə 
və dövlətimizin inkişafına xidmət 
etmiş oluruq. Bizim istehsal etdi­
yimiz və qablaşdırdığımız məhsul 
birbaşa kəndli fermer təsərrüfa­
tında yetişdirilir, yəni məhsulu bi­
zə fermerlər satır. Alınan məhsul 
ƏDV-siz alınır, amma buna bax­
mayaraq biz ƏDV ödəyicisi olaraq 
ƏDV ödəyirik. Bu məsələ isə kənd 
təsərrüfatı məhsullarının alınaraq 
istehsalı, qablaşdırılması və satışı 
işi ilə məşğul olmaq istəyən sa­
hibkarların bu sahəyə marağının 
azalmasına və sərmayənin digər 
sahələrə yönəldilməsinə zəmin 
yaradır. Düşünürəm ki, bu sahə­
nin inkişafında ƏDV mexaniz­
minin yumşaldılmasına və ya ye­
nidən baxılmasına ehtiyac vardır.

– Tərtərdə iş qurmaq istəyən sa
hibkarlara məsləhətiniz... 

- Sizin vasitənizlə buradan sa­
hibkarlara, kiçik-orta bizneslə 
məşğul olan iş adamlarına, fer­
mer təssərrüfatı ilə məşğul ol­
maq istəyən fermerlərə bildirmək 
istəyirəm ki, respublikamızda 
sahibkarlığın inkişafına hər cür şə­
rait yaradılıb. Bu şəraitdən istifadə 
edərək iqtisadiyyatımızın inkişafı­
na öz töhfələrini versinlər.   

aliyyə savadı olmayan insanlar olan 
insanlara nisbətdə zərərli mövqe­
də olurlar. Çünki onlar, yığılan fa­
iz konseptini anlamır, əməliyyat 
xərclərində çox pul itirir və lazım­
sız borclanmaya girə bilirlər. Araş­
dırmalar göstərir ki, belə insanlar 
zaman keçdikcə daha çox borc yı­
ğır, nəyinki pul. Maliyyə savadlılığı 
maliyyə qərarlarında təkcə zaman, 
həcm və yer ilə bağlı deyil, həm də 
müxtəlifliklə bağlı da insanların bi­
liklərini əhatə edir. 

Araşdırmalar göstərir ki, (S&P 
Globallit survey 2014) maliyyə sa­
vadlılığının dərəcəsinin ölkənin 
iqtisadiyyatına böyük əlaqəsi var. 
Belə ki, maliyyə savadlılığı əhali üz­
rə 40% və daha artıq olan ölkələrin 
adam başına düşən ÜDM 12-70,000 
USD arasında dəyişərkən, bu faizin 
altında qalan ölkələrdə adamba­
şı ÜDM 12 min dolların altındadır. 
Varlı ölkələrin varlı olması maliyyə 
savadlılığı ilə izah oluna bilsə də, 

adambaşı ÜDM-ə görə aşağı yerlə­
ri tutan ölkələrdə bu əlaqə yoxdur. 
Çünki, adambaşına düşən ÜDM-
in aşağı olduğu ölkələrdə insanlar 
haqqında qərar vermək üçün kifa­
yət qədər maliyyəyə sahib deyillər. 
Bu isə o deməkdir ki, dövlətin təhsil 
və istehlakçıların qorunması haq­
qında siyasəti bu ölkələrdə birbaşa 
maliyyə savadlılığının göstəricisinə 
təsir edən başlıca amildir. 2014-cü 
ildə Azərbaycanda adambaşına dü­
şən ÜDM 7 min 800 dollar təşkil et­
mişdir. Hazırda bu göstərici 4 min 
200 dollardır. 

Sorğular göstərir ki, (1) risk di­
versifikasiyası, (2) faiz gəliri və xər­
ci, (3) inflyasiya və (4) yığılan faiz ilə 
bağlı 4 konseptdən ən az başa dü­
şüləni risklərin diversifikasiyasıdır. 
Dünya üzrə ortalama insanların 
40%-dən daha artıq hissəsi digər 
konseptləri anlasa da, risk diversi­
fikasiyasını anlayanların sayı 30%-
dən azdır. 

LAZIMSIZ  
BORCLANMALARA  

KİMLƏR GEDİR? 

Maliyyə savadlılığı bir 
insanın öz həyatında 

maliyyə ilə bağlı qərarları 
şüurlu şəkildə verə bilmək 
bacarığıdır. Əgər bir insan 

pul yığmaq, onu investisiya 
etmək və borc götürməklə 

bağlı vacib maliyyə 
qərarlarını sərbəst verə 

bilirsə belə insan maliyyə 
savadlılığı olan insandır. 

Orxan Bağırov
ekspert

ANALİTİKA

MAARİFLƏNDİRMƏ

Xüsusi ilə ölkəmizdə bu məsə­
lə özünü bariz şəkildə göstərmək­
dədir. İstər biznesindən gəlir əldə 
edən sahibkar, istər daşınmaz əm­
lak üzrə passiv gəlir əldə edən in­
vestor, istər nağd pulu sevən bank 
depozit müştəriləri, istərsə də yük­
sək riskli alətlərdə ticarət etməklə 
gəlir qazanmağı hədəfləyən pəra­
kəndə investorlar - bunlardan hər 
birinin böyük hissəsi yalnız onun 
getdiyi yolun doğruluğuna inanır, 
investisiya edərkən diversifikasi­
yanın əhəmiyyətinə fikir vermirlər. 

Beynəlxalq araşdırma hesabat­
larına nəzər salsaq, inkişaf etmək­
də olan ölkələrdə cavan nəslin hər 
biri əvvəlkindən daha savadlı olsa 
da, ümumilikdə bu yenə də inkişaf 
etmiş ölkələrdən xeyli aşağıdır. Yə­
ni, məsələn inkişaf etmiş ölkələr­
də yaşı 35-ə qədər olan insanların 
maliyyə savadlılığı 35-50 yaş aralı­
ğına nisbətdə daha az olsa da, inki­
şaf etməkdə olan ölkələrdə bunun 
əksidir. Lakin, əhalinin faizi baxı­
mından hər iki yaş kateqoriyasında 
inkişaf etmiş ölkələrdə maliyyə sa­
vadlılığı daha yüksəkdir. Azərbay­
canda da bunun artırılması ilə bağlı 
məsuliyyət birmənalı həm dövlət, 
həm də özəl təşkilatların üzəri­
nə düşür. Belə ki, həm məktəblər, 
həm də universitetlər kimi təhsil 
ocaqlarında tələbələrə karyera se­
çimi, xərclərin idarə olunması və 
investisiyalar haqqında seminarlar 
deyilməli, bəlkə də tədris materia­
lına salınmalı və təhsil məcmusu­
nun komponentinə çevrilməlidir. 
ADA kimi bəzi universitetlərdə 
bunun şahidi olmaq olar. Lakin, bu 
daha çox genişlənməli və birbaşa 
və ya bilavasitə olaraq iqtisadiyyat 
ilə əlaqəsi olmayan təhsil sahələri­
nə də aid edilməlidir. Eləcə də, ölkə 
üzrə maliyyə bazarlarının azadlığı, 
iqtisadi siyasətin anlaşıqlığı, kapital 
bazarı alətlərinin dərinliyi maliyyə 
savadlılığının artırılmasında birba­
şa rol oynayacaqdır. 

Qadınların maliyyə savadlılığı 
xüsusi ilə önəmlidir. Azərbaycan­
da qadınların əməyə cəlb olunması 
faizi kişilərdən aşağıdır. Bu nisbə­

tin 2 olduğunu ehtimal etmək olar. 
Yəni, 18 yaş və daha yuxarı yaşda ki­
şilərin 98%-i əmək bazarında təm­
sil olunarkən qadınların ən yaxşı 
halda 54%-i əmək bazarında təmsil 
olunurlar. Bu, özlüyündə ÜDM-də 
böyük itki deməkdir. Digər tərəf­
dən qadınların maliyyə savadlılı­
ğının artması, onların azad şəkildə 
maliyyə qərarlarını verə bilməyi 
ölkə üzrə gəlir və yaşayış səviyyə­
sinin artması, cinayətkarlıq səviy­
yəsinin isə azalması ilə nəticələnə 
bilər. 

Biz, kapital bazarlarının iştirak­
çıları kimi, istər fərdi şəkildə, istər­
sə də, bir yerdə olduğumuz İctimai 
Birliklər vasitəsi ilə radio və televizi­
ya efirlərində, internet resursların­
da, bəzən universitetlərdə maliyyə 
savadlılığının artırılması, xüsusi ilə 
kapital bazarları haqqında biliklərin 
təkmilləşdirilməsi ilə bağlı işlər gö­
rürük. Lakin düşünürəm ki, bundan 
sonrakı dövr üçün konkret hədəf­
ləri və ölçülə bilən nəticələri əks 
etdirən proqram tərtib etməli, bu 
proqramın ilkin və son nəticələri 
ölçülməli, ictimaiyyətlə paylaşılmalı 
və nəticələrin daha da yaxşılaşdırıl­
ması üçün növbəti plan və hədəflər 
hazırlanmalıdır. Əks halda, getdi­
yimiz yolun harasında olduğunu 
və nailiyyətlərimizi anlamayacaq, 
səhvlərimizdən nəticə çıxara bil­
məyəcəyik. 

Yüksək iqtisadi rifah, daha yük­
sək milli gəlir, daha sağlam və di­
versifikasiyalaşmış iqtisadiyyat və 
gözəl gələcək üçün, uşaqlarımızın 
gələcəyi naminə maliyyə savadlılı­
ğına etinasız yanaşa bilmərik. Bu­
nun üzərində çalışmaq hər birimi­
zin missiyasıdır.

İnkişaf etmiş ölkələrdə 
yaşı 35-ə qədər olan 
insanların maliyyə 
savadlılığı 35-50 yaş 
aralığına nisbətdə 
daha az olsa da, inkişaf 
etməkdə olan ölkələrdə 
bunun əksidir.

     İqtisadi potensialına görə fərqlənən Azərbaycan 
rayonlarından biri Qəbələdir. Azərbaycan Sahibkarlar 

Konfederasiyasının Qəbələ rayon nümayəndəsi və 
“Savalan ASPİ Winery” MMC-nin rəhbəri Əjdər Şəfiza  

də ilə müsahibəni təqdim edirik.   

Dövlət Turizm Agentliyinin tu­
rizm siyasəti və strategiyası şöbəsi­
nin müdiri Məmməd Muradovun 
sözlərinə görə, onların da 50 minini 
xarici turistlər təşkil edirdi. Lakin  
işğal dövründə bölgənin əksər tur­
izm infrastrukturu dağıldı. Eyni za­
manda bölgənin ÜDM-ə cəlb olun­
malı iqtisadi turizm fəaliyyəti kimi 
bir sahəsi artıq Azərbaycanın iqti­
sadiyyatında yox oldu və ümumi­
likdə bölgə ilə bağlı işğalçı siyasə­
tin nəticəsində ölkə iqtisadiyyatına 
əhəmiyyətli dərəcədə ziyan dəydi. 

 “Təkcə onu qeyd edim ki, 
1988-ci ildə bölgədə 891 ədəd 
birdəfəlik tutum çarpayıya malik 
mehmanxana fəaliyyət göstərir­
di. Amma müharibə dövründə, 
müharibə nəticəsində bu infra­
strukturun əhəmiyyətli hissəsi 

artıq dağılmışdır və ya əhəmiyyət­
li şəkildə ziyan dəymişdir. Lakin 
vətən müharibəsinin nəticələri 
bizə imkan verir ki, artıq bölgənin 
turizmi ilə bağlı yeni işlər görək”. 

Məmməd Muradovun çıxışına 
əsasən, ölkənin əsas məqsədi odur 
ki, 2030-cu ilə qədər bu region tur­
izmlə bağlı təhlükəsiz bir əraziyə 
çevrilsin. Həmçinin ilk növbədə dax­
ili turizmi hədəfləyək daha sonra isə 
mərhələli şəkildə qonşu ölkələrlə 
əlaqələri genişləndirərək beynəlx­
alq turistləri cəlb etməklə bölgəni 
turizm baxımından rəqabətcil desti­
nasiyaya çevirmək nəzərdə tutulub. 

Aydındır ki, bu hədəfə çatmaq 
üçün bir neçə istiqamətdə işlər 
görülməlidir. Birinci bölgənin tur­
izm baxımından inkişafı ilə əlaqədar 
strateji yanaşma formalaşmalıdır. 

Daha sonra isə strateji yanaşmanı 
icra etmək üçün davamlı və yaxşı 
idarəetmə qurulmalıdır. Həmçi­
nin bölgədə keyfiyyətli və rəqabət 
qabiliyyətli quru və hava nəqliyyatı 
xidməti təşkil edilməlidir. Turizm 
sənayesi üçün əlverişli və cəlb edi­
ci biznes invetisiya mühiti yaradıl­
malıdır. Bölgənin mədəni, təbiət, 
sağlamlıq və xüsusi maraq qrupları 
üçün mövcud olan turizm potensi­
alı əsas götürülməklə unikal  rəqa­
bət qabiliyyətli turizm məhsulları 
yaradılmalıdır. Dövlət-özəl əmək­
daşlığı əsasında müasir turizm in­
frastrukturu qurulmalıdır. Təbliğat, 
təşviqat tədbirlərini, bölgə ilə 
bağlı məlumatları artırmaq lazım­
dır. Həmçinin turizm sənayesini 
dəstəkləmək üçün kadr təminatını 
təmin etmək vacibdir. 

Qarabağda rayonlar üzrə turizmin  
əsas inkişaf istiqamətləri: 
dirçəliş üçün dövlət-özəl əməkdaşlığı vacibdir 
SSRİ dövründə Qarabağ regionu istirahət və müalicə turizmi baxımından seçilən turizm  
məkanlarından biri olub. 1987-ci ilə olan məlumata görə, təkcə bu regiona 250 min turist gəlmişdi. 

İlk növbədə strateji yanaşma 
ilə bağlı hansı işlər görülüb bu 
maraqlıdır. Dövlət Turizm Agen­
tliyinin nümayəndəsi bildirib ki, 
növbəti 5 il ərzində dövlətin so­
sial-iqtisadi inkişaf strategiyası 
hazırlanır. Və həmin sosial-iqti­
sadi inkişaf strategiyası əsasında 
işğaldan azad edilmiş ərazilərin 
inkişafı ilə bağlı turizm strategiyası 
işlənir. Və dövlət tərəfindən elan 
olunacaq sənəddə turizmin inkişafı 
ilə bağlı yuxarıda qeyd olunan is­
tiqamətlər öz əksini tapacaq. Bu da 
o deməkdir ki, artıq bölgə ilə bağlı 
məsələlərə daha kompleks, daha 
sistemli yanaşma olacaqdır. 

“Bölgə ilə bağlı digər bir məsələ 
isə şəhərsalma baş planlarının 
hazırlanması ilə bağlıdır. Qeyd edim 
ki,  bu istiqamətdə Dövlət Şəhər­
salma və Arxitektura komitəsi ilə 
Dövlət Turizm Agentliyi əməkdaşlıq 
edir. Və bu əməkdaşlıq çərçivəsində 
artıq Dövlət Turizm Agentliyi 
olaraq Şuşa, Ağoğlan, Suqovuşan və 
Daşaltı kimi yaşayış məntəqələri­
nin, həmçinin Qarabağın ümumi 
planının hazırlanması istiqamətin­
də proseslərə cəlb olunmuşuq. 
Əsas məqsədimiz odur ki, şəhər 
planları hazırlanarkən davamlı  
turizm yanaşması həmin planlarda 
əks olunsun. Həmin planlar elan 
olunandan sonra artıq investorları 
yönləndirmək daha asan olacaq”. 

M.Muradovun sözlərinə görə, 
digər bir istiqamət idarəetmə ilə 
bağlıdır. Hal-hazırda işğaldan azad 
edilmiş ərazilər ilə bağlı dövlət 
qurumları arasında sıx koordina­
siya var. 

Eyni zamanda, gələcəkdə 
bölgədə dövlət turizm agentliyi­
nin institusional təmsilçiliyinin 
artırılması istiqamətində də işlər 
görüləcəkdir.

Yəni, qəbul olunan bütün strate­
giyaları mərkəzi icra hakimiyyəti 
səviyyəsində Dövlət Turizm Agentli­
yi tərəfindən icra ediləcək. Həmçi­
nin, yerli səviyyədə işlərin görülmə­
si üçün regional bölmə yaradılacaq. 
Hansı ki, bölgədə turizmin inkişafını 
təmin etsin. Digər məsələ quru və 

hava nəqliyyat imkanları ilə bağlıdır. 
Artıq bu istiqamətdə xeyli işlər 
görülüb. Füzuli Beynəlxalq Hava Li­
manı açılıb və beynəlxalq turistləri 
qəbul edəcək infrastruktura, imkana 
malikdir. Paralel olaraq, avtomobil 
və dəmir yolu xətlərinin çəkilməsi 
istiqamətində işlər aparılır. Yəni, 
qeyd olunan məsələlər əsasən də 
Zəfər Yolu nəqliyyat xətlərinə mü­
nasibətdə turizm koridorunun ink­
işaf konsepti işlənməkdədir. Hesab 
edirik ki, bu nəqliyyat xətləri boyun­
ca da turizmin inkişafı üçün əlverişli 
imkanlar var. 

Növbəti məsələ hər bir bölgənin 
inkişafı üçün vacib olan turizm 
məhsullarının olmasıdır. Yəni, 
bir turist Qarabağ bölgəsinə niyə 
getməlidir? Sovet dövründə bu 
əsasən müalicə turizmi və kurort 
turizmi idi. 

M.Muradov bildirib: 
– Hesab edirik ki, müharibədən 

sonra bölgənin ənənəvi potensi­
alı ilə bağlı  artıq yeni imkanları 
da var. Burada təbiət, sağlamlıq, 
mədəniyyət, tarix və xizək tur­
izminin inkişafı üçün geniş imkan­
lar yaranıb. Bölgədə təbiət turizmi 
istiqamətində piyada yürüşləri, 
tempinq, dağ velosipedləri, raft­
inq və yamac paraşütü, sağlamlıq 
turizmi istiqamətində termal bu­
laqlar, isti vannalar, iqlim kurortları, 
dağ-xizək turizmi istiqaməti üzrə 
isə müxtəlif dağ-xizək xidmətləri, 
mədəni turizm istiqaməti üzrə 
alban mədəni irsi, Qarabağ xan­
lığının irsi, müharibə irsi ilə bağlı 
turizm məhsulları yaradılıb inkişaf 
etdirilə bilər. Bu mənada təbiət tu­
rizmi üzrə Şuşa, Laçın, Kəlbəcərin, 
sağlamlıq turizmi üzrə Kəlbəcər 
və Şuşanın, dağ-xizək turizmi is­
tiqaməti üzrə Kəlbəcər və Laçının, 
mədəniyyət turizmi üzrə Şuşa, 
Ağdam, Xocavənd, Kəlbəcərin, o 
cümlədən “dark” turizmi yəni qa­
ranlıq turizmi üzrə Ağdam, Füzuli 
və Cəbrayılın böyük potensialının 
olduğunu düşünürük. Bölgədə tu­
rizm infrastrukturunun qurulması, 
iqtisadi fəallığının artırılması üçün 
özəl investisiyaların cəlb edilmə­
si aktual məsələ kimi gündəlikdə 
dayanır. Bununla əlaqədar olaraq, 
özəl investisiyaların cəlb edilmə­
si istqamətində iş iki istiqamətdə 
qurulmuşdur. Birinci özəl investisi­
yaların cəlb edilməsi üçün əlverişli 
normativ baza və təşviq mexanizm­
ləri yaradılmaqdadır. Digər bir 

Bu gün dövlət 
tərəfindən ölkəmizdə 
sahibkarlığın inkişafına 
xüsusi diqqət göstərilir, 
bu istiqamətdə kompleks 
dövlət dəstəyi tədbirləri 
davam etdirilir.

məsələ investsiyalarla əlaqələrin 
idarəedilməsi və əlaqələndirmə 
işlərində investorlara dəstəyin 
göstərilməsidir. Turizm sektorun­
da təşviq mexanizmlərinin yaradıl­
ması istiqamətində İqtisadiyyat 
Nazirliyi ilə sıx əməkdaşlıq etmək­
dəyik. Bölgə ilə bağlı təklif edilməsi 
nəzərdə tutulan investisiya təşviq 
mexanizmlərinin turizm sekto­
runun maksimal faydalanması 
üçün dövlət siyasəti olaraq əsas 
hədəflərindən birini müəyyən et­
mişdir. Və hesab edirəm ki, bu is­
tiqamətdə yaxın gələcəkdə inves­
torlar da məlumatlandırılacaqlar. 
Eyni zamanda, investorların cəlb 
edilməsi üçün işğaldan azad edilm­
iş ərazilərdə dövlət təşviq me­
xanizmi kimi turizm və rekreasiya 
zonalarının yaradılması nəzərdə 
tutulur. Turizm  və rekreasiya zo­
naları turizm əhəmiyyətli əra­
zilərin hüdudlarında investorlara 
daha əlverişli  investisiya rejimi 
təklif edəcək. Və bu daha çox yer­
ləşmək, əyləncə və istirahət iqtisadi 
fəaliyyət sahələrində olacaq. Əsas 
məqsəd odur ki, turizm və rekrea­
siya zonalarında dövlət tərəfindən 
ilkin mühəndis kommnukasiya in­
frastrukturu qurulacaq. 

Hesab edirik ki, dünyanın 
bir çox ölklərində tətbiq edilən 
bu mexanizm Qarabağda tətbiq 
edilməklə qısa müddət ərzində 

turizm infrastrukturunun qurul­
ması üçün əlverişli  olcaqdır. Bir 
daha çıxışımın əvvəlinə qayıt­
maq və qeyd etmək istəyirəm ki, 
Qarabağ regionu müharibədən 
əvvəl 891 çarpayıdan ibarət, 16 
mehmanxanaya malik bir turizm 
mərkəzi idi. Hesab edirəm ki, ən 
azı bölgədə müharibədən əvvəlki 
otaq fondunu yaratmaq dövlətin 
və biznesin qarşısında əsas vəzifə 
olacaqdır. Bunun üçün isə dövlət-
özəl əməkdaşlığı vacibdir. Turizm 
investisiyalarının istiqaməti baxı­
mından investorlara təşviqlərin 
verilməsi, torpaqların ayrılması, 
bölgənin turizm təbliğatı və kadr 
potensialının artırılması istiqa­
mətində işlər görüləcəkdir. Biz­
nesdən isə gözləntimiz turizm in­
frastrukturunun, turizm biznesinin 
formalaşması istiqamətində ola­
caqdır. Bu arada fürsətdən istifadə 
edərək aidiyyəti dövlət qurumları 
ilə birgə investorlara, konsultasi­
ya əlaqələndirmə istiqamətində 
köməklik etməyə hazır olduğu­
muzu bəyan etmək istəyirəm. 

Beləliklə, Azərbaycanın turizm 
sektoruna yeni destinasiyalar əlavə 
olunacaq və nəticədə turzimin 
ÜDM-dəki payı daha da artacaq.

Ölkənin əsas məqsədi 
odur ki, 2030-cu 
ilə qədər bu region 
turizmlə bağlı 
təhlükəsiz bir əraziyə 
çevrilsin. Həmçinin ilk 
növbədə daxili turizmi 
hədəfləyək daha sonra 
isə mərhələli şəkildə 
qonşu ölkələrlə əlaqələri 
genişləndirərək 
beynəlxalq turistləri 
cəlb etməklə bölgəni 
turizm baxımından 
rəqabətcil destinasiyaya 
çevirək. 

AZƏRBAYCANIN 
ŞƏFALI SULARI 

Azərbaycan təbiətin səxavətlə bəxş etdiyi sərvətlərə  
malik və bir çox insanın sağlamlığını bərpa etmək üçün 

tez-tez səyahət etdiyi ölkələrdən biridir

espublikada kurort zonaların infrastrukturu sürətlə inkişaf 
edir, istənilən zövqə və tələbata uyğun otel və pansionatlar tiki­
lir. Ölkədə bir çox mineral bulaqlar var ki, kimyəvi tərkibindən 

asılı olaraq onlardan bir sıra xəstəliklərin müalicəsində istifadə 
edilir. Məsələn, Qalaaltı bulağının suyu böyrək xəstəliklərinin, Ma­
sallının termal suyu isə bir çox xəstəliyin müalicəsində faydalıdır. 
Azərbaycanın daha bir müalicəvi sərvəti təbii duzdur. Naxçıvanda 
müasir sanatoriyanın fəaliyyət göstərdiyi Duzdağın şöhrəti hər ye­
rə yayılıb. Kəlbəcərin məşhur “İsti suyu” isə tərkibinin zənginliyinə 
görə Karlo Vari-dəki termal bulaqlara uyğundur.  

TURİZM

  QALAALTI – DAŞI ƏRİDƏN SU

Bakının 120 kilometrliyində, 
Şabran rayonunda dəniz səviyyə­
sindən 1000 metr yüksəklikdə yer­
ləşən “Qalaaltı” müalicə-istirahət 
kompleksi ötən əsrdən fəaliyyət 
göstərməyə başlayıb. 1969-cu ildə 
Qalaaltının dağətrafı meşələrində 
müalicəvi mineral su mənbələri 
aşkar edilib və onların yaxınlığında 
tez bir zamanda ümumittifaq əhə­
miyyətli istirahət məkanına çevri­
lən sanatoriya tikilib. Kompleksdə 
əsas müalicəvi amil unikal sudur. 
Bu, tərkibində zəngin hidrokarbo­
nat və natrium-kalsiumun, habelə 
Naftusya tipli orqanik maddələrin 
olması ilə Ukraynanın Truskavets 
kurortunun suyundan da üstündür.

Hazırda “Qalaaltı” müasir müa­
licə-istirahət kompleksi ilə köhnə 
sovet sanatoriyası arasında heç bir 
bənzərlik yoxdur. Burada dəyiş­
məyən isə şöhrəti artmaqda davam 
edən həmin unikal sudur.

Naftusya mineral suyunun 
müalicəvi xüsusiyyətləri çoxdan 
məlumdur – mənbələrdə onun 
faydası barədə ilk dəfə 1578-ci ildə 
bəhs olunub. Adından da məlum 
olduğu kimi, bu, bütün dünya­
da tərkibində neft mənşəli orqa­
nik maddələrin bol olduğu yeganə 
müalicəvi sudur. Meşədə böyük 
ehtiyatlara malik yeddi su mənbəyi 
aşkar edilib. Suyun debiti dəqiqədə 
10 min litrdən çoxdur. Bu yataqlar­
dakı Naftusya sözügedən bölgədəki 
suyun müalicəvi xüsusiyyətlərinin 
əsas göstəricisi olan orqanik mad­
dələrlə zəngindir. Qalaaltı suyun­
dakı orqanik maddələrin təkrar­
olunmaz təbii kompleksi, bir çox 
ölkələrdən olan həkim-uroloqların 
da qəbul etdiyi kimi, onu dünyada 
yeganə müalicəvi mineral suya çe­
virib.

Qalaaltı suyunu bilavasitə bu­
laqdan içmək olar, çünki tərkibin­
dəki uçan orqanik maddələr səbə­
bindən onu saxlamaq və daşımaq 
mümkün deyil. Ən müasir avadan­
lıqla təchiz edilmiş “Qalaaltı” müa­
licə-diaqnostika mərkəzində yerli 

kurortologiya və fizioterapiyanın 
ən yeni texnologiyalarının dünya 
səhiyyəsinin ən yaxşı nailiyyətləri 
ilə vəhdəti mövcuddur.

Müxtəlif formalı böyrəkdaşı, 
qastroentoloji xəstəliklərin müali­
cəsində Qalaaltı suyu olduqca fay­
dalıdır. Sanatoriyanın dəhlizində 
divardan asılmış və bu suyun qeyri-
adi təsiri sayəsində pasiyentlərin 
böyrək və mədəaltı vəzilərindən 
çıxarılmış duz və daşların toplan­
dığı sınaq şüşələrini görmək olar.

İmmunoloji təsiri sayəsində 
Qalaaltı suyu orqanizmin müda­
fiə gücünü bərpa edir, orqanlarda 
və toxumalarda iltihab prosesi­
nin aradan qalxmasına, mübadilə 
məhsulları və toksik maddələrin 
çıxmasına kömək edir və bununla 
orqanizmin vaxtından əvvəl qocal­
masının qarşısını alır.

Kompleksdə qonaqların asudə 
vaxtını səmərəli keçirmələri üçün 
beşulduzlu dəbdəbəli otel də var. 
O, dəniz səviyyəsindən 1232 metr 
yüksəklikdə IV-VI əsrlərdə ucaldıl­
mış, vaxtilə möhtəşəm və alınmaz 
olan qədim Cıraqqalanın xaraba­
lıqları üzərində, qaya altındakı dağ 
meşələrinin qoynunda tikilib.

  MASALLI – QAYNAR MÜALİCƏ

Azərbaycanın daha bir bölgə­
si – Masallı qədim vaxtlardan öz 
müalicəvi suları ilə tanınır. Onla­
rın ən məşhuru isə İstisudur. Bu 

termal bulaq dəniz səviyyəsindən 
1650 metr yüksəklikdə Dəmbəlov 
dağının yamaclarında, Viləşçayın 
sahilində bir neçə mənbədən çı­
xır. Əsrlərboyu insanlar bu bulağın 
suyunu min bir dərdin dərmanı 
hesab ediblər.

1960-cı ildə həkim-alim Mir 
Kazım Aslanlı–Sarəng bu suyun 
tərkibində hidrogen sulfit, kalsium, 
natrium xlor, hidrokarbonat maq­
nezium, yod (hər litrdə 30 milliq­
ram) olduğunu müəyyən edib. Su 
yerin təkindən 90-250 metr dərin­
likdən isti halda (69 dərəcəyə yaxın) 
çıxır. Ondan revmatizm, radikulit, 
dəri, böyrək, sidik yolları və digər 
xəstəliklərin müalicəsində istifadə 
olunur. Müalicə həkim diaqnozu və 
nəzarəti ilə aparılmalı, bir kursu 
10-15 müalicə vannasından ibarət 
olmalıdır.

Mir Kazım Aslanlı–Sarəngin 
kəşfi böyük maraq doğurdu. Döv­
lət tərəfindən İstisu bulağına So­
vet İttifaqının müvafiq klinikaları 
və aparıcı elmi mərkəzlərindən on 
iki alim dəvət olundu və onlar da 
Aslanlı–Sarəngin rəylərini təsdiq­
lədilər. 1971-ci ildə müalicəvi bulaq 
ümumittifaq əhəmiyyətli müalicə-
kurort statusu aldı və intensiv isti­
fadə olunmağa başlandı.

Hazırda “Fatimeyi-Zəhra” sa­
natoriyası adlanan bu şəfa oca­
ğında bütün prosedurlar həkim 
nəzarəti altında aparılır. Buraya 
gələn hər kəsə qoyulmuş diaq­

nozun və keçiriləcək prosedurla­
rın göstərildiyi sanatoriya-kurort 
kitabçası verilir. Sanatoriyada 
mükəmməl müalicə olunmaqla 
yanaşı, yaxşı istirahət etmək də 
mümkündür. Məsələn, Viləşça­
yın sularında insanın bütün yor­
ğunluğu çıxar. Çayın bir hissəsin­
də termal bulağın suları daşların 
üzərinə tökülür və çayın soyuq 
suyuna qarışaraq, bir növ, təbii 
termal vannalar meydana gətirir. 
Çayda üzən xırda diribaş balıqlar 
istirahət edənlərin dərisində açıq 
yerləri çimdikləyir. Onların dəri 
xəstəliklərinin müalicəsinə kö­
mək etdiyi hesab olunur.

Çayın digər hissəsinin yaxınlı­
ğında “Mədə” adlı təbii şəfa suyu 
var. Adından da göründüyü kimi, 
bu su mədə-bağırsaq xəstəlikləri­
nin müalicəsində istifadə olunur. 
Maraqlıdır ki, burada hər daşın al­
tında zərərsiz kiçik yengəclər də 
var.

İstisu bulağının yaxınlığında, 
Yanar dağın ətəyində daha bir sa­
natoriya var. Həqiqətən, zirvəyə 
aparan qayalıqdakı dar pillələrlə 
qalxdığınız zaman qarşınızda hey­
rətamiz mənzərə canlanır: torpa­
ğın altından alov yüksəlir. Onlar 
əsrlərcə yığılıb qalmış təbii qazla­
rın yanması nəticəsində meydana 
gəlir.

Lakin möcüzənin şahidi olmaq 
üçün çox uzaqlara getmək lazım 
gəlmir: aşağıda, sanatoriyada is­
tirahət edənləri ondan da az hey­

rətamiz olmayan Yanar bulaq göz­
ləyir. Onun da yaranması qazlarla 
bağlıdır və alovlar termal su ilə ye­
rin səthinə çıxır. Qırmızı alov dilləri 
sanki kükürd mənbəyinin üzərində 
əbədi rəqs edir. Bu bulaqda suyun 
hərarəti qonşu “Fatmeyi-Zəhra” 
sanatoriyasında olduğundan yük­
səkdir və 76 dərəcəyə çatır. Suyu 
əvvəlcədən çənlərə doldurur və 
insan bədəni üçün normal olan 34-

36 dərəcəyədək soyudur, sonra otel 
otaqlarında vannalara və hovuzlara 
verirlər.

Yanar bulağın suyu sulfidlər, 
kalsium, natrium, xlor və birləş­
mələri, yod, maqnezium, metan 
və digər elementlərlə zəngindir. 
Bu elementlər orqanizmə müsbət 
təsir göstərir və hipertoniya, qara­
ciyər və öd kisəsi yolları, artrit və 
digər xəstəliklərin müalicəsində 
istifadə olunur.

 � NAXÇIVAN – SİNƏ DOLUSU  
NƏFƏS ALIN

Dünya Səhiyyə Təşkilatının 
məlumatına görə, planetimizin sa­
kinlərinin 15 milyona yaxını bron­
xial astmadan əziyyət çəkir. Bir çox 
xəstəliklərin, o cümlədən astmanın 
müalicəsi duz mədənlərində spe­
leoterapiya (yunancadan “spelain” 
– mağara deməkdir) yolu ilə daha 
səmərəli aparılır. Bu cür şaxtalar 
Polşadakı Krakov şəhəri, Ukrayna­
dakı Solotvino qəsəbəsi, Ujqorod və 
Naxçıvanda mövcuddur.

Naxçıvanın rəmzlərindən bi­
ri olan 90 milyon tona yaxın olan 
duz ehtiyatları ilə zəngin Duzdağ 
müalicəvi əhəmiyyətə də malikdir. 
Burada istirahət və müalicəyə gə­
lənlər üçün hər cür şərait yaradılıb. 
Xüsusilə, öz oteli və fizioterapiya 
mərkəzi olan “Duzdağ” kompleksi 
bu ərazidə yerləşir.

Mərkəzin müalicəxanası yeral­
tı və yerüstü olmaqla iki hissədən 
ibarətdir. Biri “Duzdağ” oteli, digə­

ri isə dağın altındakı girişdən 300 
metr dərinlikdə olan duz mədə­
nidir. Oteldə palatalar, kafelər, TV 
salonu və kitabxanalar yerləşir.

Xəstələrin müalicəsi tibb per­
sonalının nəzarəti altında həyata 
keçirilir. Yeraltı müalicəxanada bü­
tün yaşlardan olan insanlar müali­
cə ala bilərlər. Uşaqlar burada 8 
gün, böyüklər isə 16 gün qalırlar. 
Şaxtaların allergik təsiri yoxdur, 
çünki burada ilin bütün fəsillərində 

temperatur 18,5–20 dərəcə arasın­
da dəyişir. Odur ki, burada müali­
cə ilboyu aparılır. Müalicə kursları 
başa çatdıqdan sonra böyüklərdə 
65–70 faiz, uşaqlarda isə 80–85 faiz 
yaxşılaşma müşahidə edilir.

Gündüz vaxtlarında otelin rahat 
otaqlarında istirahət edə bilərsiniz. 
Akvapark, açıq və örtülü hovuzlar, 
basketbol, futbol meydançaları, ten­
nis kortları və idman-əyləncə mər­
kəzləri sizin xidmətinizdə olacaq.

Qeyd edək ki, Naxçıvan du­
zu dəniz duzundan fərqlənir. Əsl 
Naxçıvan duzu ekoloji cəhətdən 
təmizdir, tərkibində ağır mineral­
lar yoxdur və şəfalıdır. Bu duzun 
tərkibində olan maqnezium ürək-
damar xəstəliklərindən əziyyət 
çəkənlərin müalicəsi üçün də fay­
dalıdır.

Duzdağ mədəninin istismarına 
təxminən eramızdan əvvəl III mi­
nillikdə başlanılıb. Bu diyarda indi­
yədək duzun əl üsulu ilə çıxarıldığı 
və atlara yükləndiyi qədim şaxta­
lar qalıb. Duzdağda duzun sənaye 
üsulu ilə çıxarılmasına 1927-ci ildən 
başlanılıb. Hazırda burada qazma 
üsulu ilə illik duz istehsalı 6-8 ton 
təşkil edir. Emal edilən duz kristal 
və doğranmış formalarda satılır. 
Sexlərdə bir ton doğranmış duzun 
tərkibinə qalxanvarı vəzi xəstəlik­
lərinin profilaktikası üçün 66 qram 
yod əlavə olunur.

 � DİRİLİK SUYU –  
KƏLBƏCƏRDƏKİ İSTİSU

Təbiətin Azərbaycana bəxş et­
diyi min bir nemətdən biri də bizi 
dünyaya tanıdan və loğman kimi 
neçə milyon insanı sağaldaraq hə­
yata qaytaran dirilik suyu –Kəlbə­
cər rayonunda çıxan İSTİSUDUR. 
İstisu Kəlbəcərin qərb hissəsində 
silsilə dağ yamaclarındadır. Göyçə 
gölündən 300 verstlik yolda yerlə­
şir. Dəniz səviyyəsindən 2225 metr 
yüksəklikdədir. Oradan dəmiryol 
stansiyasına (Ağstafaya) 112 verstlik 
maşın yoludur. Yevlax-Bərdə dəmir 
yolu ilə isə İstisuya Tərtər-Ağdə­
rədən keçən yol 200 km-dir. Kəl­

bəcər-İstisu arası isə Tərtər çayı 
boyunca uzanan maşın yolu ilə 25 
km-dir. 1940-cı ildə 2 sahədə (Kəl­
bəcər-Ağdərə, Kəlbəcər-İstisu) İs­
tisu-Tərtər yolu çəkilmişdi.

Azərbaycan təbiətinin bilicisi, 
mərhum akademik Mirəli Qaşqa­
yın gözü ilə bu yerlərə baxsaq və 
dili ilə desək, belə alınardı: “...Kəl­
bəcər rayonundakı İstisu mineral 
su bulağı təbiətin gözəl hədiyəsidir. 
Öz kimyəvi tərkibi və fiziki xüsu­
siyyətlərinə görə, bu sular dünyada 
məşhur olan Karlovı-Varı bulaqla­
rının (Çexoslovakiyadadır) eyni­

dir və bəzi xüsusiyyətlərinə görə 
dünyada yeganədir”. O, zamanın ən 
körkəmli kimyaçı alimi E.E.Kars­
tenski Kəlbəcər ərazisindəki mine­
ral suları yoxladıqdan sonra İstisu­
yun müalicəvi əhəmiyyətini daha 
yüksək (hətta- Karlovı-Varıdan da 
yüksək) qiymətləndirmiş və bu 
müalicə otağının təkcə bu əraziyə, 
Azərbaycana, SSRİ-yə deyil, dün­
yaya şöhrət gətirəcək bir mənbə 
olduğunu göstərmişdir. 

Silsilə dağ yamaclarında yerlə­
şən dünyaca məşhur “İstisu” Sana­
toriyası 1928-ci ildə “İstisu” mineral 
bulaqları ətrafında salınıb.

İstisu mineral bulaqları fəaliy­
yətdə olan 12 bulaqdan ibarətdir. 
Bu bulaqlardan biri 8 metrədək 
hündürlükdə fəvvarə vurur. Təbiə­
tin gözəl hədiyyəsi olan bu mineral 
bulaqlar 1138-ci ildə baş vermiş zəl­
zələ zamanı yerin qabarması-çat­
laması nəticəsində əmələ gəlib.

İstiliyi 58,8 dərəcə olan, cəmi 
minerallarının sayı 6,7 qrama ça­
tan 1 litr suyun tərkibi litium, brom, 
yod, mərgümüş, fosfor, sink, med, 
nikel, maqnezium, dəmir və s. kim­
yəvi maddələrlə zəngin bu mineral 
sular mədə-bağırsaq xəstəliklərin­
də, maddələr mübadiləsi pozğun­
luğunda, qaraciyər, öd kisəsi, qast­
rit, sinir sistemi, hərəkət orqanları 
və ginekoloji, uroloji xəstəliklərin 
müalicəsində, suyundan alınan 
duzlar isə xronik qəbizlik, qaraci­
yər, öd kisəsi, qastrit və s. xəstə­
liklərin müalicəsində işlədilir.. Elə 

buna görə də 1928-ci ildən “İstisu” 
artıq sanatoriya kimi istifadəyə 
başlayıb. 

İstisu bulağından çıxan suyun  
müalicəvi əhəmiyyətini artıran 
tərkibində orqanizm üçün çox fay­
dalı olan elektrolitlər və minerallar 
sayılan litium, sink, maqneziumla 
zəngin olmasıdır. İstisu mənbələ­
rindən hər il 3 milyard 963 mln. litr 
su çıxsa da bunun yalnız 2 milyon 
litrindən istifadə olunur, qalan his­
səsi isə çaylara axır.

O, zamanın ən görkəmli kim­
yaçı alimi E.E.Karstenski Kəlbəcər 
ərazisindəki mineral suları yoxla­
dıqdan sonra İstisuyun müalicəvi 
əhəmiyyətini daha yüksək (hətta- 
Karlovı-Varıdan da yüksək) qiy­
mətləndirmiş və bu müalicə otağı­
nın təkcə bu əraziyə, Azərbaycana, 
keçmiş SSRİ-yə deyil, dünyaya 
şöhrət gətirəcək bir mənbə oldu­
ğunu göstərmişdi.

Noyabrın 10-da Türkiyənin İs­
tanbul şəhərində Türk Ticarət və 
Sənaye Palatasının assambleyası və 
biznes forum  keçirilib. Azərbaycanı 
assambleyada Azərbaycan Respub­
likası Sahibkarlar (İşəgötürənlər) 
Təşkilatları Milli Konfederasiyası­
nın prezidenti Məmməd Musayevin 
rəhbərlik etdiyi nümayəndə heyəti 
təmsil edib.  Azərbaycandan olan 
nümayəndə heyətinə həmçinin 
Kiçik və Orta Sahibkarlığın İnkişa­
fı Agentliyinin sədri Orxan Məm­
mədov, AZPROMO-nun prezidenti 
Yusif Abdullayev, Azərbaycan Sa­
hibkarlar Konfederasiyasının vitse-
prezidenti və Naxçıvan Sahibkarlar 
Konfederasiyasının sədri Vüqar 
Abbasov, Konfederasiyanın Rəyasət 
Heyətinin üzvləri Səkinə Babayeva, 
Şahmar Vəliyev də daxil olmaqla 35 
sahibkar daxildir.

Assambleyada çıxış edən Rıfat 
Hısarcıklıoğlu Türk Ticarət və Sə­
naye Palatasının üzvlərinin İstan­
bul görüşündən gözləntiləri barə­
də danışıb.

Türk Şurası Baş katibi Bağdad 
Amreyev Türk Ticarət və Sənaye 
Palatasının İnvestisiya Fondunun 
yaradılması təklifinin həyata keçi­
rilməsi perspektivləri barədə işti­
rakçılara məlumat verib.

Azərbaycan Sahibkarlar Konfe­
derasiyasının prezidenti Məmməd 
Musayev, hər il noyabrın 10-da bü­
tün türk dünyasının dahi şəxsiyyə­
ti olan Atatürkün sevgi və rəhmətlə 
yad edildiyini bildirib. 

Qeyd edib ki, Prezident İlham 
Əliyevin rəhbərliyi ilə Azərbaycan 
iqtisadiyyatında yeni bir dövr baş­
layıb. 

Ölkə iqtisadiyyatının gələcək 
prioritetləri, potensial imkanla­
rı genişlənib. İşğaldan azad edilən 

torpaqlarımız yenidən iqtisadiyya­
tımızın bir parçası kimi inkişafımı­
za xidmət edəcək.

Türkiyə prezidenti Rəcəb Tay­
yib Ərdoğanın iştirakı ilə Naxçıvan 
üzərindən Türkiyə ilə Azərbayca­
nı birləşdirən Zəngəzur dəhlizinin 
təməlinin qoyulması və bu tarixi 
hadisələrin böyük Türk birliyi üçün 
mühüm əhəmiyyəti vurğulanıb.

Sonra davam edən işçi sessi­
yada Palatanın tərkibində gənc və 
qadın sahibkarlar komitələrinin 
yaradılması müzakirə edilib. Açı­
lış mərasimindən sonra keçirilən 
biznes-forumda Türkiyə, Azərbay­
can, Qazaxıstan, Özbəkistan, Qırğı­
zıstan və Macarıstanı təmsil edən 
300-dən çox sahibkar iştirak edib.

İstanbul şəhərində  
Türk biznes forumu keçirildi

Azərbaycan Sahibkarlar Kon­
federasiyasının Prezidenti Məm­
məd Musayev İslam Əməkdaş­
lıq Təşkilatı Arbitraj Mərkəzinin 
Qəyyumlar Şurasına üzv Seçilib

İslam Ticarət, Sənaye və Kənd 
Təsərrüfatı Palatası tərəfindən 
namizədliyi irəli sürülən Azər­
baycan Sahibkarlar Konfedera­
siyasının (ASK) prezidenti Məm­
məd Musayev İslam Əməkdaşlıq 
Təşkilatı (İƏT) Arbitraj Mərkəzi­
nin Qəyyumlar Şurasına üzv se­
çilib. ASK prezidenti M.Musayev 
həmçinin İslam Ticarət, Sənaye 
və Kənd Təsərrüfatı Palatasının 

Direktorlar Şurasının da üzvüdür.
Qeyd edək ki, İslam Əməkdaş­

lıq Təşkilatı Arbitraj Mərkəzinin 
nizamnaməsi İslam Ticarət, Sə­
naye və Kənd təsərrüfatı Palatası­

nın 35-ci Baş Assambleyası zamanı 
təsdiq edilib. Mərkəzin Qəyyum­
lar Şurası yeddi üzvdən ibarətdir. 
Arbitraj Mərkəzinin katibliyi Tür­
kiyə Respublikasının İstanbul şə­
hərində yerləşir.

Mərkəzin əsas məqsədi, İs­
lam Əməkdaşlıq Təşkilatına üzv 
və qeyri üzv dövlətlərdə fəaliyyət 
göstərən fiziki və ya hüquqi şəxs­
lər arasında ticarət və investisiya 
sahəsində yarana biləcək beynəl­
xalq mübahisələrin həllini asan­
laşdırmaqla özəl sektorun inkişa­
fını stimullaşdırmaq və inkişafına 
dəstək verməkdən   ibarətdir.

İslam Ticarət, Sənaye və Kənd 
Təsərrüfatı Palatasının Baş katibi 
Yusif Həsən Xələvi Azərbaycan­
da səfərdədir. Sentyabrın 7-də 
Azərbaycan Sahibkarlar Konfe­
derasiyasında Palatının baş katibi 
ilə görüş keçirilib.

Azərbaycan Sahibkarlar Kon­
federasiyasının prezidenti Məm­
məd Musayev İslam Ticarət, 
Sənaye və Kənd Təsərrüfatı Pa­
latasının Direktorlar Şurasına və 
Arbitraj Mərkəzinin Qəyyumlar 
Şurasına üzv seçilməsi ilə bağlı 
baş katibə öz təşəkkürünü bil­
dirib. Azərbaycanın münbit in­
vestisiya imkanları, biznes üçün 
yaradılan şərait, dayanıqlı iqtisa­
di inkişafa nail olmaq üçün görü­
lən işlər, logistika infrastrukturu, 
eyni zamanda Azərbaycan prezi­
denti cənab İlham Əliyevin rəh­
bərliyi ilə Qarabağ torpaqlarının 
işğaldan azad olunması və hazır­
da aparılan yenidənqurma işləri 

barədə ətraflı məlumat verilib. 
Azərbaycanlıların tarixi vətənin­
də ermənilərin törətdiyi mədəni, 
dini irsimizin təhqir edilməsi ilə 
bağlı faktlar qeyd edilib.

Sonra Azərbaycanın ixrac 
potensialı, xüsusən də orqanik 
meyvə sortlarının dünya bazarın­
da məşhur olması, islam ölkələri­
nin ölkəmizə marağı ilə əlaqədar 
məsələlər diqqətə çatdırılıb.

Y.H.Xələvi islam ölkələrinin 
iqtisadi potensialı ilə bağlı Pala­
tanın apardığı araşdırmanın nə­
ticələri barədə məlumat verib. 
Onun sözlərinə görə, Azərbay­
can göstəricilərinə görə TOP-10 

islam ölkəsinin sırasına daxil­
dir, xüsusən də aqrar, turizm 
potensialı burada daha yüksək 
qiymətləndirilir. “Azərbaycanı 
İslam dünyasında aqrar biznes 
mərkəzinə çevirməyi təklif edi­
rik. Uzunmüddətli olmaqla hər il 
Azərbaycanda beynəlxalq səviy­
yəli aqrar forumun keçirilməsi­
ni istərdik. Bu ölkənizin iqtisadi 
inkişafının  şaxələndirilməsinə 
də töhfə verəcək. İslam ölkələ­
rinin nazirlərinin iştirakı ilə ke­
çiriləcək bu forumların turizm 
baxımından da böyük üstünlük­
ləri var və bu, turizm komponen­
ti üzrə gələcək layihələrə zəmin 
hazırlayacaq”, – deyə cənab Xə­
ləvi bildirib.

Görüşdə qarşılıqlı maraq do­
ğuran digər təkliflər də müzakirə 
edilib. Səfər çərçivəsində qona­
ğın bir sıra dövlət və özəl sektor 
təmsilçiləri ilə görüşü nəzərdə 
tutulub.

Azərbaycan Sahibkarlar Konfederasiyasının prezidenti  
Məmməd Musayev İslam Əməkdaşlıq Təşkilatı Arbitraj  
Mərkəzinin Qəyyumlar Şurasına üzv seçilib

İslam Ticarət, Sənaye və Kənd Təsərrüfatı  
Palatasının Baş katibi Azərbaycanda səfərdədir

Forumda çıxış edən Azər­
baycan Sahibkarlar Kon­
federasiyasının prezidenti 

Məmməd Musayev qonaqları sa­
lamlayıb. O, çıxışında bildirib ki, 8 
Noyabr – Zəfər günündən ötən qı­
sa müddətdə müzəffər Ali Baş Ko­
mandan, Prezident İlham Əliyevin 
rəhbərliyilə Qarabağda başlamış 
quruculuq işləri uğurla davam 
edir. Azərbaycan azad edilmiş tor­
paqlarında dünyanın ən son texno­
loji uğurlarını tətbiq edərək, Ağıllı 
kənd, Ağıllı Şəhər layihələrini sü­
rətlə həyata keçirir. Qarabağda və 
Şərqi Zəngəzurda müasir şəhər­
salma standartlarına uyğun quru­
culuq işləri, iqtisadiyyatın bərpa 
edilməsi və dirçəldilməsi üçün bö­
yük investisiya imkanları yaradır.

Bu imkanlar barədə bugünkü 
tədbirdə yapon investorlara da 
məlumat verilib. Qeyd edilib ki, 
Yaponiya şirkətləri Azərbaycanda 
neft-qaz və energetika sənaye­
sində aktiv fəaliyyətə, ölkəmiz­
də kommunikasiyaların yenidən 
qurulması və təchizatı, ekologiya, 
infrastruktur, Azərbaycan mü­
təxəssislərinin təlimi və s. sa­

hələrdə yaxından iştirak edirlər. 
2020-ci ilin yekunlarına görə, 
Azərbaycanla Yaponiya arasında 
ticarət dövriyyəsi 200 milyon ABŞ 
dollarıdır.

Tədbirdə vurğulanıb ki, Azər­
baycan Sahibkarlar Konfederasi­
yası müxtəlif beynəlxalq təşkilatlar 
və investorlarla əlaqələr yaratmaq 
imkanlarından geniş istifadə edir. 
Yapon investorlarının təsis etdi­
yi TET International Development 
şirkəti Azərbaycan Sahibkarlar 
Konfederasiyasının fəal üzvlərin­
dən biridir. Son iki ildə TET şirkəti 
Zaqatala, Oğuz, Şəki və Tovuz ra­
yonlarında 4 tütün emalı müəssi­
səsi açaraq ümumilikdə 10 milyon 
ABŞ dollardan artıq investisiya ya­
tırmışdır.

Sonra forumda Qarabağ Dir­
çəliş Fondunun İdarə Heyətinin 
sədri Rəhman Hacıyev, Yaponi­
yanın Azərbaycandakı səfirliyinin 
İqtisadi Şöbəsinin rəhbəri Amada 
Shunichi, KOBİA-nın İdarə Heyəti­
nin sədrinin birinci Natiq Nəsənov, 
TET International Development 
şirkətinin rəhbəri Taro Savada çı­
xış ediblər.

Forum çərçivəsində Yaponi­
yanın “TET International Deve­
lopment” şirkəti ilə Azərbaycan 
Sahibkarlar Konfederasiyası ara­
sında əməkdaşlığa dair anlaşma 
memorandumu imzalanıb. Sənəd 
birgə layihələrin hazırlanmasını, 
əməkdaşlıq əlaqələrinin genişlən­
dirilməsi, birgə fəaliyyət istiqamət­
lərinin müəyyən edilməsini, Yapo­
niya və Azərbaycan arasında ticarət 
dövriyyəsinin artırılmasını və Azər­
baycanın iqtisadiyyatının müxtəlif 
sektorlarına əlavə investisiyasının 
cəlb edilməsini nəzərdə tutur.

Qeyd edək ki, bu il sentyabrın 
əvvəlində yapon investorlarının ilk 
nümayəndə heyəti ölkəmizə biznes 
səfəri etmişdir. Azərbaycan Sahib­
karlar Konfederasiyası onları ölkə­
mizin investisiya imkanları ilə tanış 
etmiş və Şəki, Zaqatala rayonların­
da keçirilən görüşlərin təşkilində 
dəstək vermişdir. Görüşlərin nəti­
cəsi olaraq, bəzi qeyri-neft sekto­
ru məhsullarının Yaponiyaya ixracı 
barədə ilkin razılıqlar əldə olunub, 
eyni zamanda qonaqları maraq­
landıran sahələrlə bağlı suallara 
cavablar verilib.

Azərbaycan-Yaponiya investisiya 
forumu keçirilib

Oktyabrın 4-də, “Mariott Baku Boulevard” oteldə 
Yaponiya-Azərbaycan investisiya forumu keçirilmişdir.

Noyabrın 4-də Pakistan Tica­
rət və Sənaye Palataları Federasi­
yası ilə Azərbaycan Respublikası 
Sahibkarlar (İşəgötürənlər) Təş­
kilatları Milli Konfederasiyası ara­
sında əməkdaşlıq memorandumu 
imzalanıb.

Bununla bağlı keçirilən onlayn 
görüşdə Azərbaycanın Pakistan 
İslam Respbulikasındakı fövqə­
ladə və səlahiyyətli səfiri Xəzər 
Fərhadov, Pakistanın Azərbay­
can Respublikasındakı fövqəladə 
və səlahiyyətli səfiri Bilal Hayee, 
Azərbaycan Respublikası Sahib­
karlar (İşəgötürənlər) Təşkilatları 
Milli Konfederasiyasının prezi­
denti Məmməd Musayev, Pakis­
tan Ticarət və Sənaye Palataları 
Federasiyasının vitse-prezidenti 
Mian Nəsir Xan və hər iki ölkənin 
sahibkarları iştirak ediblər.

Səfirlər iki dövlət arasında yük­
sək diplomatik əlaqələrin quruldu­
ğunu və Azərbaycanın haqq işində 
Pakistanın onun yanında olduğunu 
xüsusi vurğulayıblar. Ölkələrimiz 
arasında iqtisadi əməkdaşlığın in­
kişafı ilə bağlı dəstək verməyə ha­
zır olduqlarını qeyd ediblər.

Azərbaycan Sahibkarlar Konfe­
derasiyasının prezidenti Məmməd 
Musayev Azərbaycanla Pakistan 
arasında əlaqələrin genişlənmə­
si istiqamətində atılan addımları 
müsbət qiymətləndirib.

“Bu memorandumun imzalan­
ma tədbiri bizim üçün əlamətdar 
bir dövrə təsadüf edir. Azərbaycan 
prezidenti İlham Əliyevin rəhbər­
liyi altında 44 günlük şanlı Vətən 
Müharibəsinin bir illiyini qeyd edi­
rik. Ölkələrimiz arasındakı iqtisadi 
əlaqələrin genişlənməsinə Azər­
baycan Sahibkarlar Konfederasi­
yası olaraq bütün sferalarda dəstək 
verməyə hazırıq”, – deyən M.Mu­
sayev memorandumun hər iki öl­

kənin iş adamları arasında körpü 
rolunu oynayacağını bildirib.

Sonra Azərbaycan Sahibkarlar 
Konfederasiyası, Pakistan Ticarət 
və Sənaye Palataları Federasiya­
sı, Pakistan-Azərbaycan İqtisadi 
Əməkdaşlıq Palatasının təqdimat­
ları nümayiş etdirilib.

Qeyd edək ki, memorandum 
ölkələrimiz arasında iqtisadi əla­
qələrin inkişafına dəstək, birgə 
fəaliyyət üçün sahələrin seçilmə­
si, layihələrin müəyyənləşdirilmə­
si və digər məsələləri əhatə edir.

Noyabrın 4-də Pakistan Tica­
rət və Sənaye Palataları Federasi­
yası ilə Azərbaycan Respublikası 
Sahibkarlar (İşəgötürənlər) Təş­
kilatları Milli Konfederasiyası ara­
sında əməkdaşlıq memorandumu 
imzalanıb.

Bununla bağlı keçirilən onlayn 
görüşdə Azərbaycanın Pakistan 
İslam Respbulikasındakı fövqə­
ladə və səlahiyyətli səfiri Xəzər 
Fərhadov, Pakistanın Azərbay­
can Respublikasındakı fövqəladə 
və səlahiyyətli səfiri Bilal Hayee, 
Azərbaycan Respublikası Sahib­
karlar (İşəgötürənlər) Təşkilatları 
Milli Konfederasiyasının prezi­
denti Məmməd Musayev, Pakis­
tan Ticarət və Sənaye Palataları 
Federasiyasının vitse-prezidenti 
Mian Nəsir Xan və hər iki ölkənin 
sahibkarları iştirak ediblər.

Səfirlər iki dövlət arasında yük­
sək diplomatik əlaqələrin quruldu­
ğunu və Azərbaycanın haqq işində 

Pakistanın onun yanında olduğunu 
xüsusi vurğulayıblar. Ölkələrimiz 
arasında iqtisadi əməkdaşlığın in­
kişafı ilə bağlı dəstək verməyə ha­
zır olduqlarını qeyd ediblər.

Azərbaycan Sahibkarlar Konfe­
derasiyasının prezidenti Məmməd 
Musayev Azərbaycanla Pakistan 
arasında əlaqələrin genişlənmə­
si istiqamətində atılan addımları 
müsbət qiymətləndirib.

“Bu memorandumun imza­
lanma tədbiri bizim üçün əla­
mətdar bir dövrə təsadüf edir. 
Azərbaycan prezidenti İlham Əli­
yevin rəhbərliyi altında 44 gün­
lük şanlı Vətən Müharibəsinin 
bir illiyini qeyd edirik. Ölkələri­
miz arasındakı iqtisadi əlaqələrin 
genişlənməsinə Azərbaycan Sa­
hibkarlar Konfederasiyası olaraq 
bütün sferalarda dəstək verməyə 
hazırıq”, – deyən M.Musayev me­
morandumun hər iki ölkənin iş 
adamları arasında körpü rolunu 
oynayacağını bildirib.

Sonra Azərbaycan Sahibkarlar 
Konfederasiyası, Pakistan Ticarət 
və Sənaye Palataları Federasiya­
sı, Pakistan-Azərbaycan İqtisadi 
Əməkdaşlıq Palatasının təqdimat­
ları nümayiş etdirilib.

Qeyd edək ki, memorandum 
ölkələrimiz arasında iqtisadi əla­
qələrin inkişafına dəstək, birgə 
fəaliyyət üçün sahələrin seçilmə­
si, layihələrin müəyyənləşdiril­
məsi və digər məsələləri əhatə 
edir.

Azərbaycan Sahibkarlar Konfederasiyası ilə  
Pakistan Ticarət və Sənaye Palataları Federasiyası 
arasında memorandum imzalandı

Azərbaycan Sahibkarlar Konfederasiyasında 
Türkiyə Banklar Birliyi ilə görüş keçirildi

Oktyabrın 27-də Azərbaycan 
Sahibkarlar Konfederasiyasında 
Türkiyə Banklar Birliyinin sədri, 
Ziraat Bankın Baş müdiri Alpaslan 
Çakarın rəhbərlik etdiyi nüma­
yəndə heyəti ilə görüş olub.

Görüşdə qonaqları salam­
layan Azərbaycan Sahibkarlar 
Konfederasiyasının prezidenti 
Məmməd Musayev qardaş ölkə­
dən olan nümayəndə heyəti ilə 
görüşməkdən məmnunluğunu 
ifadə edərək, Türkiyə ilə Azər­
baycan arasında iqtisadiyyatın 
bütün sektorları üzrə yüksək 
əməkdaşlığın mövcudluğunu 
vurğulayaraq hər iki ölkə rəh­
bərləri arasında dostluq və qar­
daşlığın iqtisadi əməkdaşlığa 
çox müsbət təsir göstərdiyini 
bildirdi. Görüş zamanı ölkəmiz­
dəki biznes imkanları, dayanıqlı 
iqtisadi inkişafa nail olmaq üçün 
görülən işlər, respublikaya xarici 
investisiyaların cəlb edilməsinə 
yaradılan münbit şərait, eyni za­

manda Azərbaycan Sahibkarlar 
Konfederasiyasının strukturu və 
üzv tərkibi haqqında qonaqlara 
ətraflı məlumat verdi.

Qeyd edilib ki, Azərbaycan-
Türkiyə arasında ticarət dövriy­
yəsinin yüksəldilməsi  üçün iş 
adamları əməkdaşlıq imkanlarını 
genişləndirir və bu ilin noyabrın 
10-da İstanbulda keçiriləcək Türk 
Ticarət və Sənaye Palatasının növ­
bəti biznes-forumuna ciddi şəkil­
də hazırlaşırlar.

Alpaslan Çakar meşə yanğınları 
zamanı Türkiyə Banklar birliyi tə­
rəfindən həyata keçirilən ağacək­
mə aksiyasına Azərbaycan Banklar 
Assosiasiyasının da qoşulmasından 
məmnunluğunu bildirib. O, dün­
yadakı xammal və ərzaq bahalaş­
ması ilə bağlı iqtisadi proseslərə 
toxunaraq Ziraat Bankın Türkiyə­
dəki və digər ölkələrdəki fəaliyyəti 
ilə bağlı məlumat verib.

Alpaslan Çakar, Ziraat Bankın 
Azərbaycanla bağlı planlarına da 

toxunub: “Naxçıvanda və Qarabağ­
da yeni filiallar açılacaqdır”.

Azərbaycan Banklar Assosia­
siyasının prezidenti Zakir Nuri­
yev ölkələrimizin bank sektoru 
arasında münasibətlərin daha da 
dərinləşdirilməsinə ehtiyac oldu­
ğunu bildirib. Z.Nuriyev qeyri-neft 
sektorunda Azərbaycanın ən bö­
yük ticarət tərəfdaşlarından olan 
Türkiyə ilə müştəri xidmətləri 
üzrə əməkdaşlığı genişləndirməyi 
təklif edib.

Sonra iş adamları Camal Yan­
gın, Hüseyn Böyükfırat və digər 
iştirakçılar Qarabağın əkinçilik, 
heyvandarlıq potensialının inkişaf 
etməsində Ziraat Bankın dəstəyini 
önə çəkiblər.

Görüş qarşlıqlı maraq doğuran 
məsələlərin müzakirəsi ilə davam 
edərək, Azərbaycan Sahibkarlar 
Konfederasiyası ilə Türkiyə Bank­
lar Birliyi arasında əməkdaşlığın 
gələcək perspektivləri müzakirə 
edilmişdir.

Bu gün Azərbaycan-Pakis­
tan İqtisadi Əməkdaşlıq Palatası 
ilə Azərbaycan Respublikası Sa­
hibkarlar (İşəgötürənlər) Təş­
kilatları Milli Konfederasiyası 
(Azərbaycan Sahibkarlar Konfe­
derasiyası) arasında memoran­
dum imzalandı. Memorandum 
ölkələrimiz arasında iqtisadi 
əlaqələrin inkişafına dəstək, birgə 
fəaliyyət üçün sahələrin seçilməsi, 
layihələrin müəyyənləşdirilməsi 
və s. məsələləri əhatə edir.

Memorandumu Azərbaycan-
Pakistan İqtisadi Əməkdaşlıq 

Palatasının prezidenti Xürrəm 
Bhatti və  Azərbaycan Sahibkar­
lar Konfederasiyasının prezidenti 
Məmməd Musayev imzalayıb.

Görüşdə qeyd olunub ki, bu 
saziş ölkələrimiz arasında sa­

hibkarların əməkdaşlıq 
əlaqələrini yeni müstəviyə 
çıxaracaq. Qarşılıqlı tica­
rət əlaqələrinin artırılması 
üçün görülən işlər barədə 
qısa müzakirələr aparılıb. 
X.Bhatti bildirib ki, Pakis­
tanla Azərbaycan arasında 
20 adda məhsulun imtiyazlı 

şəkildə ixrac-idxalı ilə bağlı sə­
nəd hazırlanır və həmin məhsul­
ların müəyyənləşdirilməsində 
Azərbaycan Sahibkarlar Konfe­
derasiyası da öz təkliflərini verə 
bilər.

Azərbaycan Sahibkarlar Konfederasiyası ilə 
Azərbaycan-Pakistan İqtisadi Əməkdaşlıq Palatası 
arasında memorandum imzalandı

Tədbiri Türk Ticarət Sənaye Pa­
latası ilə Macarıstan İxracın Təşviqi 
Agentliyi (HEPA) təşkil edib. Tədbi­
rə ümumilikdə 120 sahibkar qatıla 
bilib.

Forum çərçivəsində nüma­
yəndə heyətimiz adından Azər­
baycan Sahibkarlar Konfederasi­
yasının vitse-prezidentləri Vüqar 

Zeynalov və Vüqar Abbasov çıxış 
ediblər. Çıxışlarda Azərbaycanın 
iqtisadi imkanları, biznes mühi­
ti, azad olunmuş ərazilərimizin 
investisiya imkanları barədə təd­
birdə çıxış edən macar, türk, öz­
bək, qazax, qırğız sahibkarlarına 
detallı məlumatlar təqdim edilib. 
Eyni zamanda, 4 – kənd təsərrü­

fatı, qida sənayesi, su sənayesi, 
sağlamlıq, informasiya və kom­
munikasiya sektorları üzrə B2B 
görüşlər keçirilib.

Qeyd edək ki, 2020-ci ildə Azər­
baycanın Türk Dövlət Əməkdaşlıq 
Şurasına üzv dövlətlər və Macarıs­
tan ilə ticarət dövriyyəsinin həcmi 
4,5 milyard ABŞ dolları olub. Bu, öl­
kəmizin ümumi xarici ticarət döv­
riyyəsinin 18,4 faizini təşkil edir. 
Ayrıca Macarıstanla Azərbaycanın 
ticarət dövriyyəsi ötən il 38 milyon 
dollar təşkil edib.

Forumda ölkələrimiz arasında 
gələcək ticarət və investisiya im­
kanları müzakirə edilib.

Məlumat üçün: Türk Ticarət və 
Sənaye Palatası 2019-cu ildə yaradı­
lıb. Qurumda Azərbaycan Respub­
likası Sahibkarlar (İşəgötürənlər) 
Təşkilatları Milli Konfederasiyası 
(ASK), Qazaxıstan Respublikası Sa­
hibkarlar Milli Palatası (ATAME­
KEN), Qırğız Respublikası Ticarət və 
Sənaye Palatası, Türkiyə Palatalar 
və Birjalar Birliyi (TOBB), Özbəkis­
tan Ticarət və Sənaye Palatası üzv 
kimi, Macarıstan Ticarət və Sənaye 
Palatası isə müşahidəçi qismində 
iştirak edir.

9-11 sentyabr tarixlərində Azər­
baycanda İxracın və İnvestisiyaların 
Təşviqi Fondu və  Azərbaycan Sa­
hibkarlar Konfederasiyasının birgə 
təşkilatçılığı ilə Bakıda Qazaxıstan 
sahibkarlarının iştirakı ilə biznes 
forum keçirilib.

Ticarət-iqtisadi missiyası Qa­
zaxıstan sahibkarları Azərbaycanın 
biznes dairələri, eləcə də türk dün­
yasının bir sıra digər ölkələrinin 
Bakıdakı missiyaları ilə ikitərəfli 
B2B görüşləri keçiriblər.

Ticarət-iqtisadi missiyada Qa­
zaxıstanın qida məhsulları, metal­
lurgiya və metal emalı, İT xidmətlə­
ri, inşaat və maşınqayırma sənayesi 
sahəsində fəaliyyət göstərən 19 
əmtəə istehsalçısı, Azərbaycan tə­
rəfindən isə 70-dən çox alıcı şirkət 
iştirak edib. Azərbaycanın iri ticarət 
şəbəkələri və distribütorları ilə gö­
rüşlər təşkil olunub.

Danışıqların və görüşlərin so­
nunda bir sıra ixrac müqavilələri 
və əməkdaşlıq haqqında memoran­

dumlar imzalanıb. Xüsusilə azər­
baycanlı tərəfdaşlarla lokomotiv, 
metal çəllək, mebel, duz, qənnadı 
məmulatları və s. tədarükünə dair 
razılıq əldə olunub.

Qazaxıstanın Ticarət və İnteq­
rasiya Nazirliyi məlumatna görə, 
Bakıda bağlanmış müqavilələrin 
ümumi dəyəri 32,9 milyon dollar 
təşkil edib. İş adamları öz məhsul­
larının Azərbaycana tədarükü ilə 
bağlı danışıqlar prosesini davam 
etdirirlər.

Azərbaycan sahibkarları Macarıstanda  
keçirilən biznes forumda iştirak etdilər

Qazaxıstanın ticarət-iqtisadi missiyasının  
Bakı səfəri uğurlu oldu

Bu il, sentyabrın 23-də Macarıstanın paytaxtı Budapeşt 
şəhərində Türk Ticarət və Sənaye Palatasının biznes  forumu 
keçirilib. Forumda ölkəmizi Azərbaycan Sahibkarlar 
Konfederasiyasına üzv sahibkarlar təmsil ediblər.








